
Իրադարձություններ  

 
 
 
 
 

ՄԻՋԱԶԳԱՅԻՆ ԱՇԽԱՏԱԺՈՂՈՎ ԵՎՐԱՍԻԱ ՄԻՋԱԶԳԱՅԻՆ 
ՀԱՄԱԼՍԱՐԱՆՈՒՄ 

 
2018թ. ապրիլի 12-13-ին Եվրասիա միջազգային համալսարանում տեղի ունեցավ 

միջազգային աշխատաժողով, որն իրականացվեց Եվրոպայի խորհրդի ժամանակակից լե-
զուների եվրոպական կենտրոնի (ԺԼԵԿ) հետ համատեղ: Աշխատաժողովը նվիրված էր 
«Կրթակարգի մշակում այլ առարկաների բովանդակության և լեզվի միջոցով» թեմային: Վե-
րապատրաստումները անցկացրին ԺԼԵԿ փորձագետներ Ֆրեդերիկ Տավաեուն և Դունյա 
Չամերլայնը Ժնևի Միջազգային դպրոցից: Սեմինար-վերապատրաստումների աշխատան-
քային լեզուն անգլերենն էր: Այն կազմակերպվել էր նրանց համար, ովքեր դասավանդում են 
դպրոցներում, համալսարաններում կամ այլ կրթական հաստատություններում և նրանց հա-
մար, ովքեր մասնակցում են կրթակարգերի և առարկայական ծրագրերի մշակմանը:
 Բացման խոսքով հանդես եկավ ԵՄՀ ռեկտոր Սուրեն Օհանյանը, ով արժևորեց լե-
զուների իմացությունը և դրա կիրառելիությունը դասավանդման գործընթացում, իսկ ԺԼԵԿ-
ի կառավարման խորհրդի կոմիտեի անդամ Լուսինե Ֆլջյանն իր զեկույցում շնորհակալու-
թյուն հայտնեց Եվրասիա միջազգային համալսարանին և կարևորեց երկօրյա վերապատ-
րաստումներին ստացած գիտելիքներն ու հմտությունները ուսանողներին և աշակերտներին 
հասցեագրելը: Իր հերթին ԵՄՀ Օտար լեզուների և գրականության ամբիոնի վարիչ Սոնա 
Հակոբյանը շնորհակալություն հայտնեց ներկաներին, մասնավորապես՝ միջազգային փոր-
ձագետներին մասնակցության համար, հույս հայտնեց, որ աշխատաժողովը միտված կլինի 
առաջադրված նպատակների իրականացմանը, և մաղթեց բոլորին արդյունավետ աշխա-
տանք՝ ազդարարելով աշխատաժողովի մեկնարկը: Վերապատրաստողներ Ֆրեդերիկ Տա-
վաեուն և Դունյա Չամբերլայնը մասնակիցներին ծանոթացրին այնպիսի մեթոդների, որոնց 
կիրառումը հնարավորություն էր ընձեռում ուսանողներին միառժամանակ սովորել մասնա-
գիտությունն ու լեզուն՝ ներկայացնելով բառարանագիտության մոտեցումները անգլերեն լեզ-
վի համատեքստում: 

ԵՄՀ Օտար լեզուների և գրականության ամբիոն 
 

ԵՄՀ ՄԻՋԱԶԳԱՅԻՆ ՀԱՄԱԳՈՐԾԱԿՑՈՒԹՅՈՒՆԸ 
 
Ինչպես հաղորդակցվել. ներկայացնում է միջազգային փորձագետը: 2018թ. 

ապրիլի 25-ին մեկնարկեց «Ինչպես հաղորդել գաղափարներ և ճիշտ հաղորդակցվել» թե-
մայով երկօրա սեմինարը, որը վարեց Սանտիագո դե Կոմպոստելա համալսարանի պրոֆե-
սոր, հաղորդակցական գիտությունների թեկնածու Խոսե Ա. Նեիրա Քրուզը: Վերապատ-
րաստման սկզբում սեմինարավարը ներկայացրեց «հաղորդակցություն» հասկացությունը՝ 
սահմանելով հիմնական տարրերը, այնուհետև հանգամանալից բացատրեց հաղորդակց-
ման սկզբունքները, խոսեց բանավոր և ոչ բանավոր հաղորդակցման ձևերից՝ մասնավորա-
պես շեշտադրելով լռությունը՝ որպես հաղորդակցման ձև, այնուհետև անդրադարձավ հա-
ղորդակցման տարրերին՝ ներկայացնելով հարաբերական ցուցանիշներ: 

Սեմինարավարի կողմից հանգամանալից ներկայացվեց հաղորդակցման մասնա-
կիցների՝ գաղափար առաջադրողի և գաղափար ստացողի առանձնահատկությունները, 
բանակցությունների ընթացքում հանդիպող խոչընդոտները և դրանց հաղթահարման ուղի-
ները: Վերլուծելով տրված նյութը՝ մասնակիցները ներկայացրին կոնկրետ իրավիճակներում 
սեփական անձի ինքնադրսևորումները, իրենց ուժեղ և թույլ կողմերը, որոնց շուրջ ծավալ-
վեց քննարկում: 

Նյութը գործնականում ընկալելու նպատակով հանդիպման ներկաները բաժանվե-
ցին չորս խմբի, որոնք ստացան մեկ օր ժամանակ իրենց հանձնարարված իրավիճակը վեր-
լուծելու և լուծում գտնելու համար: 

Երկրորդ օրվա սկզբում սեմինարավարը ներկայացրեց արդյունավետ հաղորդակց-
ման ուղեցույցը՝ մասնավորապես շեշտադրելով վերջինիս կարևորությունը բանակցություն-
ների գործընթացում: Բանախոսը անդրադարձավ նաև կազմակերպությունում հաղորդակ-
ցության առանձնահատկություններին, աշխատակիցների գործառույթներին, այդ փոխհա-
րաբերություններում արդյունավետ հաղորդակցման հմտություններին: Դասընթացավարը 
ներկաների ուշադրությունը հրավիրեց հաղորդակցման էթիկայի ՝ որպես փոխազդեցության 
գործընթացի առանձնահատուկ տարրի վրա: 

Հանդիպման երկրորդ մասում թիմերը ներկայացրին իրենց կողմից մշակված հա-
ղորդակցման մոդելները մամուլի ասուլիսի, քարոզչության և պաշտոնական հաղորդակցու-
թյան միջոցներով: Ներկայացված իրավիճակների հիմնական նպատակն էր ցույց տալ 
հաղորդակցման առանձնահատկությունները: Յուրաքանչյուր ներկայացում քննարկվեց և 
մեկնաբանվեց մյուս թիմերի կողմից, որոնք փորձեցին գնահատել, թե որքանով տվյալ բա-
նախոսը (գաղափար առաջադրողը) կարողացավ իր խոսքը հասանելի դարձնել լսարանին 
(գաղափար ստացողին): Այնուհետև նշված իրավիճակները վերլուծվեցին փորձագետի կող-
մից՝ ցույց տալով բանավոր խոսքը ճիշտ հասցեագրելու մեխանիզմները: Վերապատրաստ-
ման դասընթացներին մասնակցում էին ՀՀ տարբեր բուհերի դասախոսներ և ուսանողներ: 

Հանրային կառավարման նոր մոտեցումները ըստ պրոֆեսոր Ռամոն Լորեն-
ցոյի: Եվրասիա միջազգային համալսարանը, շարունակելով իր ակտիվ համագործակցու-
թյունը Սանտիագո դե Կոմպոստելա համալսարանի (Իսպանիա) հետ, Էրազմուս+ ծրագրի 
շրջանակներում սույն թվականի մայիսի 10-ին հյուրընկալեց իսպանացի պրոֆեսոր Ռամոն 
Բոուզաս Լորենցոյին, և համալսարանում մեկնարկեց «Հանրային կառավարման նոր 
մոտեցումները» թեմայով երկօրյա սեմինարը: 

Վերապատրաստման սկզբում սեմինարավարը խոսեց «կազմակերպություն» հաս-
կացության մասին՝ սահմանելով հիմնական տարրերը, այնուհետև հանգամանալից բացատ-
րեց կազմակերպական կառուցվածքը, վերջինիս վրա արտաքին գործոնների ազդեցությու-
նը, խոսեց կազմակերպական վարքագծից, կազմակերպության մշակույթից, դրա առանձ-
նահատկություններից՝ ներկայացնելով գծապատկերներ: Սեմինարավարի կողմից ներ-
կայացվեց «բյուրոկրատիա» հասկացությունը՝ որպես կազմակերպության համակարգի 
առանձնահատուկ ձև՝ մեջբերելով կազմակերպությունում անձնակազմի փոխհարաբերու-
թյունների պրակտիկ օրինակներ: Բանախոսը համեմատական զուգահեռներ անցկացրեց 
18-19-րդ և 21-րդ դարերի բյուրոկրատական համակարգերի զարգացման միջև՝ մանրամասն 
անդրադառնալով այդ ընթացքում արտաքին և ներքին փոխակերպումների վրա: 

Ամփոփելով օրվա նյութը՝ թեմայի շրջանակներում պրոֆեսոր Լորենցոն սեմինարի 
մասնակիցներին ներկայացրեց համապատասխան գրականության ցանկ: 

«Հանրային կառավարման նոր մոտեցումները» թեմայով երկօրյա սեմինարի երկ-
րորդ օրը սեմինարավարը մասնակիցներին ներկայացրեց ծառայությունների մատուցման դա-
սական մոտեցումները, փուլերը, խոսեց ծառայությունների մատուցման ընթացքում որոշում-
ների կայացման գործիքներից, ծառայությունների որակից, սպասարկման հատկանիշներից՝ 
մեջբերելով որակյալ ծառայությունների մատուցման պրակտիկ օրինակներ: Այնուհետև նա 
անդրադարձավ որակյալ ծառայությունների առանձնահատկություններին, հանրային ծա-

ռայությունների մարքեթինգին՝ հանդիպման մասնակիցներին ներկայացնելով դրանց տե-
սական մոտեցումները և հետազոտության հիման վրա արված վիճակագրական տվյալներ: 

Ավարտին պրոֆեսոր Լորենցոն ներկաների ուշադրությունը հրավիրեց Իսպանիայի 
Մադրիդ քաղաքում գտնվող «Պրադո» թանգարանի մասին տեսահոլովակի վրա՝ լավա-
գույնս մեկնաբանելով թանգարանը՝ որպես հանրային կենտրոնի գործունեություն: Վերա-
պատրաստման դասընթացներին մասնակցում էին ուսանողներ և դասախոսներ: 

 
ԵՄՀ դասախոսը մասնակցեց միջազգային փոխանակման ծրագրին: Եվրա-

սիա միջազգային համալսարանը, Էրազմուս+ միջազգային փոխանակման ծրագրի շրջա-
նակներում ակտիվ համագործակցելով եվրոպական առաջատար բուհերի հետ, մշտապես 
խրախուսում է նաև դասախոսների միջազգային փոխանակումը: 

Այս անգամ` 2018թ. մայիսի 7-11-ը, փոխանակման ծրագրին մասնակցեց և Միկոլաս 
Ռոմերիս համալսարանում (Լիտվա) դասախոսություններով հանդես եկավ ԵՄՀ Կառավար-
ման ամբիոնի դասախոս, տնտ.գիտ.թեկնածու Ալիկ Ստեփանյանը: Նա հյուրընկալող բուհի 
բակալավրի ուսանողներին ներկայացրեց դասախոսություններ «Երկրորդային տվյալների 
վերլուծություն» թեմայով, իսկ մագիստրատուրայի ուսանողներին` «Մարքեթինգային հետա-
զոտություն, փուլերը, գործիքները» թեմայով: Ա. Ստեփանյանի հետ մեկտեղ դասավանդման 
միջազգային շաբաթվա ընթացքում փոխանակման ծրագրի շրջանակներում դասախոսու-
թյուններ են ունեցել նաև Ֆրանսիայի, Հոլանդիայի, Բելգիայի, ԱՄՆ-ի Բելառուսիսի և Կո-
սովոյի ներկայացուցիչները: 

Հավելենք, որ Եվրասիա միջազգային համալսարանում ձևավորված գեղեցիկ 
ավանդույթի համաձայն Ալիկ Ստեփանյանը ձեռք բերած փորձն ու այցի արդյունքները հե-
տագայում կներկայացնի իր գործընկերներին և հետաքրքրված ուսանողներին: 
  

ԵՄՀ միջազգային կապերի և հետազոտությունների կենտրոն 
 

ԴԱՏԱԽԱՂ-ԲԱՑ ԴԱՍ «ԻՐԱՎԱԳԻՏՈՒԹՅՈՒՆ» 
ՄԱՍՆԱԳԻՏՈՒԹՅԱՆ ՈՒՍԱՆՈՂՆԵՐԻ ՄԱՍՆԱԿՑՈՒԹՅԱՄԲ 

 
2018թ. մայիսի 22-ին Եվրասիա միջազգային համալսարանում «Քրեական դատավա-

րություն 2» առարկայի շրջանակներում տեղի ունեցավ դատախաղ-բաց դաս, որին մասնակ-
ցեցին «Իրավագիտություն» մասնագիտության ուսանողները: Ուսանողները հանդես եկան 
դատախազի, հանրային պաշտպանի, ամբաստանյալի, վկաների, նիստերի քարտուղարի, 
տուժողի և կարգադրիչի դերերում, իսկ դատավորի դերում հանդես եկավ նույն ամբիոնի դա-
սախոս Մարտին Մանուկյանը: Դատախաղի միջոցով ուսանողները հնարավորություն ունե-
ցան կիրառել մինչ այդ ստացած տեսական գիտելիքները, զարգացնել գործնական կարողու-
թյուններն ու հմտությունները: Դատավարության նմանակման խաղը վերաբերում էր հասա-
րակական վայրում խուլիգանական արարքին՝ սպանության սպառնալիքներով:  

«Ոտքի՛, դատարա՛նն է գալիս» հրամանից հետո դատական նիստերի դահլիճում 
քար լռություն տիրեց: Դատավոր Մարտին Մանուկյանը դատական նիստը համարեց բաց-
ված: Ապագա իրավաբանին բնորոշ համարձակությամբ և ինքնավստահությամբ, առանց 
կաշկանդվելու դատավարության կողմերը ներկայացրին իրենց պահանջներն ու առարկու-
թյունները՝ հաջորդաբար դահլիճ հրավիրելով գործով վկաներին: Պարզելով գործի հանգա-
մանքները և լսելով մեղադրող ու պաշտպանող կողմերին՝ սահմանված կարգի համաձայն 
դատարանն անցավ խորհրդակցական սենյակ` դատավճիռ կայացնելու: Նկատի ունենալով 
կատարած արարքի բնույթը, հասարակական վտանգավորության աստիճանը, պատասխա-
նատվությունն ու պատիժը մեղմացնող և ծանրացնող հանգամանքները և ղեկավարվելով 
ՀՀ Քրեական օրենսգրքի համապատասխան հոդվածներով՝ դատարանը մեղավոր ճանա-
չեց ամբաստանյալին կատարած հանցագործության համար: 

Դատախաղից հետո ուսանողներն ու դասախոսները քննարկեցին դատախաղի ըն-
թացքը, նրա ուժեղ և թույլ կողմերը: 

 
ՃԱՆԱՉՈՂԱԿԱՆ ԱՅՑ ՄԱՐԴՈՒ ԻՐԱՎՈՒՆՔՆԵՐԻ ՊԱՇՏՊԱՆԻ 

ԳՐԱՍԵՆՅԱԿ 
 
Եվրասիա միջազգային համալսարանի իրավագիտության ամբիոնի նախաձեռնու-

թյամբ ս.թ. մայիսի 30-ին ուսանողների և Եվրասիա «Իրավաբանական դպրոցի» աշակերտ-
ների համար կազմակերպվեց ճանաչողական այց Հայաստանի Հանրապետության Մարդու 
իրավունքների պաշտպանի գրասենյակ: Այցի նպատակն էր ուսանողներին իրազեկել 
Մարդու իրավունքների պաշտպանի գործունեության, հիմնական ուղղությունների, դերի, 
պաշտպանի կողմից ընդունվող որոշումների, նրան դիմելու ընթացակարգի, ինչպես նաև 
սահմանադրական բարեփոխումների համատեքստում պաշտպանի իրավական կարգա-
վիճակի վերաբերյալ կատարված բարեփոխումների մասին: 

Այցի ընթացքում ուսանողներն ու աշակերտները հանդիպեցին Երեխաների իրա-
վունքների պաշտպանության բաժնի, հետազոտական և կրթական կենտրոնի, միջազգային 
համագործակցության վարչության, զինծառայողների և նրանց ընտանիքների անդամների 
իրավունքների պաշտպանության բաժնի, կանխարգելման ազգային մեխանիզմի ստորաբա-
ժանում` խոշտանգումների և վատ վերաբերմունքի կանխարգելման վարչության, քաղաքա-
ցիական, սոցիալ-տնտեսական և մշակութային իրավունքների պաշտպանության վարչու-
թյան աշխատակիցներին, որոնք ներկայացրին համապատասխան ստորաբաժանումների 
գործառույթները, դերն ու նշանակությունը: 

Մարդու իրավունքների պաշտպանի խորհրդական Սերգեյ Ղազինյանը ողջունեց 
ուսանողներին և աշակերտներին, ապա անդրադարձավ ներկաների հարցերին` տալով 
սպառիչ և բովանդակալից պատասխաններ: 

Այցը հագեցած էր տեսական և գործնական գիտելիքների մատուցմամբ։  
  

ԵՄՀ իրավագիտության ամբիոն 
 

ԵՄՀ ԿԱՌԱՎԱՐՄԱՆ ՄԱԳԻՍՏՐՈՍԻ ԶԵԿՈՒՅՑԸ 
Վ.ՍԱՐԳՍՅԱՆԻ ԱՆՎԱՆ ՌԱԶՄԱԿԱՆ ՀԱՄԱԼՍԱՐԱՆՈՒՄ 

 
2018թ. մայիսի 29-31-ը միջբուհական համագործակցության շրջանակներում ՀՀ 

ՊՆ Վ.Սարգսյանի անվան ռազմական համալսարանում կայացավ ուսանողական 15-րդ գի-
տական կոնֆերանսը, որը կրում էր «Ռազմաուսումնական հաստատություններում ռազմա-
կան մասնագետների պատրաստության հիմնախնդիրները» խորագիրը: 

Կոնֆերանսին «Ռազմակրթական ոլորտում կրթության կառավարման հիմնահար-
ցերը» թեմայով զեկուցման հայտ էր ներկայացրել նաև ԵՄՀ «Կառավարում» մասնագիտու-
թյան մագիստրատուրայի 2-րդ կուրսի ուսանողուհի Արմինե Մանասյանը: Մագիստրոսի 
ելույթում տեղ գտած հիմնախնդիրները առնչվում էին ժամանակի մարտահրավերներին հա-
մապատասխան ռազմական մասնագետների պատրաստմանը, ռազմական բուհի կառա-
վարման աշխատանքի կազմակերպմանը, միջազգային համագործակցություններին, Բոլո-
նյան գործընթացի դրույթները ամբողջապես կյանքի կոչելու դեպքում ի հայտ եկող հիմ-
նախնդիրներին: Վերոնշյալ հիմնախնդիրներին զուգահեռ զեկուցողի կողմից առաջարկվե-
ցին լուծման հնարավոր ուղիներ: Զեկույցի շրջանակներում ներկաների կողմից Ա.Մանասյա-
նին ուղղվեցին մի շարք հարցեր: Ելույթի ավարտից հետո առաջ քաշված հարցերի շուրջ 
ծավալվեց ակտիվ քննարկում: 

Եռօրյա գիտաժողովի ավարտին զեկուցողներին շնորհվեցին մասնակցության հա-
վաստագրեր, իսկ կոնֆերանսին ներկայացրած թեզերը տպագրվելու են բուհի ձեռնարկում: 
Եվրասիա միջազգային համալսարանը ողջունում է նմանատիպ միջոցառումները և խրա-
խուսում է միջբուհական համագործակցությունները: 
   

ԵՄՀ Միջազգայի կապերի և հետազոտությունների կենտրոն 
 

ԵՄՀ ՈՐԱԿԻ ԱՊԱՀՈՎՄԱՆ ԿԵՆՏՐՈՆԻ ԱՐՏԱԳՆԱ 
ՎԵՐԱՊԱՏՐԱՍՏՈՒՄԸ ԾԱՂԿԱՁՈՐՈՒՄ 

 
Միջազգային փորձը ընդհանրացնելու, համալսարանական ուսուցումը առավել ար-

դյունավետ և նպատակաուղղված կազմակերպելու համար 2018 թ. մայիսի 12-13-ը Գրողների 
«Ծաղկաձոր ստեղծագործական տուն» հյուրանոցային համալիրում Եվրասիա միջազգային 
համալսարանի Որակի ապահովման կենտրոնի նախաձեռնությամբ կազմակերպվեց եր-
կօրյա վերապատրաստման դասընթաց, որին մասնակցեցին ԵՄՀ պրոֆեսորադասախոսա-
կան և վարչական անձնակազմը, ուսանողներն ու շրջանավարտները: 

Դասընթացները ընթացան համալսարանի Կառավարման խորհրդի նախագահ, 
կենս.գիտ.դոկտոր, պրոֆեսոր Սամվել Պիպոյանի անմիջական նախաձեռնությամբ և ակ-
տիվ մասնակցությամբ: Հանդիպման սկզբում ողջույնի խոսքով հանդես եկան ԵՄՀ ԿԽ նա-
խագահ Սամվել Պիպոյանը և ռեկտոր Սուրեն Օհանյանը, ովքեր կարևորեցին ԵՄՀ գործըն-
թացների որակին միտված վերապատրաստման դասընթացները և մաղթեցին մասնակից-
ներին համատեղ ու արդյունավետ թիմային աշխատանք: Այնուհետև ԵՄՀ Որակի ապահով-
ման կենտրոնի ղեկավար Արևիկ Օհանյանը մասնակիցներին ներկայացրեց վերապատ-
րաստման դասընթացների բովանդակությունը, ընթացքը և վերջնարդյունքները՝ մասնավո-
րապես ընդգծելով, որ հանդիպումների ավարտին մասնակիցները կկարողանան հստակ 
ձևակերպել կրթական վերջնարդյունքներ դասընթացի համար, ընտրել կրթական վերջնար-
դյունքներին համապատասխան արդյունավետ դասավանդման և ուսումնառության մեթոդ-
ներ, կազմել իրատեսական աշխատածավալով դասընթաց, մշակել կրթական վերջնար-
դյունքներին համարժեք գնահատման մեթոդներ, կազմել ձևավորող գնահատման գործիք-
ներ, մշակել խառը դասընթացներ՝ կիրառելով Moodle կրթական բովանդակության կառա-
վարման գործիքները: Ծանոթանալով նախնական աշխատանքային ծրագրին՝ մասնակից-
ները բաժանվեցին խմբերի՝ իրականացնելու գործնական առաջադրանք՝ գնահատելով 
տրամադրված առարկայական ծրագրերն՝ ըստ ձևաչափի: 

Քննարկումներից հետո թիմերը ներկայացրին իրենց կողմից վերանայված առար-
կայական ծրագրերի համար առաջարկներ՝ հստակ ապահովելով ՄԿԾ վերջնարդյունքների, 
դասընթացի վերջնարդյունքների, ուսուցման և ուսումնառության, ինչպես նաև՝ գնահատ-
ման մեթոդների փոխկապվածությունը: Հաջորդիվ մասնակիցներին տրվեց հերթական 
առաջադրանքը՝ գնահատելու մշակված գործիքակազմը: Ուսումնասիրելով տրամադրված 
ձևավորող գնահատման գործիքները՝ բարելավման նպատակով ներկայացվեցին թիմային 
առաջարկություններ: Զեկույցների շուրջ ծավալվեց ակտիվ քննարկում: 

Հանդիպման երկրորդ օրվա ընթացքում շարունակվեցին ակտիվ քննարկում-
ները «Ուսումնառության կառավարման Moodle համակարգի կիրառման հմտությունները» 
թեմայի շրջանակներում, որը ներկայացրին ԵՄՀ Ռազմավարական զարգացման գծով պրո-
ռեկտոր Հովհաննես Հարությունյանը և գրադարանավար Լիլիթ Հարությունյանը: 
  

ԵՄՀ որակի ապահովման կենտրոն 

ԱՎԱՐՏՎԵՑԻՆ ՎԵՐԱՀԱՎԱՏԱՐՄԱԳՐՄԱՆ ՆՊԱՏԱԿՈՎ 
ՓՈՐՁԱԳԻՏԱԿԱՆ ԽՄԲԻ ՈՒՍՈՒՄՆԱՍԻՐՈՒԹՅՈՒՆՆԵՐԸ 

ԵՎՐԱՍԻԱ ՄԻՋԱԶԳԱՅԻՆ ՀԱՄԱԼՍԱՐԱՆՈՒՄ 
  

Ս.թ. հունիսի 20-22-ը Մասնագիտական կրթության որակի ապահովման ազգային 
կենտրոնի (ՈԱԱԿ) փորձագիտական խմբի կողմից Եվրասիա միջազգային համալսարանում 
վերահավատարմագրման նպատակով իրականացվեց արտաքին գնահատում: 

Փորձագիտական խմբի ղեկավարն էր ԵՊԼՀ Անգլերենի հաղորդակցման և թարգ-
մանության ամբիոնի վարիչ, բանասիրական գիտությունների թեկնածու Քրիստինե Սողի-
կյանը: Խմբի մյուս անդամներն էին տնտեսագիտության դոկտոր, Վարշավայի համալսարա-
նի պատվավոր պրոֆեսոր, Լեհաստանի բարձրագույն կրթության հավատարմագրման պե-
տական կոմիտեի նախկին փոխնախագահ Մստիսլավ Սոխան, ԵՊՀ և Հայ-ռուսական հա-
մալսարանի դասախոս, տնտեսագիտության թեկնածու, դոցենտ Մարիամ Մոմջյանը, Հայ-
ռուսական և Հայաստանում Ֆրանսիական համալսարանների դասախոս, իրավագիտու-
թյան թեկնածու Ջոն Հայրապետյանը և ՀՊՄՀ ուսանող Արմինե Խրոյանը: Հավատար-
մագրման գործընթացը համակարգում էր ՈԱԱԿ Ինստիտուցիոնալ և ծրագրային հավա-
տարմագրման բաժնի մասնագետ Գայանե Անանյանը: 

Մինչ բուհում հանդիպումները՝ փորձագիտական խումբն ուսումնասիրեց համալսա-
րանի կողմից ներկայացրած ինքնավերլուծությունը, իրականացրեց նախնական գնահա-
տում և դասալսումներ: Այցի առաջին օրը փորձագիտական խումբը հանդիպումներ ունեցավ 
բուհի ռեկտորի, կառավարման խորհրդի անդամների, պրոռեկտորների, ինքնավերլուծու-
թյուն իրականացրած աշխատանքային խմբի, որակի ապահովման պատասխանատուների, 
ամբիոնների վարիչների, դասախոսական կազմի, շրջանավարտների և գործատուների հետ: 

Ըստ ժամանակացույցի՝ երկրորդ օրը կազմակերպվեցին հանդիպումներ բակալավ-
րիատի, մագիստրատուրայի և ասպիրանտուրայի ուսանողների, ուսանողական կառույց-
ների ներկայացուցիչների՝ Ուսանողական խորհրդի, Ուսանողական գիտական ընկերու-
թյան, Ուսանողների իրավունքների պաշտպանի, ստորաբաժանումների ներկայացուցիչնե-
րի հետ, իրականացվեց նաև ռեսուրսների դիտարկում: 

Աշխատանքների երրորդ՝ վերջին օրվա ընթացքում փորձագիտական խումբը հան-
դիպեց Որակի ապահովման պատասխանատուների, միջազգային ուսանողների հետ, այցե-
լեց ամբիոններ՝ տեղում իրականացնելով փաստաթղթերի ուսումնասիրություն: 

Այցից հետո փորձագիտական խումբը կկազմի զեկույց ՝ մատնանշելով բուհի ուժեղ 
և թույլ կողմերը, և աշխատանքների առավել բարելավման նպատակով կներկայացնի առա-
ջարկություններ: Բուհն իր հերթին, հիմնվելով փորձագիտական զեկույցի վրա, կներկայաց-
նի բարելավման ծրագիր: Արդյունքում ՈԱԱԿ հավատարմագրման հանձնաժողովը կկայաց-
նի որոշում՝ հիմնվելով նշված փաստաթղթերի վրա: 

 
ԵՄՀ որակի ապահովման կենտրոն 

Իրավագիտություն  

 
 
 

Ռաֆիկ Պետրոսյան  
Եվրասիա միջազգային համալսարանի իրավագիտության ամբիոնի վարիչ, 

Իրավագիտության դոկտոր, պրոֆեսոր 
 ՀՀ վաստակավոր իրավաբան 

Գարեգին Պետրոսյան 
ՀՀ ԱԺ աշխատակազմի իրավաբանական վարչության պետ,  

ՀՀ պետական ծառայության առաջին դասի խորհրդական, ի.գ.թ. 
 

ՀԱՄԱՆՄԱՆՈՒԹՅԱՆ ԷՈՒԹՅՈՒՆԸ ԵՎ 
ՀԱՍԿԱՑՈՒԹՅՈՒՆԸ, ԿԻՐԱՌՄԱՆ ՍԱՀՄԱՆՆԵՐՆ ՈՒ 

ՊԱՅՄԱՆՆԵՐԸ 
 

ՀՀ Սահմանադրության 39-րդ հոդվածում ամրագրված է, որ 
«Մարդն ազատ է անելու այն ամենը, ինչը չի խախտում այլոց իրավունքնե-
րը և չի հակասում Սահմանադրությանը և օրենքներին»: Ելնելով Սահմա-
նադրության այս ընդհանուր թույլատվական իրավական կարգավորման 
դրույթից՝ սույն հոդվածում հիմնավորված է, որ գործող իրավունքի բովան-
դակությունն են կազմում ոչ միայն օրենսդրի (իրավաստեղծ այլ մարմիննե-
րի) ընդունած նորմերը, այլ նաև իրավունքի այնպիսի ուղղորդող (լիազո-
րող) բաղադրիչներ, ինչպիսիք են իրավունքի սկզբունքները, իրավական 
սահմանումները (դեֆինիցիաները), իրավական հնարքները (ֆիկցիաները) 
և ընդհանուր թույլատվությունները: Հոդվածում տրված են նաև իրավունքի 
կարգավորման ոլորտում գտնվող, բայց իրավունքի նորմերով չկարգավոր-
ված կամ ոչ լրիվ կարգավորված հարաբերությունների (կոնֆլիկտների 
լուծման) նկատմամբ կիրառվող հնարքի`օրենքի և իրավունքի համանմա-
նության հասկացությունները, կիրառման պայմանները և սահմանները: 

Հիմնաբառեր. Սահմանադրություն, թույլատվական դրույթ, հա-
մանմանություն, ողջամտություն, արդարություն, տրամաբանական, իրա-
վաբանական, բաղադրիչներ, ուղղորդող (լիազորող), ընդհանրացումներ, 
կեղծ հնարքներ (ֆիկցիաներ), իրավունք: 

 
ՀՀ Սահմանադրության 39-րդ հոդվածում ամրագրված «Մարդն ազատ է 

անելու այն ամենը, ինչը չի խախտում այլոց իրավունքները և չի հակասում Սահմա-
նադրությանը և օրենքներին» ընդհանուր թույլատվական իրավական կարգավոր-
ման դրույթից անմիջականորեն բխում է, որ գործող իրավունքի բովանդակությունն 
են կազմում ոչ միայն օրենսդրի ընդունած նորմերը, այլ նաև անհրաժեշտ ուրիշ 
բաղադրիչներ: Իրավունքի ժամանակակից տեսաբան Վ. Շաֆիրովն այդպիսի բա-
ղադրիչների շարքում թվարկում է այնպիսի ուղղորդող (լիազորող) ընդհանրացում-
ներ, որպիսիք են իրավունքի սկզբունքները, իրավական սահմանումները (դեֆինի-
ցիաները), իրավական ենթադրությունները (պրեզումպցիաները), իրավական 

հնարքները (ֆիկցիաները) և ընդհանուր թույլատվությունները1: Հարց է առաջա-
նում. օրենքի և իրավունքի համանմանությունը ի՞նչ տեղ և դեր ունի իրավունքի 
նշված բարդ կառուցվածքի համակարգում: Այս հարցի առաջին պատասխանը, 
բնականաբար, այն է, որ համանմանությունը պետք է գտնվի իրավունքի կազմում, 
դրա համակարգի մեջ, որովհետև այն վերաբերում է իրավահարաբերությունների 
կարգավորմանը և որպես ինստիտուտ ամրագրված է օրենսդրության մեջ, թեկուզև 
այն, չհանդիսանալով իրավական նորմ, սերտորեն փոխգործակցում է իրավունքի 
նորմերի հետ: Համանմանություն կիրառվում է իրավունքի բացը հայտնաբերելուց 
հետո և այն նպատակով, որպեսզի վերացվի այդ բացը, հնարավոր լինի կարգավո-
րել օրենքով չկարգավորված, բայց կարգավորված հարաբերություններին նման 
այլ հարաբերությունները: Այլ խոսքով` համանմանությունն իրավական նորմ չէ, 
բայց օբյեկտիվարվորված է օրենքում, և քանի որ իրավական նորմի անփոփոխ 
(կայուն) կառուցվածք չունի, ուստի այն իրավունքի համակարգում շարժական 
իրավական բացերի վերացման իրավաբանական տեխնիկայի կառուցվածք, մաս 
կամ կառուցակարգ է, իրավաբանական հնարք (ֆիկցիա), այսինքն` մի բան, որը 
«Սկզբնապես հենվում է կեղծ նմանեցման վրա»2 և որոշակի նպատակով ներկա-
յացվում է որպես իրականություն: Ըստ որում, համանմանության կիրառման նպա-
տակը կայանում է իրավունքի բացը ծածկող ինչ-որ բանի (կեղծ նմանեցման) 
ստեղծման և դրա օգնությամբ իրավահարաբերությունը կարգավորելու մեջ3: Իսկ 
«նմանեցումը» դրսևորվում է համանմանության անմիջական կիրառման ժամանակ, 
երբ իրավունքի սուբյեկտը գիտակցում է, որ տվյալ նորմը ստեղծված է այլ հա-
րաբերություններ կարգավորելու համար, բայց, այնուամենայնիվ, իր նպատակին 
հասնելու համար կիրառում է այն` չկարգավորված, բայց արդեն իսկ կարգավորված 
այլ հարաբերությունների նման հարաբերությունները կարգավորելու նպատակով: 

Համանմանության (համանմանեցման) ինստիտուտի կիրառմամբ օրենսդի-
րը հետապնդում է շատ կարևոր մի նպատակ. իրավունքում բացեր հայտնաբերե-
լուց հետո, մինչև դատական պրակտիկայի, դատական նախադեպի, արտասահ-
մանյան իրավունքի նորմերի ռեցեպցիայի միջոցով նոր ակտերի ընդունումը (իսկ 
դա չափազանց տևական գործընթաց է), հաղթահարել այդ բացերը և լուծել վիճելի 
գործերը, առաջին հերթին պահպանել արդարադատության շարունակականությու-
նը: Այդ մասին Վ. Լազարևը գրում էր. «Ինչպես ճանապարհորդը հաղթահարում է 
իրեն հանդիպած խոչընդոտները՝ չկարողանալով այն վերացնել, այնպես էլ դատա-
րանը սոսկ հաղթահարում է իրավունքի բացերը»4: Այստեղից բխում է նաև, որ 
համանմանության կիրառման սուբյեկտը ոչ թե օրենսդիրն է, այլ իրավակիրառող և 
որ այդ ինստիտուտի կիրառմամբ շահագրգռված է հենց ինքը`պետությունը: 

Ի տարբերություն իրավական ենթադրությունների, համանմանությունը 
միշտ կեղծ է. այն հավանականության բնույթ չի կրում և չի կարող ժխտվել: Հենց 
դրա համար է Ե. Տիխոնրավովը օրենքի համանմանությունը անվանում ստեղծա-

                                                            
1 Տե՛ս Шафиров В. М. Естетственно позитивное право: введение в теорию. Красноярск: ИЦ Красгу, 2004, 

էջեր 163-184: 
2 Տե´ս Ильина Е. В. Соотношение юридической фикции и аналогия в праве// Вестник Вол.Гу. Серия 

9.-2012, Nº 10.-էջ 194: 
3 Տե´ս Социологическый энциклопедический словарь. На русском, англиском, немецком, французском и 

чешском языках// Под.ред. Осипова Г. В.- М.: Норма, 2000, էջ 391: 
4 Տե´ս Лазарев В. В. Пробелы в праве и пути их устранения. М., Юрид. Лит., 1974, էջ 159: 

գործական հնարքի մի տեսակ, որը նպատակ ունի իրավունքի մեջ մտցնել փոփո-
խություններ5: 

Վերը նշվածների պատճառով ներկայումս իրավաբանական գրականու-
թյան մեջ և´ իրավակիրառ պրակտիկայում համանմանությունը քննարկվում է և´ 
որպես իրավաբանական տեխնիկայի միջոց, և´ իրավաբանական կառուցվածք 
(կառուցակարգ), և´ որպես իրավաբանական հնարք` կախված նրանից, թե ինչ 
հարթության մեջ է այն հետազոտվում: Բայց կարևորը ոչ թե այն է, թե որտեղ է օգ-
տագործվում կամ հետազոտվում այդ երևույթը, այլ այն, թե գործող պոզիտիվ իրա-
վունքում ինչ է հասկացվում օրենքի և իրավունքի համանմանություն ասելով, որն է 
այդ հասկացությունների բնույթը, հասարակական կյանքում դրանց դերը, դրանց 
կիրառման սահմանները, դրանց փոխհարաբերության բացահայտման, ինչպես 
նաև իրավական բացերը հաղթահարելու գործում օրինականության սկզբունքի և 
համանմանության փոխադարձ կապը: Նշվածները ճիշտ բնութագրելու համար 
ցանկանում ենք առաջին հերթին ներկայացնել օրենքի և իրավունքի համանմանու-
թյան էության և բովանդակության, դրանց հասկացությունների, կիրառման պայ-
մանների, կիրառման սահմանների, համանմանությունն իր հարակից հասկացու-
թյուններից զանազանելու վերաբերյալ ինչպես նախահեղափոխական, այնպես էլ 
խորհրդային ժամանակաշրջանի և այժմյան իրավագետների տեսակետները, 
որոնք կարող են լույս սփռել համանմանության արդի պատկերացումների վրա: 

Պետք է նշել, որ օրենքի և իրավունքի համանմանությունը, որպես իրավա-
կան բացերի լրացման ընդհանուր հասկացություններ, մանրակրկիտ կերպով 
ուսումնասիրվել են ինչպես ռուսական և այլ արտասահմանյան, այնպես էլ հայրե-
նական բազմաթիվ իրավագետների կողմից6:  

Համանմանության եղանակի, դերի և կիրառման հարցերը, որքան էլ որ 
դրանք մշակվել են դարերի ընթացքում, այսօր դեռևս իրավագիտության ամե-
նաքննարկվող և վիճելի թեմաներից են իրավունքի «անբաց»-ության (Կ. Բերգբոմ, 
Գ. Կելզեն, Ա. Բորովիկովսկի և այլն) և իրավունքի տրամաբանական ինքնամեկու-
սացվածության (Ռ.Իերինգ, Ե. Յունգ, Դերեմբուրգ և այլն) հայեցակարգերում: Այս 
տեսությունները, սկզբնական շրջանում առաջացան և տարածում գտան բուրժուա-
կան իրավունքի համակարգի ձևավորման շրջանում, երբ, ավատական իրավուն-
քին վերադառնալու վախից դրդված, նույնիսկ օրենքների մեկնաբանումն արգել-

                                                            
5 Տե´ս Тихонравов Е. Ю. Способы восполнения пробелов в законодательстве: вопросы теории и истории. 

дисс... канд.юрид.наук.-Москва, 2013. էջ 24: 
6 Տե´ս Будзинский Е. С. Начала уголовного права. Варшава, 1870, էջ 38, Васьковскый Е. В. Цивилистическая 

методология. Учение о толковании к применении гражданских законов. М., 2002, էջ 348: Акимов В. И., 

Аналогия в советском гражданском праве. Автореф... к.ю.н., Л., 1970, Карташов В. И., Институт аналогии в 

советском праве. Авторев...к.ю.н. Саратов, 1976,  Гамбаров Ю. С. Курс гражданского права, СПБ, 1911, Ту-

манво Д. А., Проблемы в гражданском процессуальном праве. Изд. НОРМА, М., 2008,  Лазарев В. В., 

նշվ.աշխ., Уранский Фарид Рубинович, Проблемы в праве и способы их восполнения в правоприменитель-

ной деятельносты.. Автореф...к.ю.н., М., 2005, Кауфман М. А., Пробелы в уголовном праве: понятие, причи-

ны, способы преодоления. М.: Исдательство «Юрлитинформ», 2007, Ներսեսյանց Վ. Ս., Իրավունքի և պե-

տության տեսություն: Եր., «Նաիրի», 2001, Шафиров В. М. Проблемы пробелов в праве и современное (ин-

тегративное) правоприменение//Россиское проводудие.-2012, Nº 10, էջ 54: Дробышевскый С. А., Тихонра-

вов Е. Ю., Спосовы восполнения прабелов в праве.- Изд. «Норма», 2014, Արթուր Վաղարշյան, Պոզիտիվ 

իրավունքի բացերի լրացման, իրավական կարգավորման հիմնախնդիրները: «ԼՂՀ դատական իշխանու-

թյուն», 2011թ., Nº1 և այլն: 

վեց, դատավորները պարտավորեցվեցին օրենքների անպարզության, ոչ լրիվու-
թյան և անբավարարության դեպքերում չընդունել, այսինքն` վերադարձնել հայցերը: 

Կապիտալիստական հասարակական հարաբերությունների զարգացմանը 
զուգընթաց քայքայվեցին իրավունքի անբաց լինելու հիմքերը, բայց, լրիվ չափով 
չհրաժարվելով վերը նշված հայեցակարգերից, իրավագիտությունն սկսեց աստի-
ճանաբար թույլատրել միայն օրենքի մեկնաբանություն՝ դատավորին արգելելով 
օրենքների լռության կամ «անպարզության» հետևանքով մերժել արդարադատու-
թյան իրականացումը: Այստեղից էլ ծագեց իրավունքի տրամաբանական մեկու-
սացվածության տեսությունը: Ծնվեց գործող իրավունքի անվերջ «առաձգականու-
թյան» տեսությունը, մեկնաբանման և համանմանության կիրառմամբ իրավաբա-
նական կառուցվածքներ որոնելու և կառուցելու, հետևաբար` բացերը հաղթահարե-
լու գործում իրավակիրառողի մտածողական գործընթացի իրավունքը: 

Ըստ պոզիտիվ իրավունքի «անբաց»-ության տեսության հիմնադիր Բերգ-
բոմի` «Իրավունքը երբեք դրսից լրացվելու կարիք չունի, քանի որ այն ցանկացած 
պահի լրիվ է, նրա պտղաբերությունը, նրա առաձգականության տրամաբանական 
ուժն ամեն պահի ծածկում է իրավական որոշումների ամբողջ պահանջները»7: Եվ 
քանի որ իրավունքը փակ (մեկուսացված) է, ուստի նա համանմանության կիրառ-
ման մասին չի էլ խոսում: 

Կ. Բերգբոմի հետևորդներ նորմատիվիստ Գ.Կելզոնը, Գրաբովսկին, Վ. 
Շտոֆը և այլոք ևս օրենքի (իրավունքի) ընդարձակման (առանձգականության) 
կողմնակիցներ էին և գտնում էին, որ մի նորմը լրացնում է մյուսին համանմանու-
թյան կիրառմանը չէին անդրադառնում8:  

Չեզարե Բեկարիան և Ա. Բորովիկովսկին ընդունում էին օրենքի, դրա ոգու 
ընդարձակ մեկնաբանման, իսկ Ռ. Իերինգը` դրա տրամաբանական զարգացման 
գաղափարը, հետևաբար` անուղղակիորեն ընդունում էին նաև համանմանության 
կիրառման հնարավորությունը:  

Իրավունքի մեկուսացվածության (տրամաբանական փակվածության) տե-
սության կողմնակիցներից առաջինը Ֆ. Ռեգելսբերգերն էր, որ սկսեց կոչ անել դա-
տավորներին համանմանության օգնությամբ որոնել նաև փաստական հանգա-
մանքներ և վերականգնել խախտված իրավունքը: Ռուս դատավարագետ Վ. Վաս-
կովսկին, ով վախենում էր, որ համանմանության կիրառումը կարող է հանգեցնել 
դատական կամայականության, այնուամենայնիվ, քողարկված ձևով առաջարկում 
էր բոլոր դեպքերում «օրենսդրության առկա նյութի» հիման վրա մեթոդներ մշակել 
համանմանության միջոցով գործը լուծելու համար9: Իսկ Ն. Կոնդակովը, ով գտնում 
էր, որ «օրենքի ուժ ունի ոչ միայն այն, ինչ դրանում ուղղակիորեն ասված է, այլ 
նաև այն, ինչը բխում է ասվածից», այսինքն` նույնպես իրավունքի տրամաբանա-
կան փակվածության կողմնակից էր, միաժամանակ հանդիսանալով դատարաննե-
րի ազատ գործունեության եռանդուն կողմնակից, նույնպես հանդես եկավ իրա-

                                                            
7 Տե´ս Bergbohm K. Yurisprudenc und Rechiphitos ophie (K. Berbom.-Eipsig, 1892.- էջեր 203, 386): 
8 Իրավունքի «անբաց» կամ «մեկուսացված» լինելու և համանմանության մեթոդի տեսության մասին ման-

րամասն տես Петровский Н. А. Пробелы в Российском законодательстве, 2012, N 3, էջեր 31-36: 
9 Տե´ս Васьковский Е. В. Провотворческая деятельность новых судов в сфере проццесса и права гражданс-

кого/ Е. В. Васьковский Пг., 1915, էջ 4, նույնը`Цивилитическая методология/ Е. В. Васьковский…Одесса, 

1901, էջ 208: 



ԲԱՆԲԵՐ Եվրասիա միջազգային համալսարանի | №1, 2018 

21 

վունքի բացերի լրացման համար մեթոդներ մշակելու առաջարկով՝ չժխտելով նաև 
համանմանության մեթոդը10: 

Այսպիսով, իրավագիտության աստիճանական զարգացման և ավստրիա-
կան մեծ մտածող Ե. Էրլիխի  (առաջինը նա քննադատեց իրավունքի տրամաբա-
նական մեկուսացվածության մասին տեսությունը) և նրա հետևորդների  իրավա-
կան մտածողության սոցիոլոգիական (ազատ) ձևին անցումից հետո միայն հնարա-
վոր դարձավ ազատվել իրավունքի տրամաբանական մեկուսացվածության դոգմա-
տիկ պատկերացումներից և ընդունել բացերի ու դրանց հաղթահարման հիմնա-
կան եղանակի` համանմանության կիրառման անհրաժեշտությունը: 

Օրենքի և իրավունքի համանմանության ընդհանուր հասկացությունների 
շուրջ ևս իրավագետները տարամիտել են և այժմ էլ միակարծիք չեն: Այսպես` 
նրանց մի մասը այդ երկու հասկացություններն իրարից չի տարբերակում, իսկ 
մյուսները տարբեր կերպ են մեկնաբանում քննարկվող երկու ինստիտուտների բո-
վանդակությունները: Բացի այդ, իրավունքի այն ճյուղերում, որտեղ դա թույ-
լատրված է, մեկ դեպքում «համանմանություն» հասկացության տակ մտցվում է 
իրավական բացերի լրացման բոլոր մեթոդները (կանոնները և եղանակները), մյուս 
դեպքում իրավունքի որոշ ճյուղերում այդ սահմանները նեղացվում են: Օրինակ` 
քրեադատավարական գործունեության հետ կապված որոշ հեղինակներ նշում էին, 
որ բացերի լրացման այդ եղանակը «գործում ծագող հարցերի լուծումն է`բովանդա-
կությամբ առավել մոտ նորմի հիման վրա», այսինքն դա «քրեադատավարական 
իրավունքի նորմի կիրառումն է այն դեպքերի նկատմամբ, որոնք դրանում ուղղա-
կիորեն նախատեսված չեն, բայց որոնք նման են այդ նորմով կարգավորվող դեպ-
քերին»11: Նույն միտքն էր արտահայտում նաև մինչհեղափոխական իրավագետ Ե. 
Տրուբեցկոյը, ըստ որի համանմանության օգտագործման ժամանակ «տեղի կու-
նենա նախկինում գործող իրավաբանական նորմի տարածում այն դեպքերի վրա, 
որոնց մասին օրենքի տեքստում չի հիշատակվում» 12: 

Ամենից առաջ նշենք, որ ռուսական, նաև ռուսահայ իրավագետների շրջա-
նում իրավունքի և օրենքի համանմանության տարբերակման հարցը եղել է վիճելի: 
Թեկուզ և ՌՍՖՍ քաղաքացիական դատավարության 1922թ. օրենսգրքի 4-րդ հոդ-
վածը (Հ.Խ.Ս.Հ. 1923թ. նույնանուն օրենսգրքի 4-րդ հոդվածը) իրավունքի հա-
մանմանությունն ուղղակիորեն չէր սահմանում, այնուամենայնիվ, Ս. Վիլնյանսկին 
դրանում նկատում էր համանմանության թույլատրելիություն և նշում էր, որ նախ-
քան իրավունքի համանմանություն կիրառելը պետք է կիրառել օրենքի համան-
մանություն, այլ կերպ ասած` նա տարբերակում էր այդ հասկացությունները` 
առաջին պլանի վրա դնելով օրենքի համանմանության կիրառումը13: Այդ հանգա-
մանքն ընդունում էր նաև Ի. Նովիցկին, ով օրենքի համանմանությունը ավելի 
վտանգավոր էր համարում իրավունքի համանմանությունից: Նա գրում էր, որ դա-

                                                            
10 Տե´ս Коркунов Н. М., Лекции по общей теории права/Н. Коркунов.- СПБ.: Юридический центр. Пресс.-

2003, էջ 299: 
11 Տե´ս Бачиашвили И. М. Зондзе В. И., Каланадзе Т. Ш., и др. Актуальниы проблемы советского права, 

Тбилиси, 1988, էջեր 212-213, Кемулария Э. Ш. Проблемы применения уголовного процессуального закона 

по аналогии. Автореф. дисс... кант. юрит. наук, М., 1988, էջ 8: 
12 Տե´ս Трубецкой Е. Н. Энциклопедия права// классики русской философии права. СПБ, 1998, էջեր 144-145: 
13 Տե´ս С. И. Вилнянский Значение логики в применении правовых норм// Ученые записки Харьковского 

юридического института. Вип. 3, 1948, էջ 105: 

տարանի իրավազորությունը բավարար է այն բանի համար, որ նա կարողանա 
լուծել օրենսդրությամբ չնախատեսված հարցերը: «Ինչքան էլ դժվար լինի օրենսդ-
րության և խորհրդային քաղաքականության ընդհանուր սկզբունքների բխեցումը, 
այնուամենայնիվ, այդ գործողությունն ավելի հեշտ է թվում, քան այն հարցի 
լուծումը, թե վիճելի գործի հանգամանքները լրի՞վ են նման նրանց, որոնք առկա են 
համանմանության կարգով կիրառման ենթակա առանձին նորմում»: Նովիցկին 
առաջարկում էր օրենքի համանմանության տակ ընկնող կասկածելի փաստերի 
փոխարեն ուղղակիորեն օգտագործել ՌԴ ՔԴՕ 4-րդ հոդվածի դրույթները, որն, 
ըստ նրա` զերծ կպահի օրենքի համանմանության սխալ կիրառումից14:  

Որոշ հեղինակներ, օրինակ` Ե. Վասկովսկին գտնում էին, որ իր տրամա-
բանական բնույթով իրավունքի համանմանությունը նույնական է օրենքի հա-
մանմանությանը և վերջինից տարբերվում է միմիայն այն նյութի լայնածավալու-
թյամբ, որի հիման վրա այն գործառում է: Իրավունքի համանմանության էությունն 
այս հեղինակը հանգեցնում էր նրան, որ տվյալ իրադրության նկատմամբ 
կիրառվելիք պատրաստի նորմի բացակայության դեպքում առկա նորմերից 
հանվում է  մի մոտավոր նորմ, իսկ հետո այդ նորմը համանմանությամբ 
կիրառվում է օրենքով չնախատեսված դեպքերի նկատմամբ15:  

Վերը բերված դատողությունների առկայության պայմաններում, մեր կար-
ծիքով, նախևառաջ անհրաժեշտություն կա օրենքի և իրավունքի համանմանու-
թյունները սահմանազատել իրարից: Կարծում ենք, որ, ելնելով գործող օրենսդրու-
թյան և նշված հարցի պատմական դրվածքի տրամաբանական ու իրավաբանա-
կան հետազոտման արդյունքներից, նշված երկու հասկացությունների էության գի-
տական ճիշտ բնորոշումները տվել է հայտնի հայ իրավագետ Վլ. Ներսեսյանցը, 
ըստ որի «Օրենքի համանմանությունը չկարգավորված հարաբերությունների 
նկատմամբ համանման հարաբերություններ կարգավորող օրենքի (գործող պոզի-
տիվ իրավունքի) նորմի կիրառումն է», իսկ «Իրավունքի համանմանությունն 
օրենսդրությամբ (գործող պոզիտիվ իրավունքով) չկարգավորված հարաբերության 
նկատմամբ իրավունքի ընդհանուր հիմունքների և իմաստի կիրառումն է»: Ըստ 
որում, երկրորդը (իրավունքի համանմանությունը) կիրառվում  է միայն նմանօրի-
նակ (նույնանման)հարաբերություններ կարգավորող նորմի բացակայության, այ-
սինքն` օրենքի համանմանության օգտագործման անհնարինության դեպքում16: 

Վերը նշված առաջին բնորոշումից բխում է, որ օրենքի համանմանության 
էությունը կայանում է հենց նրանում, որ, հարաբերությունների, այսինքն` նորմի 
նյութական հիմունքից անցում է կատարվում դեպի այդ նույն նորմի իրավաբանա-
կան հիմունքին, այսինքն` նյութական նորմի գործողությունը տարածվում է դրա 
կարգավորման առարկային նման (նույնանման) հարաբերության վրա: Ըստ որում, 
օրենքի համանմանության օգտագործումը առանձին վերցրած կոնկրետ նորմի կի-
րառումն է: 

Երկրորդ բնորոշումը վկայում է, որ, ի տարբերություն օրենքի համանմա-
նության, իրավունքի համանմանությունն օգտագործվում է, երբ ելակետային կար-

                                                            
14 Տե´ս И. Б. Новицкий, Источники гражданского права. М., 1959,  էջեր120-124: 
15 Տե´ս Васьковский Э. В., Цивилистическая методология... էջ 268: 
16 Տե´ս Վս. Ս. Ներսեսյանց, նշվ. աշխ., էջեր 251-252, նույնը` Проблемы общей теории права и государства: 

Учесбник для вузов / под. общ. ред. Нерсесянц В.С.-М.: Норма, 2004, էջ 427: 

գավորման (իրավական կարգավորման մեջ մտնող) համապատասխան  կամ գոր-
ծարար շրջանառության նորմեր չկան և չկարգավորված հարաբերությունները 
կարգավորելու համար դատարանն ստիպված է ղեկավարվել իրավունքի համա-
պատասխան ճյուղի կամ երկրում գործող ամբողջ օրենսդրության ընդհանուր 
սկզբունքներով և իմաստով: 

Երկրորդ բնորոշումից անմիջականորեն բխում է նաև, որ իրավունքի հա-
մանմանությունը, ի տարբերություն օրենքի համանմանության, կիրառվում է  այն 
դեպքում, երբ առկա են իրավական կարգավորման ենթակա հարաբերություններ, 
սակայն բացակայում են նման հասարակական հարաբերությունները կարգավորող 
նորմերը, իսկ քաղաքացիական կամ միջազգային առևտրական հարաբերու-
թյուններում` նաև գործարար շրջանառության սովորույթները, որի պատճառով 
կարգավորումը հիմնվում է իրավունքի ընդհանուր սկզբունքների և ճյուղային 
օրենսդրության ընդհանուր իմաստի, ինչպես նաև բարեխղճության և ողջամտու-
թյան պահանջների վրա: 

Նույնքան կարևոր է նաև վերը բերված երրորդ դրույթը օրենքի և իրավուն-
քի համանմանությունները կիրառելու հերթականության մասին: Ե. Սպեկտորի 
իրավացի բնորոշմամբ իրավական բացերի բացահայտումը և հաղթահարումը 
տրամաբանական տեսանկյունից պետք է քննարկել որպես իրավակիրառողի պրո-
ֆեսիոնալ մտածողական գործունեության իրարից անբաժանելի երկու փուլեր, 
որովհետև բացի առկայությունը պարզելուց հետո յուրիսդիկցիոն17 մարմինները չեն 
կարող դրա հիման վրա որևէ մեկին մերժել նրա իրավունքի պաշտպանության 
հարցում: Ընդհակառակը` նրանք պարտավոր են ձեռնարկել կոնկրետ գործն ըստ 
էության լուծելու բոլոր միջոցները, այսինքն` իրավակիրառողը, օբյեկտիվ անհրա-
ժեշտությանը համապատասխան, պարտավոր է բացը պարզելուց հետո անցում 
կատարել այն հաղթահարելուն: Կարևոր է ընդգծել, որ  և´ բացի պարզումը, և´ 
դրա հաղթահարումը միևնույն մտածողական գործընթացի երկու բաղադրիչներն 
են, հիմնված են միևնույն տրամաբանական գործառնությունների վրա, որոնք 
իրենց հերթին կապված են մեկնաբանման որոշակի եղանակների հետ: Այսպիսով, 
իրավունքի համանմանությունն ունի երկու բաղադրիչներ` ա) իրավունքի այն ճյուղի 
ընդհանուր սկզբունքների կիրառում, որն առանձին նորմերի բովանդակությունից 
ելնելով հաստատվել է ինդուկտիվ ճանապարհով, բ) մարդասիրության, ողջամտու-
թյան և արդարության սկզբունքների, այսինքն` ամբողջ իրավական համակարգի 
սկզբունքների կիրառում:  

Ղեկավարվելով վերը նշված տրամաբանական դատողություններով՝ 
Ե.Սպեկտորը բացահայտում է նաև համանմանության իրավաբանական տեսան-
կյունները, որոնց տակ իրավունքի բնագավառում հասկացվում է օրենսդրության 
այս կամ այն ճյուղում բացերի հաղթահարման համար օգտագործվող ձևական-
տրամաբանական եղանակը: Յուրիսդիկցիոն գործընթացում կիրառվում են հա-
մանմանությամբ արված եզրակացությունների բոլոր տարատեսակները, որոնք 
հիմնված են դասական (արիստոտելյան) տրամաբանության հայտնի եղանակների 
վրա: Դրանց ընտրությունը կոնկրետ իրադրություններում իրականացվում է` հաշվի 
առնելով ստացված արդյունքի արժանահավատությունը և կամ հավանականու-

                                                            
17 «Յուրիսդիկցիա» հասկացության բովանդակության մասին տես Ռ.Գ. Պետրոսյան, Հայաստանի 

Հանրապետության քաղաքացիական դատավարություն: Ոսկան Երևանցի հրատ., Երևան-2012, էջ 24: 

թյունը, որը չպետք է հակասի տվյալ իրադրությունը ներառող (կարգավորող` հեղի-
նակներ) նորմին18: 

Համանմանության էության վերաբերյալ իրենց յուրահատուկ կարծիքն են 
արտահայտել նաև Ս. Բրատուսը, Ա. Վենգերովը, Ս. Բուդզինսկին, Մ. Գուրվիչը և 
հայ իրավագետ Ռ. Ղուկասյանը, ըստ որոնց համանմանությունը իրավակիրառ 
մարմնի իրավաստեղծ ակտ է, որովհետև օրենքի բացը հաղթահարվում է ոչ թե 
այն իրավունքի նորմով չկարգավորված նման դեպքի տակ մտցնելու, այլ` «դատա-
րանի կողմից համանմանությամբ մեկ ուրիշ նորմ ստեղծելու ճանապարհով, որի 
հիման վրա և կատարվում է վճիռը19»  կամ  դատարանը պաշտպանում է սուբյեկ-
տիվ նյութական իրավունքով չմիջնորդավորված իրավական շահը20:  

Իրավագետներ Է. Կեմուլարիան, Պ.Նեդբայլոն, Ա. Բելկինը գտնում են, որ 
եթե համանմանության տակ հասկացվում է իրենց նշանակությամբ և դրությամբ 
համարժեք, իրար մոտ կանգնած հարաբերությունների օբյեկտներ, ապա իրա-
վունքի համանմանությունը օրենքի համանմանության հետ որևէ հարաբերակցու-
թյան մեջ չի գտնվում21, որովհետև իրավունքի համանմանության դեպքում համե-
մատելու ենթակա այդ երկու համարժեք օբյեկտները, ի տարբերություն օրենքի հա-
մանմանությունից, գոյություն չունեն, և այդ դեպքում վիճելի իրավահարաբերու-
թյանը իրավական գնահատական տալն ընթանում է ոչ թե համանմանության եզ-
րակացության ձևով, այլ սիլլոգիզմի կիրառման ձևով, որի կիրառման համար նա-
խադրյալ է հանդիսանում օրենսդրության ընդհանուր սկզբունքների դրույթը: Իսկ 
օրենսդրության ընդհանուր սկզբունքները և իմաստը, ըստ Ս. Ալեքսեևի, ոչ այլ ինչ 
են, քան իրավունքի ընդհանուր և ճյուղային սկզբունքներ22: Իրավունքի համանմա-
նության դեպքում սկզբունքներն անմիջականորեն կատարում են կարգավորիչ 
գործառույթ և հանդես են գալիս որպես իրավակիրառ որոշման միակ նորմատիվ-
իրավական հիմք:  

Ռուս հայտնի իրավագետ Ֆ. Ռեգելսբերգերն այս կապակցությամբ նշում 
էր. «Որքան հարկ է լինում… առանձին դրույթներից ելնել (անցում կատարել` հեղ.) 
ընդհանուր իրավական սկզբունքների, այնքան փաստերի ընդհանուր ուրվապատ-
կերը դառնում է անորոշ, և համանմանության միջոցով ստացվող արդյունքը` 
պակաս հուսալի»23:  Սակայն Ն. Կորկունովը շուրջ 100 տարի սրանից էլ առաջ այդ 
մասին գրել էր. «Լուծելով վիճելի իրավունքի պատկանելության հարցը՝ դա-
տարանները կարող են առանձին դեպքերի համար, ելնելով օրենսդրության ընդ-
հանուր իմաստից, լրացնել դրա բացերը»24: 

Այսպիսով, մինչհեղափոխական Ռուսաստանում և նրա կազմի մեջ մտնող 
Արևելյան Հայաստանում իրավունքի տեսության մեջ և պրակտիկայում ճանաչվում 

                                                            
18 Տես Спектор Елена Ильинична Проблемы в законодательстве и пути их преодоления. Автореф дисс... 

канд. юрид. наук., М., 2003, էջեր 14-15:  
19 Տես Братусь С. Н., Венгеров А. Б. Судебное практика в судебная прововой системе.- М., 1970, էջ 46, 

Будзинский С., նշվ.աշխ., էջ 38, Хвостов В. М. Системва Римского права, учебник. М.,''Спарк'', էջ 79, Гурвич 

М. А. Судебное решение Теоретические проблемы.-М., ''Юридическая литература''., 1976, էջեր 112-113: 
20 Տես Гукасян Р. Е. Проблемы интереса в советском гражданском процессуальном в праве.- Саратов, 1970, 

էջեր 21-23: 
21 Տես Бачиашвили И. М., Зондзе В. И., Капанадзе Т. Ш и др., նշվ.աշխ., էջեր 221-222: 
22 Տե´ս Алексеев С. С. Теориа государство и права. Норма., Москава., 2004., էջ 97: 
23 Տե´ս Базанов И. А., Гамбаров Ю.С., Регельсбергер Ф. Общее учение о праве.-М., 1897, էջ 169: 
24 Տե´ս  Коркунов М. Н. Русское государственное право, Т. 1.-СПБ., 1892, էջեր 74, 87: 



ԲԱՆԲԵՐ Եվրասիա միջազգային համալսարանի | №1, 2018 

25 

էր դատարանների իրավաստեղծ լիազորությունները: Ըստ որում իրավական հա-
մանմանության կիրառում վերապահված էր երկու պայմանների առկայությամբ` ա) 
իրավական կարգավորման մեջ բացեր հայտնաբերելիս, բ) «գործող օրենսդրու-
թյան մեջ նույնիսկ նման նորմի բացակայության դեպքում», որը հնարավորություն 
չէր տալիս օգտագործել օրենքի համանմանությունը: Ավելի ուշ շրջանի հեղինակնե-
րի բնորոշմամբ իրավունքի համանմանությունն «ընդհանրապես արվեստ է այն 
իմաստով, որ դա ենթադրում է ելք նորմերի միօրինակ կիրառման շրջանակնե-
րից»25: Եվ ինչպես ժամանակին նշում էր Պ. Նեդբայլոն, «Համանմանության կիրա-
ռումը հատուկ իրավաբանական որակավորման իրացումն է, որն ընդունակ է ամեն 
ինչ քաղել իրավունքի ամբողջ զինանոցից»26:  

Իրավունքի տեսության մեջ և պրակտիկայում (հատկապես դատական) 
իրավունքի ընդհանուր սկզբունքների տակ հասկացվում է իրավունքի այն հիմնական 
դրույթները, որոնք որոշում են դրա սոցիալական էությունը: Դրանք, ինչպես արդեն 
նշվել է, արդարության, մարդասիրության, մարդու արժանապատվության` որպես 
բարձրագույն արժեքի, մարդու իրավունքների անօտարելիության, օրինականության, 
այսինքն՝ այսպես կոչված «իրավական աքսիոմներ» են, տարրական ճշմարտություն-
ներ, որոնք հատուկ ապացուցում չեն պահանջում27: Դրանք իրավաստեղծ և իրավա-
կիրառ պետական մարմինների գործունեության, այդ թվում իրավական բացերը 
հայտնաբերելու և վերացնելու, իրավակիրառողի եզրակացություններն ընդհանրաց-
նելու անմիջական կողմնորոշիչներ են, գաղափարական և նորմատիվ ձևակերպում-
ներ, որոնք ընդունված դատական որոշումների հետ միասին իրավաբանական կա-
ռուցվածքների հենք են հանդիսանում և ֆրանսիացի իրավագետ Ժան Լուի Բերժելի 
ճիշտ բնութագրմամբ` մասնակցում են իրավաբանական նոր կանոնների, իրավաբա-
նական համակարգի էվոլյուցիոն զարգացմանը28:  

ՀՀ Սահմանադրության 5-րդ հոդվածի 3-րդ մասում ամրագրված է, որ 
Հայաստանի Հանրապետության վավերացրած միջազգային պայմանագրերի և 
օրենքների միջև հակասության դեպքում կիրառվում են միջազգային պայմանագ-
րերի նորմերը, իսկ 81-րդ հոդվածի համաձայն՝ հիմնական իրավունքների և ազա-
տությունների վերաբերյալ Սահմանադրությունում ամրագրված դրույթները մեկնա-
բանելիս հաշվի է առնվում ՀՀ վավերացրած մարդու իրավունքների վերաբերյալ 
միջազգային պայմանագրերի հիման վրա գործող մարմինների պրակտիկան29: 
Անշուշտ դա հավասարապես վերաբերում է նաև միջազգային իրավունքի հանրա-
ճանաչ սկզբունքներին և նորմերին, որոնք ճանաչված են պետությունների մեծ մա-
սի կողմից30 և ձևակերպված ՄԱԿ-ի կանոնադրության մեջ, Միջազգային իրա-
վունքների սկզբունքների մասին 1970թ. կանոնագրքում և այլ ակտերում, անմիջա-
կանորեն ընդունված են նաև իրավական համակարգում, նպաստում են միջազ-
                                                            
25 Տե´ս  Белкин А. А. Аналогия в государственном праве//Правоведение, 1992, N 6: 
26 Տե´ս  Недбайло П. Е. Применение советских правовых норм.- М., 1960, էջեր  463-464: 
27 Տե´ս С. С. Алексеев Проблемы теории права. В. 2-X т.Т. 2, М., 1995, էջ 320: 
28 Տե´ս Жан Луи Бержель Общая теориа права. Под.ред. В. И. Даниленко.: М., Nata Bene, 2000, էջ 181: 
29 Մեր կարծիքով`ՀՀ Սահամանադրության 2005թ. փոփոխություններով տեքստի 3-րդ հոդվածի նախկին 

շարադրանքը հիմնական իրավունքների ու ազատությունների`միջազգային իրավունքի նորմերին ու 

սկզբունքներին համապատասխան պաշտպանության մասին, առավել ընկալելի ու ընդունելի էր, քան 

ներկայիս շարադրանքը: 
30 Տե´ս В. И. Лихачев Проблемы в современном международном праве. Изд. Казанского университета, 1985, 

էջեր 70-74, И И Лукашук Международное право в судах  государствах. СПБ., 1993, էջեր 134-135: 

գային օրենսդրության մեջ առկա բացերի վերացմանը, հետևաբար նաև` մեր իրա-
վական համակարգի բարեփոխմանը: 

Հենվելով վերը նշված տեսակետների վրա՝ դարձյալ կարելի է պնդել, որ 
իրավունքի համանմանությունը վերջնականորեն չի վերացնում դրա մեջ առկա բա-
ցերը, այլ կոնկրետ տվյալ դեպքում և այն էլ ժամանակավորապես սոսկ վերացնում 
է դրանք, բայց այն իրավական բացերի «չեզոքացման» (հաղթահարման` հեղ.) 
անհրաժեշտ միջոց է, որը հնարավորություն է տալիս ապահովել հասարակական 
կյանքի նոր գործոնների հաշվառումը, օրենսդրության և կամ դրա իմաստի հարա-
շարժությունը (դինամիզմը): Եվ ինչպես դատավարագետ Ա. Բոններն է եզրակաց-
նում, իրավակիրառ մարմինների կողմից համանմանության օգտագործումը համա-
պատասխան դեպքերում հանդիսանում է օրինականության և արդարադատության 
սկզբունքների իրացման միջոց31: 

Բնորոշելով ժամանակակից իրավունքի համանմանության կիրառման օրի-
նականության սահմանները՝ Վ. Ֆիդարովն ընդհանրացված ձևով առանձնացնում 
է այն բնագավառները, որոնցում համանմանության կիրառման միջոցով իրավա-
կան բացերի հաղթահարումն արգելված է: Ըստ այդ հեղինակի` դրանք բաժանվում 
են չորս խմբերի`  

1. ճանաչողական-պատժիչ, նաև տուգանքային բնույթի պատժամիջոցներ 
սահմանելու բնագավառ, որը վերաբերում է հանցագործություններ, 
հարկային, վարչական և այլ իրավախախտումներ կատարելու համար 
իրավաբանական պատասխանատվություն սահմանելուն, 

2. հարկերի և գանձարանային (ֆիսկալ) և այլ վճարումներ սահմանելու, 
մտցնելու և գանձելու բնագավառ, 

3. հանրային հարաբերությունների բնագավառ, որտեղ նյութական բացե-
րի կարգավորումն իրականացվում է հրամայական եղանակով, և որ-
տեղ համապատասխան սուբյեկտի նյութական իրավունքները և պար-
տականությունները պայմանավորված են կոնկրետ բովանդակությամբ, 
իրավունքի նորմերի առկայությամբ (օրինակ` վնասի հատուցման գոր-
ծերը),  

4. սահմանադրական իրավունքի բնագավառ: 
Հեղինակներն ամբողջությամբ համամիտ են Վ. Ֆիդարովի այն եզրակա-

ցությանը, որ համանմանություն թույլատրված է ամենուրեք, բացառությամբ այն 
դեպքերի, որոնցում օրենսդիրը կոնկրետ իրավաբանական հետևանքների վրա 
հասնելը կապում է միայն իրավունքի կոնկրետ նորմի առկայության հետ32: 
 Գիտության և պրակտիկայի զարգացումը և իրավունքի բացերի անվերա-
պահ ընդունման մասին պոզիտիվ իրավունքի առաջ քաշած դրույթի բացահայտ 
հաղթանակը ցույց տվեցին, որ, անկախ կիրառման եղանակից, օրենքի և/կամ 
իրավունքի համանմանությամբ արված եզրակացությունը իրավական բացառիկ 
միջոց է, իրավաբանական ինքնուրույն երևույթ, որը պահանջում է դրա ճիշտ կի-
րառման ու այդ ընթացքում օրինականության ապահովման համար անհրաժեշտ 
որոշակի սահմանների ապահովում: 

                                                            
31 Տե´ս Боннер А. Т.  Источники советского гражданского процессуального права. М., Вюзи, 1977, էջ 214: 
32 Տե´ս Фидаров В. В. Пределы допустимости применения института аналигии права и аналогии закона в 

прававой системе России: автореф…кант. юрид. наук.-Тамбов, 2009, էջ20: 

 Բազմաթիվ իրավագետների կողմից մշակված տեսական դրույթների (իրա-
վագիտության տեսության) ուսումնասիրությունը և համանմանության գործնական 
կիրառման ընթացքն ու արդյունավետությունն ակնհայտորեն վկայում են, որ օրեն-
քի և իրավունքի համանմանության կիրառման պայմանների թվին իրավունքի ընդ-
հանուր տեսությունը դասում է հետևյալ դեպքերը`  

1.  համանմանություն կիրառվում է միայն այն ժամանակ, երբ դա ուղղա-
կիորեն և/կամ անուղղակիորեն արգելված չէ օրենքով: Նման արգելանքն 
առաջին հերթին բխում է հենց օրենքի ձևակերպումից, երբ այն մատնա-
ցույց է անում իր կողմից կարգավորվող հարաբերությունները, որոնց 
նկատմամբ համանմանության կիրառում բացառապես չի թույլատրվում: 
Այդպիսին է օրինակ` ՀՀ քր.օր 5-րդ հոդվ. 2-րդ մասը, ըստ որի «քրեա-
կան օրենքն անալոգիայով կիրառելն արգելվում է»:  

Իրավական ակտերի մասին Հայաստանի Հանրապետության 2002թ. ապրիլի 3-ի 
օրենքի 88-րդ հոդվածի 2-րդ մասի համաձայն անալոգիա չի կարող կիրառվել, եթե 
դրանով սահմանափակվում են ֆիզիկական և իրավաբանական անձանց իրա-
վունքները, ազատությունները, կամ նրանց համար նախատեսվում է նոր պարտա-
վորություն կամ պատասխանատվություն, կամ խախտվում են ֆիզիկական ան-
ձանց նկատմամբ կիրառվող հարկադրանքի միջոցները և դրանց կիրառման կար-
գը, ֆիզիկական և իրավաբանական անձանց կողմից հարկերի, տուրքերի և այլ 
պարտադիր վճարների կարգը,  ֆիզիկական և իրավաբանական անձանց գործու-
նեության նկատմամբ հսկողության ու վերահսկողության իրականացման պայման-
ներն ու կարգը: 

Հետևաբար` բացի քրեականից, համանմանության կիրառումն արգելված է 
նաև վարչական ու հարկային պատասխանատվության ոլորտներում: Սա էլ իր հեր-
թին նշանակում է, որ վերջին երկու դեպքերում իրավական բաց հայտնաբերելիս 
այն պետք է կամ ընդունել որպես իրավաչափ երևույթ, կամ էլ գնահատել որպես 
իրական բաց, որի լրացման միակ ձևը համապատասխան նորմի ընդունումն է33 
իրավաստեղծ մարմնի կողմից:  

Համանմանություն չի կարող կիրառվել նաև նորմ-հասկացությունների (դե-
ֆինիցիաների) և ընդհանուր կանոններից բացառություններ նախատեսող հատուկ 
նորմերի նկատմամբ, որովհետև դրանցից առաջինում ձևակերպվում են տվյալ 
հասկացության մեջ ներառվող իրավական բնորոշումները, որոնք սահմանազատ-
վում են այլ հասկացություններից, իսկ երկրորդ տեսակի նորմերը նախատեսված 
են բացառապես այն հարաբերությունների համար, որոնք անմիջականորեն մատ-
նանշված են դրանցում և որը թույլ չի տալիս դրանք փոխադրել այլ հարաբերու-
թյունների հարթություն34: 

Համանմանության կիրառումն անթույլատրելի է նաև այնտեղ, որտեղ 
օրենսդիրը գիտակցաբար հարաբերությունները կարգավորել է այլ կերպ35, օրի-
նակ` հաշտարարների միջոցով կամ այլ հասարակական ձևերով: 

                                                            
33 Տե´ս Արթուր Վաղարշյան նշվ. հոդվ., էջ 9: 
34 Տե´ս А. А. Пиголкин  Обнаружение и преодоление пробелов в праве// Советское государство и право, 

1970, N 3, էջ 55: 
35 Տե´ս Момотов В. В., Улетов Г. Д., Маркова-Мурашова-С. А. Применение института аналогии в материаль-

ном и процесуальном праве России: история и современность// Современное право.-2011, N 10 էջ 9: 

2. համանմանություն չի կարող կիրառվել այն դեպքերի նկատմամբ, որոնք 
ուղղակիորեն նախատեսված են մեկ այլ օրենքով: Հետևում է, որ ՀՀ քա-
ղաքացիական օրենսգրքով համանմանություն կիրառելուն պետք է նա-
խորդի օրենքում թվարկված աստիճանակարգության մեջ գտնվող բոլոր 
աղբյուրներին` սկսած քաղաքացիական օրենսգրքից և վերջացրած գոր-
ծարար շրջանառության սովորույթներով դիմելը և միայն բոլոր նորմա-
տիվ ակտերում նման հարաբերությունը կարգավորող նորմերի բացա-
կայության դեպքում կիրառել օրենքի համանմանություն: Հետևաբար հա-
մանմանությունը կարող է կիրառվել միայն այն դեպքում, երբ բացա-
կայում են տվյալ հարաբերությունը, ինչպես նաև նման հարաբերությունը 
կարգավորող նորմերը, այսինքն՝ երբ դատարանը համոզվում է, որ առ-
կա է օրենքի բացն ընդհանրապես, 

3. համանմանություն չի կարող կիրառվել այն հարաբերությունների նկատ-
մամբ, որոնք ընդհանրապես նախատեսված չեն որևէ օրենքով, այսինքն` 
չկա նաև այնպիսի օրենք, որը տվյալ հարաբերությունը կկարգավորեր 
որպես իրենով (այս օրենքով) ուղղակիորեն նախատեսված համանման 
հարաբերությունները36, 

4. համանմանության ինստիտուտը կիրառվում է օրենքով սահմանված 
խիստ որոշակի հերթականությամբ. օրենքի կամ այլ՝ իրավական ակտե-
րի բացակայությամբ կիրառվում է օրենքի համանմանություն և միայն 
հետո, երբ անհնար է կիրառել մեկ այլ օրենքի (որոշ դեպքերում` գործա-
րար շրջանառության նորմերի) համանմանություն, կիրառվում է իրա-
վունքի համանմանություն: Եվ դա պատահական չէ, որովհետև «արդա-
րության պայմանները վերացականից կոնկրետի վերածելը օրենսդրի 
առանցքային խնդիրներից մեկն է»37: Ու եթե իրավունքի համանմանու-
թյունն այդ իմաստով առավել ողողված կողմնորոշիչ է, ապա օրենքի հա-
մանմանությունն արդեն ձգտում է ոչ թե սկզբունքների խմբին (բլոկին), 
որը կարող է մեկնաբանվել անթիվ տարբերակներով, այլ՝ նորմատիվ-
իրավական ակտերում իրապես ամրապնդված դրույթներին: Իսկ դա 
նշանակում է, որ բացերն օրենքի համանմանության կիրառմամբ հաղ-
թահարման վերաբերյալ վճիռների հավանականությունը համեմատա-
բար բարձր է, քան իրավունքի համանմանությանը դիմելիս: Դրա համար 
էլ իրավունքի համանմանությունը կիրառվում է միայն ծագած հարաբե-
րությունը (գործը) կարգավորող նման նորմի բացակայության դեպքում: 
Դրա համար էլ գործով կայացված վճռում պատճառաբանվում են հա-
մանմանության կիրառման մոտիվները, որոնք հնարավորություն են տա-
լիս ստուգել վճռի ճշտությունը: Այսպիսով, «Համանմանության կիրառու-
մը գործի կամայական լուծում չէ»38: Դրա հետ միասին օրենքի և իրա-
վունքի համանմանությունները, իհարկե, գործառում են միասնության 
մեջ, որովհետև առաջինը ենթադրում է նաև երկրորդի գոյությունը: Սա-
կայն այդ երկու հասկացություններն օրենսդրի կողմից առանձնացվում 

                                                            
36 Տե´ս Д. А. Туманов, նշվ. աշխ. Էջ 52: 
37 Տե´ս Шафиров В. М…., նշվ. աշխ. Էջեր 119, 132: 
38 Տե´ս Морозова Л. А. Теория государства и права: Учебник.-М.: Эксмо, 2007, Էջ 320: 

են գիտակցաբար` ընդգծելու համար դրանց կիրառման հերթականու-
թյունը: Եթե օրենսդիրը չսահմաներ դրանց կիրառման հերթականու-
թյուն, ապա չէր կարող բացառել դատական կամայականությունը կամ 
դատական սխալը` կոնֆլիկտի կողմերից որևէ մեկի օգտին իրավունքի հա-
մանմանության կիրառումը, երբ փաստորեն առկա է գործը կարգավորող 
համանման նորմը, 

5. օրենքի համանմանություն պետք է կիրառվի միմիայն կոնկրետ գործող 
նորմերի հիման վրա և տվյալ նորմի սահմաններում: Այլ խոսքով` 
օրենսդրությամբ չկարգավորված դեպքերում համանմանություն թույ-
լատրվում է միայն այն ժամանակ, երբ առկա է քննարկվող դեպքին կար-
գավորման իր բնույթով մոտ կանգնած նորմ հենց իրավունքի այդ ճյու-
ղում: Եվ միայն այն դեպքում, երբ իրավունքի այդ ճյուղում էլ է բացա-
կայում նման նորմ, կարելի է դիմել իրավունքի այլ ճյուղի նորմի կամ 
օրենսդրությանն ամբողջությամբ վերցրած, 

6. համանմանությունը թույլատրվում է, երբ այն դեպքերը, որոնց նկատ-
մամբ կիրառվում է համանմանություն, էական հատկանիշներով անպայ-
մանորեն և կոնկրետ նմանություն ունեն, կիրառվող օրենքով անմի-
ջականորեն նախատեսված դեպքերին, այսինքն` երբ քննարկվող հարա-
բերության և իրավունքի նորմով նախատեսված հատկանիշները դրսևո-
րում են ակնհայտ նմանություն, երբ երկու այդ երևույթների մի շարք 
հատկանիշներ նույնական են այդ  կիրառվող օրենքով անմիջականորեն 
նախատեսված դեպքերին, 

7. համանմանություն  կիրառվում է միայն տվյալ օրենքի սահմաններում, 
(շրջանակներում) այսինքն`երբ դրա ժամանակ նոր իրավական նորմ չի 
ստեղծվում: Համանմանության ճիշտ կիրառման այս հատկանիշի` էա-
կան նմանության անտեսումը կարող է հանգեցնել վերլուծվող հանգա-
մանքների սխալ որակման: Այս կապակցությամբ Մ. Շարգորոդսկին դե-
ռևս անցյալ դարի 50-ականներին գրում էր. «Համանմանությամբ չի կա-
րելի օրենսդրի կողմից ուղղակիորեն արտահայտված կամքին հակառակ 
փոխել օրենքները»39, 

8. օրենքի համանմանության կիրառումը կարող է տեղի ունենալ միայն 
իրավական կարգավորման ենթակա հասարակական հարաբերություն-
ներում գտնվող փաստերի նկատմամբ40, այսինքն` իրավաբանորեն ան-
տարբեր կամ օրենքով կարգավորման կարիք չունեցող փաստերի 
նկատմամբ համանմանություն չի կիրառվում: Ավելի հստակ` համանմա-
նություն կիրառելու համար առաջին հերթին անհրաժեշտ է պարզել, թե 
տվյալ իրադրությունը իրավաբանական բնույթ ունի՞ արդյոք, այն առա-
ջացնու՞մ է իրավաբանական հետևանքներ և պահանջու՞մ է իրավաբա-
նական լուծում41, 

                                                            
39 Տե´ս М. Д. Шаргородский. Уголовный закон.: Курс уголовного права. В 3-х т., М., 1948, Т. 3, էջ 209: 
40 Տե´ս Недбайло П. Е., նշվ. աշխ., էջեր 462-463: 
41 Տե´ս Герасимова Надия Рашидовна, Гадеевна Алена Егоровна, Проблемы в праве и способи их устране-

ния ( социально-политические науки). Г. Саранск, 2012, N 2, էջ 45: 

9. որպես իրավական կարգավորման միջոց` համանմանության ինստիտու-
տը պետք է անքակտելիորեն կապված լինի օրինականության հետ, այ-
սինքն` դրա կիրառման ընթացքում պետք է պահպանվեն օրենքով նա-
խատեսված հստակ կանոնները, պայմանները և թույլատրելիության 
սահմանները: Դրա կիրառումը պետք է պատճառաբանվի գրավոր ձևով, 
որի մեջ դատարանը պետք է ընդգծի համանմանության կիրառման 
փաստական և իրավաբանական հիմքերը: Այս պահանջները հատկա-
պես արդիական են իրավունքի համանմանության կիրառման ժամա-
նակ, երբ իրավակիրառողը փնտրում է ոչ թե նման հարաբերությունը 
կարգավորող նորմ, այլ, ցուցաբերելով առավել ստեղծագործական մո-
տեցում, տվյալ դեպքը կարգավորելու համար գտնում է իրավաբանական 
(համաիրավական կամ ճյուղային) հետևանքներ առաջացնող սկզբունքը 
(սկզբունքները): Նման պահանջներն օրգանապես ներառվում են ժամա-
նակակից իրավունքում օրինականության մեկնաբանման այն բնորոշ-
ման մեջ, ըստ որի օրինականությունը ոչ թե ամեն տեսակի (թեկուզև 
իրավաբանական տեխնիկայի տեսանկյունից նույնիսկ կատարյալ) 
օրենսդրության, այլ այնպիսի օրենսդրության իրացման պահանջ է, որը 
համարժեքորեն մարմնավորում է իրավական սկզբունքները, համամարդ-
կային գաղափարները և արժեքները, մարդու կենսական պահանջմունք-
ները և շահերը, սոցիալական առաջընթացի օբյեկտիվ միտումները42: 

Հայաստանի Հանրապետության իրավունքի մի շարք ճյուղերում (քաղաքա-
ցիական, ընտանեկան, աշխատանքային) համանմանության ինստիտուտի օրենսդ-
րական ամրապնդումը ևս վկայում է այն մասին, որ օրենքի և իրավունքի համան-
մանությունն արտաքնապես համաձայնեցված է օրինականության սկզբունքի հետ, 
իսկ, ինչպես նշում է Վ. Բաբաևը` «Իրավաբանական նորմերի իրացումը հենց իրա-
վակարգի ձևավորման գործընթաց է»43: 
 Թվարկված պահանջները, դրանց պահպանումը օրենքի շրջանակներից 
անհրաժեշտության դեպքում դուրս գալու դեպքերը նվազեցնելու երաշխիք են: 
Օրինականության պահպանման երաշխիք է նաև այն, որ վերը նշված մի շարք 
դեպքերում հենց օրենսդիրն է արգելում համանմանության կիրառումը: 
 Համանմանության` որպես տրամաբանական և իրավաբանական բացառիկ 
երևույթի ճիշտ և ամենաընդունելի բնորոշումը, որն արդեն մեջբերվել է վերևում, 
տրվել է Վլ. Ներսեսյանցի կողմից: Մյուս բոլոր բնորոշումները չնչին բացառություն-
ներով, եթե կարելի է այդպես արտահայտվել, արտացոլվել և այժմ էլ պտտվում են 
այդ բնորոշման շուրջ, այն է` բնորոշվում են որպես իրավաբանական տեսության 
համընդհանուր (ունիվերսալ) մեթոդ: Այսպես` 1997թ. ռուսերեն լույս ընծայված 
իրավաբանական հանրագիտարանում այն բնորոշվում է որպես իրավական 
կարգավորում պահանջող հասարակական հարաբերությունների նկատմամբ հա-
մանման հարաբերությունները կարգավորող այն իրավական նորմերի կիրառում, 
որոնք ուղղակիորեն նախատեսված չեն օրենքով կամ ենթաօրենսդրական ակ-
տերով (օրենքի անալոգիա), իսկ այդպիսի նորմերի բացակայության դեպքում` 
իրավունքի համապատասխան ճյուղի կամ ինստիտուտի իրավական կարգավոր-

ման ընդհանուր սկզբունքների կիրառում (իրավունքի անալոգիա)44: Այստեղից հե-
տևում է, որ իրավունքում բացերի առկայության դեպքում, երբ որոշակի հարց 
պետք է լուծվի իրավական միջոցներով, բայց այդպիսի լուծում նախատեսված չէ 
օրենսդրությամբ կամ նախատեսված է ոչ լրիվ, ապա որպես իրավական միջոց ծա-
ռայում է համանմանությունը (դրա կիրառումը): Բառացիորեն նույն բնորոշումն է 
տրված նաև 2000թ. ռուսերեն լույս ընծայված իրավաբանական մեծ հանրագիտա-
րանում (էջ 40), որտեղ վերը տրված բնորոշումից հանված է միայն «ենթաօրենս-
դրական ակտեր» համանմանություն հասկացությունը, և իրավունքի համանմանու-
թյունը չի առանձնացված օրենքի համանմանությունից: Այստեղ սոսկ ավելացված է 
դրույթ այն մասին, որ «Յուրաքանչյուր կոնկրետ գործով համանմանության կիրա-
ռումը անհատակն է և պարտադիր ուժ չունի» դրույթը, որը լիովին չի համապա-
տասխանում ժամանակակից իրավունքում դատական նախադեպի կիրառության 
հայեցակարգին: 
 Համանմանության նույնանման, բայց առավել բացատրական բնութագրու-
թյուն են տալիս նաև այլ իրավագետներ: Մասնավորապես նշվում է, որ օրենքի հա-
մանմանությունը կոնկրետ գործի լուծումն է իրավական այն նորմի հիման վրա, որը 
նախատեսված է իրենց նշանակությամբ և բնույթով նման հասարակական հարա-
բերությունների կարգավորման համար, և որ օրենքի համանմանությունը կիրառ-
վում է քննարկվող հասարակական հարաբերությունները կարգավորող նորմի բա-
ցակայության դեպքում, բայց դրա նման հարաբերությունները կարգավորող 
օրենսդրական այլ նորմի առկայությամբ: Իրավունքի համանմանությունը բնու-
թագրվում է որպես իրավունքի կամ ինստիտուտի ընդհանուր սկզբունքների հիման 
վրա կոնկրետ գործի լուծում:  

Համանմանության իրավունքի կիրառումը պահանջում է դրա ճիշտ կիրա-
ռումն ապահովող մի շարք պահանջների պահպանում, որոնք են՝ տվյալ (քննարկ-
վող) իրադրության իրավաբանական բնույթը, տվյալ դեպքը կարգավորող կոնկ-
րետ նորմի բացակայությունը և համանմանության կիրառման արգելանքի բացա-
կայությունը45: 

Մեր կարծիքով համանմանության էության, հասկացության, կիրառման 
պայմանների վերաբերյալ բնութագրությունները, ներառյալ նաև իրավագետների 
ճնշող մեծամասնության կողմից հավանության արժանացած Վլ. Ներսեսյանցի 
բնորոշումը, որոնք իրավաբանորեն ձևակերպված են նաև համապատասխան 
օրենսգրքերում, իրարից տարբերվում են միայն կարճ կամ առավել երկար ձևա-
կերպումներով, որից դրա էությունը չի փոխվում: Բոլոր դեպքերում օրենքի համան-
մանությունը իրենից ներկայացնում է որոշակի նորմով չկարգավորված կոնկրետ 
կենսական դեպքին նման բովանդակությամբ առավել մոտ հարաբերությունները 
կարգավորող օրենքի նորմի կիրառում:  

Իրավունքի բացերը դատարանի կողմից լրացման եղանակով հաղթահա-
րելու անհրաժեշտությունը կայանում է նրանում, որ իրավաբանական գործով 
կայացված որոշումը պետք է իրավական հիմք ունենա: Եվ եթե չկա վիճելի դեպքը 
ուղղակիորեն կարգավորող նորմ, ապա պետք է փնտրել վիճելի հարաբերություն-

ներին մոտ հարաբերությունները կարգավորող նորմ, և գտնված նորմի կանոնը 
գործով վճիռ կայացնելու ժամանակ օգտագործել որպես իրավական հիմք: Իսկ 
նման հարաբերություններ կարգավորող նորմի բացակայության դեպքում պետք է 
դիմել օրենսդրության և համաիրավական ընդհանուր սկզբունքներին ու իմաստին 
(իրավունքի համանմանություն): Վերջին դեպքում, ազգային իրավունքի ընդհանուր 
սկզբունքներից բացի, կարող են որպես կողմնորոշիչներ (ուղղորդիչներ) հանդես 
գալ նաև միջազգային իրավունքի նորմերը: 

Վերոշարադրյալը վկայում է այն մասին, որ սույն հոդվածում թվարկված տե-
սական պատկերացումների հիման վրա իրավաբանական գրականության մեջ 
տրված են համանմանության` որպես բացերի լրացման տրամաբանական և իրավա-
բանական եղանակի, ավելի ճիշտ` որպես իրավաբանական տեխնիկայի և հատուկ 
իրավաբանական ինստիտուտի հասկացությունները, որոնք, անշուշտ, հայրենական 
իրավական համակարգում, օրինականության և իրավակարգի ամրապնդման մի-
տումները հաշվի առնելով, որոշ վերաձևակերպումների կարիք ունեն: 

Վերը շարադրվածներից երևում է նաև, որ իրավաբանական գրականու-
թյան մեջ տրված են օրենքի և իրավունքի համանմանության ընդհանուր բնորո-
շումներ, որոնք, իհարկե, բավարար պատկերացումներ են տալիս տրամաբանա-
կան և իրավաբանական բովանդակություն ունեցող այդ երևույթների մասին: Սա-
կայն եթե «հասկացություն» եզրույթը բնութագրվում է որպես իրականության 
առարկաների ու երևույթների ընդհանուր և էական հատկանիշներն արտացոլող 
տրամաբանական կերպով տարորոշված գաղափար46 և/կամ տրամաբանության 
մեջ մտքի տարրական ձև, որն արտացոլում է առարկան (առարկայական իրողու-
թյունը) իր էական հատկություններով և, որի կառուցվածքի մեջ տարբերվում են բո-
վանդակություն, դրա մեջ արտացոլված հատկությունների ամբողջություն և ծավալ` 
առարկաների այն դասը, որն ըստ այդ հատկությունների ընդգրկվում է տվյալ հաս-
կացության մեջ47, ապա պարզ կդառնա, որ վերոհիշյալ բնորոշումները փաստորեն 
համանմանության առարկայի վերաբերյալ ամբողջական գիտելիք, գաղափար չեն 
տալիս, այսինքն` դրա էությունը, իրականության բովանդակությունը լրիվ չեն ար-
տացոլում: Եվ եթե հաշվի առնենք, որ, օրինակ` Վլ. Ներսեսյանցի կողմից համան-
մանությանը տրված և իրավագետների ճնշող մեծամասնության կողմից համընդու-
նելի բնորոշումն արտացոլում է այդ հասկացության միայն ամենաէական կողմը, 
համանմանությունը դիտարկում է որպես չկարգավորված հարաբերությունների 
նկատմամբ համանման հարաբերությունները կարգավորող օրենքի (օրենքի հա-
մանմանություն) կամ իրավունքի ընդհանուր հիմունքների և իմաստի (իրավունքի 
համանմանություն) կիրառում, ապա ակնհայտ է դառնում, որ համանմանության 
էության մյուս` իրավական համակարգի մաս կազմելու, բովանդակության կիրառ-
ման պայմանների, կիրառման սահմանների, այդ եղանակով կայացված որոշման  
անհատական բնույթի և պարտադիրության հատկանիշները միջազգային իրա-
վունքի սկզբունքների կիրառման հնարավորությունը և այլն դուրս են մնում բնորոշ-
ման տեքստից, որպիսի հանգամանքը համանմանությունը դժվար ընկալելի է 
դարձնում գործի մասնակիցների համար: 

                                                            
46 Տե´ս Է. Աղայան, նշվ. բառարանը, էջ 829: 
47 Տե´ս ՀՍՀ, հատ. 6, էջ 253: 

Ելնելով վերոշարադրյալներից՝ հեղինակներն առաջարկում են օրենքի և 
իրավունքի համանմանության48 հետևյալ տեսական բնորոշումը. «Օրենքի և իրա-
վունքի համանմանության ինստիտուտները Հայաստանի Հանրապետության 
իրավական համակարգի մաս կազմող տրամաբանական և իրավաբանական 
կատեգորիաներ են, իրավունքի բացերի հաղթահարման ինքնուրույն իրավա-
բանական եղանակներ, որոնց համաձայն իրավակիրառ մարմինը իրավական 
կարգավորման ոլորտում գտնվող, բայց ուղղակիորեն չկարգավորված կոնկ-
րետ կենսական դեպքերի նկատմամբ կիրառում է պոզիտիվ իրավունքում առ-
կա միանման հարաբերություններ կարգավորող նորմ (օրենքի համանմանու-
թյուն), իսկ միանման հարաբերություններ կարգավորող նորմի բացակայու-
թյան, հետևաբար և օրենքի համանմանության կիրառման անհնարինության 
դեպքում ելնում է իրավունքի ընդհանուր կամ ճյուղային օրենսդրության, ար-
դարադատության իրականացման ընդհանուր սկզբունքներից և իմաստից, 
մարդասիրության, բարեխղճության, ողջամտության և արդարության միջազ-
գային իրավական պահանջներից: 

Համանմանության վերաբերյալ իրավակիրառ մարմնի որոշումը իրա-
վական հիմք է չկարգավորված հարաբերությունները կարգավորելու համար, 
սակայն այն յուրաքանչյուր դեպքում անհատական բնույթ ունի և չի տարած-
վում այլ գործերով համանման հարաբերությունների կարգավորման վրա»: 

Հեղինակների համոզմամբ՝ օրենքի և իրավունքի համանմանությանը վերը 
տրված հասկացությունն առավել ընդհանրական է, ամփոփում է այդ հասկացու-
թյունների էությունն ու նշանակությունը, դրանց կիրառման պայմաններն ու սահ-
մանները: 
  

                                                            
48 ՀՀ օրենսդրական ձևակերպումներում դրանց թերություններին կհատկացվի առանձի հոդված: 

АНАЛОГИИ 

 
В статье 39 Конституции РА закреплено: «Человек свободен делать все то, 

что не нарушает прав других лиц и не противоречит Конституции и законам». 
Исходя из этого конституционного общедозволительного юридически регулируе-
мого положения, в настоящей статье обосновано, что в содержание действующего 
права входят  не только нормы, принимаемые законодателем (другими правотвор-
ческими органами), но и такие направленные (уполномоченные) составляющие, как 
принципы права, правовые понятия  (дефиниции), правовые презумпции, право-
вые способы (фикции в праве) и общие разрешения. 

Настоящая статья посвящена также способу применения аналогии закона и 
права при регулировании конфликтных ситуаций, входяших в сферу правового ре-
гулирования, но не регулируемых или частично регулируемых правоотношений. 

Ключевые слова: Конституция, позволительные положения, аналогия, пра-
восудие, справедливость, логический, юридический, составляющие, направ-

 THE NATURE AND CONTENT OF ANALOGY: THE LIMITS AND 

CONDITIONS OF ITS APPLICATION   
  

RA Constitution Article 39 states that “A human being shall be free to do all 
that does not violate the rights of others and does not contradict the Constitution and 
laws. No one may bear obligations that are not stipulated by law.’’ Following the general 
allowing provision of  legal regulation, the article posits  that the content of  acting law 
is comprised not only  by the accepted norms of  legislator (or other legal bodies)  but 
also such kind of  law authorizing  components  as law principles,  legal definitions, 



ԲԱՆԲԵՐ Եվրասիա միջազգային համալսարանի | №1, 2018 

35 

legal fictions and general permission. The  article also touches upon such kind of right 
and law analogy concepts and application conditions that are to be regulated by law, 
however of not being regulated by legal norms or that of not fully regulated relations 
on applying artifice.  

Key words:  constitution, permission act, analogy, reasonableness, justice,  
logical,  legal, components,  authoritative, generations,  false fictions in law. 

Նունե Ջոմարդյան 
ԵՄՀ միջազգային կապերի և հետազոտությունների կենտրոնի պատասխանատու, 

իրավագիտության ամբիոնի վարիչի տեղակալ, նույն ամբիոնի հայցորդ 
 

ՍՈՑԻԱԼԱԿԱՆ ԱՐԴԱՐՈՒԹՅՈՒՆԸ ՈՐՊԵՍ 
ՍՈՑԻԱԼԱԿԱՆ ՊԵՏՈՒԹՅԱՆ ՀԻՄՆԱԿԱՆ ՍԿԶԲՈՒՆՔ 

 
Հոդվածում ներկայացվել է սոցիալական արդարության 

սահմանադրաիրավական բնութագիրը: Նշվել են սոցիալական 
արդարության սկզբունքի փաստացի դրսևորման մեջ առկա ցու-
ցիչները, վերլուծվել են առավել կարևոր ցուցիչների առանձնա-
հատկությունները: Հեղինակն առաջարկել է սոցիալական արդա-
րության իր սեփական բնորոշումը: 

Հիմնաբառեր. սոցիալական արդարություն, սոցիալա-
կան շուկայական տնտեսություն, ցուցիչ, կենսաապահովման 
նվազագույն զամբյուղ, մարդկային զարգացման համաթիվ, նվա-
զագույն ամսական աշխատավարձ: 

 
Անկախ պետականության վերջին տասնամյակում Հայաստանի Հանրապե-

տության առջև ծառացած մի շարք հրատապ խնդիրներ պահանջեցին սահմանադ-
րական լուծումների մակարդակում սկզբունքային նոր մոտեցումներ ձևավորելու 
անհրաժեշտություն: Նորացված իրավաընկալման մեթոդական հենքում դրվեց 
«անցումը իշխանակենտրոն սահմանադրական լուծումների համակարգից մարդա-
կենտրոն համակարգի»1: Այս տեսանկյունից հետապնդվող առաջնահերթ նպա-
տակների շարքին դասվեց սոցիալական պետության սահմանադրական սկզբունքի 
հետևողական իրացման և դրա համար ծրագրանպատակային քաղաքականու-
թյուն իրականացնելու առավել հստակ սահմանադրական երաշխիքներ ստեղծելու 
անհրաժեշտությունը2: Նախանշված նպատակներին համապատասխան՝ 2015թ-ի 
սահմանադրական փոփոխություններն ամրագրեցին նորմեր՝ ուղղված սոցիալա-
կան պետության զարգացման հայեցակարգի հետագա խորացմանը: Այս գործըն-
թացում կարևոր նշանակություն ձեռք բերեց սոցիալական արդարության հստակ 
ձևակերպումը Սահմանադրության մեջ3: Ահա թե ինչու Սահմանադրության 11-րդ 
հոդվածն ամրագրեց, որ ՀՀ տնտեսական կարգի հիմքը սոցիալական շուկայական 
տնտեսությունն է, որը հիմնված է մասնավոր սեփականության, տնտեսական գոր-
ծունեության ազատության, ազատ տնտեսական մրցակցության վրա և պետական 
քաղաքականության միջոցով ուղղված է ընդհանուր տնտեսական բարեկեցությանը 
և սոցիալական արդարությանը։ 
                                                            
1 Տե՛ս Հայաստանի Հանրապետության սահմանադրական բարեփոխումների հայեցակարգ: Մշակվել է 
Հայաստանի Հանրապետության Նախագահին առընթեր սահմանադրական բարեփոխումների մասնա-
գիտական հանձնաժողովի կողմից: Երևան, Հոկտեմբեր - 2014թ., էջ 8: 
2 Սահմանադրական բարեփոխումների հայեցակարգի դրույթները և դրանց իրացման հիմնական ուղ-
ղությունները Հայաստանի Հանրապետությունում (գիտագործնական հետազոտություն)/ Գ.Բ. Դանիե-
լյան, Վ.Ա. Այվազյան, Ա.Ա. Մանասյան.– Եր.: Հայրապետ հրատ., 2015, Էջ 20: 
3 Չնայած այն հանգամանքին, որ սոցիալական արդարությունը որպես այդպիսին մինչև 2015թ փոփո-
խությունները ՀՀ Սահմանադրությունում հստակորն արտահայտված չէր, այնուամենայնիվ առկա էին 
նրա առանձին տարրեր: Բացի այդ, սոցիալական արդարությունն իր նորմատիվ ամրագրումն էր ստա-
ցել ընթացիկ օրենսդրությունում: Օրինակ՝ Պետական կենսաթոշակների մասին ՀՀ օրենքը:  

Առաջին հայացքից թվում է թե 11-րդ հոդվածը սոցիալական արդարության 
էությունը սահմանափակում է տնտեսական բաղադրիչով և, որ դրան կարելի է 
հասնել սոսկ տնտեսական հարաբերությունների կարգավորման միջոցով: Հարց է 
առաջանում՝ արդյո՞ք սոցիալական արդարությունը նույնանում է տնտեսական ար-
դարության հետ: 

Նշված հարցին ճիշտ պատասխանելու համար վերլուծենք սոցիալական 
արդարության բնորոշման մի շարք տեսակետներ: 

Ամենից առաջ ընդգծենք, որ տնտեսական համագործակցության և զար-
գացման կազմակերպության (OESD) ձևակերպմամբ սոցիալական արդարությունն 
իր ժամանակակից ընկալմամբ, այն է՝ սոցիալական շուկայական տնտեսության 
գոյության պայմաններում, հանդիսանում է «ցանկացած քաղաքական ընկերակ-
ցության լեգիտիմության և կայունության հիմնարար բաղադրիչը»4:  

Մ.Նովակը սոցիալական արդարություն հասկացությունն օգտագործում է, 
որպեսզի ընդգծի օրենքի կարգավորիչ դերը հարստության, եկամուտների և իշխա-
նության վերաբախշման հարցում5:  

Մի շարք հետազոտողերի կարծիքով սոցիալական արդարությունը գործում 
է հավասարապաշտական (էգալիտար) հասարակությունում, որը հիմնվում է հա-
վասարության և համերաշխության սկզբունքների վրա, հասկանում և գնահատում 
է մարդու իրավունքները, ճանաչում յուրաքանչյուրի արժանապատվությունը6: 

Օ. Սիդարենկոն նշում է, որ սոցիալական արդարության սկզբունքը նա-
խևառաջ ենթադրում է երաշխիքներ յուրաքանչյուր անձի համար՝ ունենալու աշ-
խատանքի իրավունք՝ իր կարողություններին և որակավորումներին համապա-
տասխան, ստանալու աշխատավարձ` կախված աշխատանքի որակից և քանակից, 
ունենալու ինքնաբավության և սեփական բարեկեցության բարձրացման հնարավո-
րություն: Երկրորդ՝ դաստիարակության, կրթության և սոցիալական աջակցության 
համակարգի միջոցով հասարակության բոլոր անդամների համար հավասար մեկ-
նարկային պայմանների ստեղծում և նոր միայն քաղաքացիների քաղաքական և 
իրավական հավասարությունից անցում վերջիններիս սոցիալական հավասարու-
թյան: Երրորդ՝ պետական և հանրային ինստիտուտների միջոցով ընդունելի կեն-
սամակարդակի ապահովում խոցելի խավերի և առանձին քաղաքացիների համար, 
ովքեր չունեն աշխատելու և իրենց կենսամակարդակն ինքնուրույն ապահովելու 
հնարավորություն7: 

Վ.Ե.Չիրկինի մեկնաբանմամբ ՌԴ Սահմանադրությունում ամրագրված սո-
ցիալական արդարության սկզբունքի բովանդակությունը՝ բացահայտող հիմնական 
տարրերն են ոչ միայն սոցիալական պետությունը, տնտեսական, այդ թվում՝ ձեռ-
նարկատիրական գործունեության ազատությունը, ազատ տնտեսական մրցակցու-

                                                            
4 Տե´ս Social Justice in the OECD – How Do the Member States Compare? Sustainable Governance Indicators 
2011, էջ 11: 
5 Տե´ս Novak, Michael. Defining Social Justice. December 2000. 
https://www.firstthings.com/article/2000/12/defining-social-justice (մուտք՝ 28.04.2018): 
6 Տե´ս Joseph Zajda, Suzanne Majhanovich and Val Rust. Education and SocialJustice: Issues of Liberty and 
Equality in the Global Culture// Education and SocialJustice, The Nitherlands, Springer, 2006, էջ 1: 
7 Տե´ս Ольга Сидоренко Социальная справедливость как основополагающий принцип устойчивого раз-
вития// Держава та суспільство, էջ 161, http://www.kbuapa.kharkov.ua/e-book/putp/2013-2/doc/4/02.pdf 
(մուտք՝ 28.04.2018): 

թյունը, սեփականության ձևերի բազմազանությունն ու հավասարությունը, միասնա-
կան տնտեսական տարածքը, սոցիալական ծառայություններն ու սոցիալական ա-
պահովությունը, այլ նաև մարդը՝ որպես բարձրագույն արժեք, ժողովրդի իշխանու-
թյունը՝ որպես սոցիալ-քաղաքական երևույթ, ժողովրդավարական պետությունը՝ որ-
պես այդ իշխանության քաղաքական ձև, կուսակցությունների և հասարակական 
կազմակերպությունների ստեղծման ազատությունը, գաղափարախոսական բազմա-
կարծությունը, տեղական ինքնակառավարումը և այլն: Իհարկե, այս ցանկը կարող է 
քննադատական որոշ քննարկումների տեղիք տալ, բայց, այնուամենայնիվ, այստեղ 
ընդգծվում է սոցիալական արդարության տարրերի բազմազանությունը8: 

Հեղինակի կարծիքով՝ վերը նշված մոտեցումներն իրավացիորեն բնութագ-
րում են սոցիալական արդարության տարբեր կողմերը և, հիմնվելով դրանց վրա, 
կարող ենք եզրակացնել, որ, անկախ այն հանգամանքից, թե ինչպիսին է սոցիա-
լական արդարության գաղափարի ձևակերպումը երկրի սահմանադրությունում9, 
այն իր մեջ ներառում է տնտեսական, սոցիալական, քաղաքական և բարոյամշա-
կութային կյանքի տարրեր, ապահովում է տնտեսական հարաբերությունները կար-
գավորող նորմերի փոխկապվածությունը բոլոր սահմանադրական ինստիտուտնե-
րի և իրավական միջոցների հետ, ձեռք է բերում հիմնարար (բազային), սկզբուն-
քային նշանակություն մարդու և հասարակության կեցության, մարդու հիմնարար 
իրավունքների և ազատությունների պաշտպանության ամրապնդման համար: Չէ՞ որ 
վերջինս հռչակված է ՀՀ ռազմավարության նպատակի և ուղղությունների համար10:  

Հեղինակը կարևորում է ընդգծել նաև այն հանգամանքը, որ արդարության 
պահանջը միշտ էլ վերաբերել է իրավունքին, հանդիսացել է նրա ներքին հատկու-
թյունն ու որակը: Ինչ վերաբերում է սոցիալական արդարությանը, ապա նրա պա-
հանջները ճանաչվում ու բավարարվում են այն չափով, որ չափով որ դրանք հա-
մաձայնեցված են իրավական համընդհանրության և հավասարության հետ11:  

ՀՀ Սահմանադրության 1-ին հոդվածի համաձայն Հայաստանի Հանրապե-
տությունը ինքնիշխան, ժողովրդավարական, սոցիալական, իրավական պետու-
թյուն է, իսկ ըստ 3-րդ հոդվածի 1-ին կետի դրույթների՝ մարդը բարձրագույն ար-
ժեք է, իսկ մարդու անօտարելի արժանապատվությունն իր իրավունքների և ազա-
տությունների անքակտելի հիմքն է: Նույն հոդվածի 2-րդ և 3-րդ կետերը նշում են, 
որ մարդու և քաղաքացու հիմնական իրավունքների և ազատությունների հար-
գումն ու պաշտպանությունը հանրային իշխանության պարտականություններն են, 
և որ այդ իշխանությունը սահմանափակված է մարդու և քաղաքացու հիմնական 
իրավունքներով և ազատություններով՝ որպես անմիջականորեն գործող իրավունք: 
Հետևաբար, սոցիալական արդարությունը ոչ թե ժողովրդավարական պետության 
բարի կամքի դրսևորում է կամ սոսկ եկամուտների, նյութական բարիքների վերա-

                                                            
8 Տե´ս Чиркин В.Е. Социальная справедливость и российская конституция //Социальная справедливость 
и гуманизм в современном государстве и праве /отв. ред. Т. А. Сошникова: материалы Международной 
научной конференции.— М.: Изд-во Моск. гуманит. ун-та, 2015, էջ 22: 
9 Սոցիալական արդարությունը տարբեր սահմանադրություններում ունի տարբեր ձևակերպում, այն 
ամրագրվում է և´ որպես սկզբունք, և´ ոպես նպատակ: 
10 Տե´ս Հայաստանի Հանրապետության դատական և իրավական բարեփոխումների 2018-2023 
թվականների ռազմավարության նախագծի 3-րդ դաժնի 1-ին կետը: https://www.e-
draft.am/projects/594/about (մուտք՝ 28.04.2018): 
11 Տե՛ս Нерсесянц В. С. նշվ.աշխ., էջեր 29 և 48: 

բաշխում, այլ՝ անհատի արժանապատիվ ապրելու, պաշտպանվածության և ազատ 
զարգացման, հասարակական համերաշխության, պետության կայուն զարգացման 
և խաղաղության ապահովման սահմանադրական սկզբունք և իրավական նորմե-
րում ամրագրված համընդհանուր պահանջ (ունիվերսալ և հրամայական): 

Սոցիալական արդարության սկզբունքը՝ որպես սահմանադրական իրա-
վունքի ընդհանուր սկզբունքների բաղկացուցիչ մաս, հասարակական հարաբերու-
թյունների կարգավորումն իրականացնում է ոչ թե անմիջականորեն, այլ սահմա-
նադրաիրավական կոնկրետ նորմերի միջոցով՝ մարմնավորվելով այդ նորմերում և 
պետական իշխանության մարմինների իրավակիրառ գործունեության մեջ: Տվյալ 
նորմերի ուսումնասիրությունից էլ պարզ է դառնում, որ սոցիալական արդարու-
թյան սկզբունքն իր փաստացի դրսևորման մեջ ունի ցուցիչներ կամ այլ կերպ 
ասած՝ չափանիշներ, որոնց միջոցով հնարավոր է գնահատել պետության ուժեղ և 
թույլ կողները12: 

Տնտեսական համագործակցության և զարգացման կազմակերպությունը 
որպես ցուցիչներ է դիտարկում հետևյալ չափանիշները՝ 

1. աղքատության կանխարգելում, 
2. կրթության մատչելիություն, 
3. ներգրավվածություն աշխատաշուկայում, 
4. սոցիալական համախմբվածություն և խտրականության արգելում, 
5. առողջություն, 
6. սերունդների միջև արդարություն (Intergenerational justice)13: 
Մերկելի և Գիբլերի կարծիքով` առաջին երեք չափանիշներն ունեն առավել գա-

ղափարական արժեք և ավելի մեծ դեր են խաղում սոցիալական արդարության ին-
դեքսի ձևավորման մեջ14: 

Ըստ Վ.Ե.Չիրկինի՝ սոցիալական արդարությունն ունի երկու շաղկապված 
կողմ՝ ընդհանուր սոցիալական և կոնկրետ հասցեական, որոնք հեղինակը բնու-
թագրում է որպես սոցիալական արդարության սահմանադրական ցուցիչներ: Ընդ-
հանուր սոցիալական բնույթի ցուցիչների շարքին են դասվում սոցիալ-տնտեսա-
կան (օրինակ՝ կրթության իրավունքը, առողջության պահպանումը և այլն) և որոշ 
այլ իրավունքներ (օրինակ՝ երկրի ընդերքի պատկանելը ժողովրդին, նվազագույն 
կենսամակարդակի սահմանումը): Կոնկրետ հասցեական բնույթի ցուցիչներն են 
օրինակ՝ աշխատավարձի նվազագույն չափը, ուղղված են բնակչության որոշակի 
շերտերին, խմբերին (աշխատողներին, երեխաներին, թոշակառուներին և այլն), 
ինչպես նաև կյանքի դժվարին պայմաններում հայտնված կոնկրետ անհատներին 
վերաբերող դրույթները15: 

                                                            
12 Տե´ս Social Justice in the OECD – How Do the Member States Compare? Sustainable Governance 
Indicators 2011, էջ 6: 
13 Տե´ս Social Justice in the OECD …….., էջեր 6-10: 
14 Տե´ս Merkel, Wolfgang and Heiko Giebler. 2009. “Measuring Social Justice and Sustainable Governance in 
the OECD.” In Sustainable Governance Indicators 2009. Policy Performance and Executive Capacity in the 
OECD, edited by the Bertelsmann Stiftung. Gütersloh: Bertelsmann Stiftung, էջեր 187-215: 
15 Տե´ս Чиркин В.Е. Социальная справедливость в конституционном праве// Журнал российского права, 
2016, № 7, էջ 9: 

Մեր կարծիքով վերը նշված երկու մոտեցումներն ունեն ընդհանրություն-
ներ, քանի որ սոցիալականացված տնտեսության զարգացման հիմնական նպա-
տակը ընդհանուր բարեկեցությունն է: 

Հիմնվելով Վ.Ե.Չիրկինի դասակարգման վրա դիտարկենք, թե ինչպես են 
այս ցուցիչներն արտահայտվում սահմանադրական իրավունքում և իրավունքի այլ 
ճյուղերում:  

Որպես ընդհանուր սոցիալական բնույթի ցուցիչներ վերցնենք կենսաապա-
հովման նվազագույն զամբյուղը և մարդկային զարգացման համաթիվը (մարդ-
կային զարգացման ինդեքս), իսկ կոնկրետ հասցեական բնույթի ցուցիչների հա-
մար՝ նվազագույն ամսական աշխատավարձը: 

Կենսաապահովման նվազագույն զամբյուղ. աղքատության պայմաննե-
րում անձի սոցիալական մասնակցությունն ու կյանքի ինքնակազմակերպումն իրա-
կանացվում են մեծ դժվարությամբ: Այդ իսկ պատճառով աղքատության արդյունա-
վետ կանխարգելումը կարևոր դեր է խաղում սոցիալական արդարության չափման 
գործում: Կենսաապահովման նվազագույն զամբյուղի սահմանումը հնարավորու-
թյուն է տալիս ստացվող եկամուտների հիման վրա բացահայտել աղքատության 
մակարդակը և օգնում է իշխանություններին մշակել ու իրականացնել համապա-
տասխան պետական սոցիալական քաղաքականություն: 

Բավարար կենսամակարդակի իրավունք է սահմանում Տնտեսական, սո-
ցիալական և մշակութային իրավունքների միջազգային դաշնագրի 11-րդ հոդվածի 
1-ին կետը, ըստ որի դաշնագրին մասնակցող պետությունները ճանաչում են յուրա-
քանչյուրի և նրա ընտանիքի համար բավարար այնպիսի կենսամակարդակի իրա-
վունքը, որն իր մեջ ներառում է բավարար սնունդ, հագուստ ու բնակարան և կյան-
քի պայմանների անընդհատ բարելավման իրավունքը: Հայաստանի Հանրապե-
տությունը, վավերացնելով նշված միջազգային փաստաթուղթը, պարտավորվել է 
միջոցներ ձեռնարկել բնակչության բավարար կենսամակարդակի ապահովման 
համար: ՀՀ Սահմանադրությունը կենսաապահովման իրավունքի վերաբերյալ նոր-
մեր չի պարունակում, սակայն այդ արտասովորությունների շրջանակներում 2004 
թվականի մարտի 16-ին ընդունվել է «Կենսաապահովման նվազագույն զամբյուղի 
և կենսաապահովման նվազագույն բյուջեի մասին» օրենքը, որի 3-րդ հոդվածի հա-
մաձայն կենսաապահովման նվազագույն զամբյուղը մարդու առողջության պահ-
պանման և կենսագործունեության ապահովման համար անհրաժեշտ, միջազգայ-
նորեն ընդունված ֆիզիոլոգիական, առողջապահական և սոցիալական նորմա-
տիվներով հաշվարկված սննդամթերքի և հիմնավորված գործակիցներով հաշ-
վարկված ոչ պարենային ապրանքների և ծառայությունների կազմն ու կառուցված-
քը սահմանող նվազագույն քանակն է: 

Մարդու կենսունակությունն ապահովող ապրանքների և ծառայությունների 
ամբողջությունը տարբեր երկրներում տարբեր է և ներառում է տասնյակ անվա-
նումներ, օրինակ՝ Հայաստանում՝ 470 ապրանք և ծառայություն, Ռուսաստանում՝ 
200, Գերմանիայում՝ 600, Մեծ Բրիտանիայում՝ 700: Այս ցանկն արտահայտում է ժո-
ղովուրդների կյանքի տարբեր պայմանները: Այսպես, Ֆրանսիայում կենսաապահով-
ման նվազագույն մակարդակի մեջ մտնում է ռեստորան այցելելու որոշակի քանակ, 
Մեծ Բրիտանիայում՝ գոլֆ խաղալու համար վճարը, Գերմանիայում՝ գարեջուրը: 

Կենսաապահովման նվազագույն մակարդակը մշտական մեծություն չէ. 
այդ տվյալները անընդհատ փոփոխվում են: Այսպես, 2017թ-ին այն Լյուքսեմբուր-
գում կազմել է 2000, Բելգիայում՝ 1500, Ֆրանսիայում՝ 1030, Իսպանիայում՝ 645, 
Հունաստանում՝ 360, Ռումինիայում՝ 218, Բուլղարիայում՝ 184, Ռուսաստանում՝ 156 
եվրո: Յուրովի է լուծում այս խնդիրը Իսրայելը, որտեղ այդ մեծությունը կախված է 
ընտանիքի անդամների քանակից. 25-ից 55 տարեկան միայնակ անձը պետությու-
նից ստանում է 322, ամուսինները՝ 443, մեկ երեխա ունեցող ընտանիքը աշխա-
տանքի կորստի դեպքում ստանում է 482, իսկ երկու երեխա ունեցողը՝ 540 եվրո: 
Առավել ցածր մակարդակ ունեն Մոլդովան՝ 89, և Ղազախստանը՝ 72.2 եվրո16: 

Հայաստանում նվազագույն սպառողական զամբյուղի արժեքը 2017թ. IV 
եռամսյակի դրությամբ կազմել է 57 417.5 դրամ17, որը մոտավորապես կազմում է 
105 եվրո18: Ինչպես տեսնում ենք, Հայաստանը առավել մոտ է կանգնած ցածր 
սպառողական զամբյուղ ունեցող երկրներին: 

Հայաստանում աղքատության իրական պատկերը հասկանալու համար 
նշենք մի քանի վիճակագրական թվեր:  

ՀՀ-ում նվազագույն պարենային զամբյուղի արժեքը սահմանելու համար 
հաշվարկվում է սպառվող սննդանյութերի անհրաժեշտ միջին կալորիականությու-
նը, որն իրականացվում է Առողջապահության նախարարության կողմից: Հայաս-
տանի համար անհրաժեշտ միջին կալորիականությունը հաշվարկվել է դեռ 2004 
թվականին (օրական մեկ շնչի հաշվով` 2 232 կիլոկալորիա): Ըստ որում, որպես 
բազիսային բնակիչներ են դիտարկվել չափահասները: Սակայն, ինչպես ցույց են 
տալիս ուսումնասիրությունները, աշխարհում սպառողական զամբյուղը հաշվարկ-
վում է բնակչության երեք խմբերի` աշխատունակ քաղաքացիների, կենսաթոշակա-
ռուների և երեխաների համար, մինչդեռ հայկական զամբյուղը համառորեն շարու-
նակում է բոլորին նույն կալորիականության սնունդ առաջարկել՝ առանց հաշվի 
առնելու տարիքային առանձնահատկությունները: Տեղին ենք համարում նշել այն 
փաստը, որ «Կենսաապահովման նվազագույն զամբյուղի և կենսաապահովման 
նվազագույն բյուջեի մասին» օրենքի 5-րդ հոդվածի 1-ին մասում ևս նշված է, որ 
կենսաապահովման նվազագույն զամբյուղի կազմը և կառուցվածքը հաշվարկվում 
է սոցիալ‐ժողովրդագրական հիմնական խմբերի և բնակչության մեկ շնչի հաշվով, 
որտեղ սոցիալ‐ժողովրդագրական հիմնական խմբեր ասելով ի նկատի են առնվում 
աշխատունակ բնակչությունը, թոշակառուները և երեխաները (հոդվ. 3)։ 

Բացի այդ, սպառողական նվազագույն զամբյուղի արժեքը նորացնելու 
նպատակով ՀՀ ազգային վիճակագրական ծառայությունը յուրաքանչյուր տարի 
իրականացնում է 208 սննդատեսակի գների ուսումնասիրություն: Տվյալների վեր-
լուծությունը ցույց է տալիս, որ սպառողական զամբյուղում տեսակարար կշիռ են 
կազմում հացամթերքները, կաթնամթերքները, ինչպես նաև բանջարեղենը: 
Այսինքն, չկա հավասարակշռված պահանջարկ, ինչը խոսում է այն մասին, որ երկ-
րում առկա է աղքատ բնակչության զգալի մաս, որը չի կարող թույլ տալ իրեն հա-
վասարակշռված սննդակարգ: Մեկ այլ կարևոր հանգամանք է այն, որ հաշվարկ-
ներում հաշվի չեն առնվում ձեռք բերվող ապրանքների և ծառայությունների քանա-

                                                            
16 Տե՛ս http://visasam.ru/emigration/vybor/prozhitochniy-minimum-v-mire.html (մուտք՝ 03.05.2018): 
17 Սպառողական զամբյուղի բյուջեի չափի խնդիրներին կանդրադառնաք ստորև: 
18 Տե՛ս http://armstat.am/file/article/sv_12_17a_6200.pdf (մուտք՝ 03.05.2018): 

կական փոփոխությունները. դրանք շարունակում են հիմնվել 2009թ. հարցումների 
վրա և ընդամենը ճշտվում են ընթացիկ տարվա գներին համապատասխան19: 

Սպառման ընդհանուր կառուցվածքում հաջորդ խնդիրը կապված է պարե-
նային և ոչ պարենային ապրանքների հարաբերակցության հետ: Եթե այդ ապ-
րանքների հարաբերակցությունը զարգացած երկրներում կազմում է 20%, ապա 
Հայաստանում և ետխորհրդային պետություններում՝ միջինը 40-50%: Այս ցուցանի-
շը ևս վկայում է բնակչության բարեկեցության ցածր մակարդակի մասին և այն, որ 
զարգացած պետություններում սպառումն ունի լրիվ այլ կառուցվածք: Որոշակի 
տարբերություն կա նաև պարենային զամբյուղի արժեքի և նվազագույն կենսամա-
կարդակի հարաբերակցության միջև: Ետխորհրդային երկրներում այս երկու ցու-
ցանիշները գրեթե համընկնում են, զարգացած երկրներում այս թվերը տարբեր-
վում են առնվազն 8-10 անգամ20:  

 ՀՀ-ում գործող նվազագույն կենսամակարդակը փաստորեն հանգում է 
միայն գլխավոր ֆիզիկական պահանջմունքների և հիմնական ծառայությունների 
բավարարմանը, իսկ աղքատության հաղթահարումը սեղմվել, վերածվել է նյութա-
կան նվազագույն կարիքների բավարարման գործընթացի, և նույնիսկ այս պայ-
մաններում ՀՀ բնակչության 30%-ը չի կարողանում լուծել իր նյութական գոյության 
նվազագույն խնդիրները: Մինչդեռ սոցիալական արդարության դիրքերից կեն-
սապահովման նվազագույն զամբյուղը պետք է նախատեսված լինի ինչպես ֆիզի-
կական, այնպես էլ սոցիալական և հոգևոր կարիքների բավարարման համար, 
որոնք հասարակության կողմից ճանաչվել են անհրաժեշտ սոցիալապես ընդունելի 
ապրելակերպի համար: Ըստ էության այդպիսին է նաև «Կենսաապահովման նվա-
զագույն զամբյուղի և կենսաապահովման նվազագույն բյուջեի մասին» օրենքի 3-
րդ հոդվածի պահանջը: Այդ իսկ պատճառով հույժ կարևոր է, որպեսզի նշված 
օրենքի դրույթները գործի դրվեն ամբողջությամբ: Այսպես, օրենքի 5-րդ հոդվածի 
3-րդ կետի համաձայն կենսաապահովման նվազագույն զամբյուղի կազմը և կա-
ռուցվածքը սահմանվում է օրենքով: Սակայն մինչ օրս նմանօրինակ օրենք դեռ չի 
ընդունվել, մինչդեռ օրենսդրական ամրագրման անհրաժեշտություն ունեն նվազա-
գույն պարենային զամբյուղի և սպառողական զամբյուղի պարունակությունը և ար-
ժեքները, ինչպես նաև աղքատության գիծը՝ հաշվի առնելով ոչ միայն նյութական-
կենսաբանական, այլև սոցիալական ու հոգևոր-մշակութային աղքատության չափո-
րոշիչները: Ավելին, հոդվածի նույն կետը նաև նշում է, որ կենսաապահովման նվա-
զագույն զամբյուղի կազմը և կառուցվածքը սահմանում է ՀՀ Կառավարությունը: 
Սակայն այս դրույթը ևս Կառավարության կողմից չի կատարվում: Օրինակ՝ ՀՀ 
ԱՎԾ կողմից, ըստ ՀՀ առողջապահության նախարարության մշակված սննդամ-
թերքի կազմի, կառուցվածքի և էներգետիկայի նվազագույն սպառողական զամ-
բյուղի արժեքը 2017թ. IV եռամսյակի համար կազմել է 57 417.5 դրամ, իսկ սոցիա-

                                                            
19 Տե´ս Հայաստանի սոցիալական պատկերը և աղքատությունը: Վիճակագրական – վերլուծական 
զեկույց: Ըստ 2016թ-ի տնային տնտեսությունների կենսապայմանների ամբողջացված հետազոտության 
արդյունքների, Երևան, 2017, էջ 227: 
20 Տե´ս Мариам Восканян, Давид Манукян Проблемы расчета потребительской корзины в Армении, «21-
й ВЕК», №4 (33), 2014г, էջ 127: 

լական նվազագույն նորմացույցի հիման վրա հաշվակվող փաստացի ձևավորված 
սպառողական զամբյուղը՝ 48 525.3 դրամ21: 

Վերը նշված հարցերի պատշաճ իրավական կարգավորման հրատապու-
թյունը պայմանավորված է նաև նրանով, որ ըստ հիշյալ օրենքի 4-րդ հուզվածի՝ 
կենսաապահովման նվազագույն զամբյուղն ու բյուջեն հիմք են գնահատելու Հան-
րապետության բնակչության կենսամակարդակը, իսկ գնահատված ցուցանիշն օգ-
տագործվում է պետական սոցիալական քաղաքականությունը մշակելիս և իրակա-
նացնելիս. դրանով հիմնավորվում են նվազագույն աշխատավարձի, կենսաթոշա-
կի, կրթաթոշակի, նպաստի, չհարկվող եկամտի չափերը: Ցուցանիշների ոչ 
ճշգրիտ գնահատումը հնարավորություն չի տալիս արտացոլել երկրի առկա իրա-
կան պատկերը, որի արդյունքում էլ անհնար է դառնում ճշգրիտ և հասցեական քա-
ղաքականության մշակումը:  

 Մարդկային զարգացման համաթիվ. երկրորդ կարևոր ցուցիչը հաշ-
վարկվում է ՄԱԿ-ի զարգացման ծրագրերի շրջանակում՝ երկրների միջև համեմա-
տություններ անցկացնելու նպատակով: Որպես մարդկային կարողությունների 
հիմնական բնութագրեր են վերցվում հետևյալ ցուցանշները՝ կյանքի մակարդակ, 
գրագիտություն, կրթվածություն, երկարակեցություն: Ըստ 2017թ. հրապարակած 
հաշվետվության՝ այս ցուցանիշով աշխարհում առաջին տեղն է զբաղեցնում Նոր-
վեգիան, այնուհետև՝ Ավստրալիան, 4-րդ տեղում՝ Գերմանիան: ԱՄՆ-ն գտնվում է 
10-րդ տեղում, Ռուսաստանը՝ 49-րդ: Հայաստանը մտնում է զարգացած երկրների 
խմբի մեջ և իր վարկանիշով զբաղեցնում է 84-րդ տեղը՝ կիսելով այն Ուկրաինայի 
հետ: Սակայն Հայաստանը մարդկային զարգացման համաթվով զիջում է Բելարու-
սին 52, Ղազախստանին (56), Իրանին (69), Վրաստանին (70), Թուրքիային (71) և 
Ադրբեջանին (78)22: 

Նվազագույն ամսական աշխատավարձը մարդու արժանապատիվ կյան-
քի պայմաններում ապրելու ապահովման գործիքներից մեկն է, որը, ուղղվելով 
կոնկրետ անձի, հանդիսանում է սոցիալական արդարության կոնկրետ հասցեա-
կան ցուցիչ: Նվազագույն ամսական աշխատավարձի վերաբերյալ դրույթներն ամ-
րագրված են 1928 թ. հունիսի 16-ի «Նվազագույն աշխատավարձի սահմանման ըն-
թացակարգի մասին» և 1970 թվականի հունիսի 22-ի «Նվազագույն աշխատավար-
ձի սահմանման մասին» թիվ 131 կոնվենցիաները։ Արդարացի վարձատրման իրա-
վունքը ամրագրված է նաև Եվրոպական սոցիալական խարտիայի 4-րդ հոդվա-
ծում: Աշխատողի նվազագույն ամսական աշխատավարձը տարբեր երկրներում 
սահմանվում է տարբեր կերպ, օրինակ` կարող է սահմանվել Կառավարության կող-
մից, տարբերվել ըստ շրջանների, լինել գործավարձով և ժամավճարով: Եվրոս-
տատի տվյալներով 2018թ. Բելգիայում նվազագույն ամսական աշխատավարձը 
կազմում է 1562,59, Գերմանիայում՝ 7498, Մեծ Բրիտանիայում՝ 1400,99, ԱՄՆ-ում 
1047,83, Իսպանիայում՝ 858,55, Հունաստանում՝ 683.7623, Ռուսաստանում՝ 120, 
Լատվիայում՝ 430, Լիտվայում՝ 400, Բելառուսում 150,71 եվրո24: 

                                                            
21 Տե՛ս «Հայաստանի Հանրապետության սոցիալ-տնտեսական վիճակը 2017թ. հունվար-դեկտեմբերին»: 
Հավելված 2: Հետաքրքրաշարժ վիճակագրություն, էջեր 267-268: 
22 Տե´ս Резюме. Доклад о человеческом развитии 2016. Человеческое развитие для всех и каждого. 
Опубликовано для Программы развития Организации Объединенных Наций (ПРООН), էջ 29: 
http://hdr.undp.org/sites/default/files/HDR2016_RU_Overview_Web.pdf (մուտք՝ 04.05.2018): 
23 http://ec.europa.eu/eurostat/web/labour-market/earnings/database (մուտք՝ 04.05.2018): 
24 https://wageindicator.org/main/salary/minimum-wage (մուտք՝ 04.05.2018): 

Հայաստանի Հանրապետությունում նվազագույն ամսական աշխատավար-
ձի չափը սահմանվում է Նվազագույն ամսական աշխատավարձի մասին օրենքով, 
որի 1-ին հոդվածի համաձայն ՀՀ-ում սահմանվում է մեկ միասնական նվազագույն 
ամսական աշխատավարձ 55000 դրամի չափով, այսինքն՝ բացակայում է տարբե-
րակված չափեր սահմանող որևէ օրենք: Եթե համեմատենք աշխատավարձի այս 
չափը կենսապահովման նվազագույն զամբյուղի հետ (57 417.5 դրամ), ապա կտես-
նենք, որ դրանք գրեթե համընկնում են: Այսինքն՝ աշխատող անձն առանց ընտա-
նիքի կարող է իր աշխատավարձով ապրել մոտ մեկ ամիս: Մինչդեռ պետք է հաշվի 
առնել, որ ըստ Աշխատանքի միջազգային կազմակերպության նորմերի՝ նվազա-
գույն աշխատավարձի կարգավորման հիմնական նպատակն է վարձու աշխատող 
անձանց անհրաժեշտ սոցիալական պաշտպանության տրամադրումը աշխատողի 
և նրա ընտանիքի կենսամակարդակի տեսանկյունից: Դա նշանակում է, որ նվա-
զագույն աշխատավարձ սահմանելիս խոսքը գնում է վերջինիս նպատակային նշա-
նակության մասին, այն է՝ ապահովել պատշաճ նվազագույն կենսամակարդակ ոչ 
միայն աշխատողի, այլ նաև նրա ընտանիքի համար25: Այնուամենայնիվ, արժանա-
պատիվ կյանք ապահովելու համար հաշվի են առնվում նաև որոշակի լրացուցիչ 
գործոններ, ինչպիսիք են, օրինակ, սոցիալական ապահովման հիմնադրամներից 
իրականացվող վճարումները, տարբեր արտոնությունները, կրթաթոշակները և այլն:  

 Ներկայացված տվյալները վկայում են այն մասին, որ Հայաստանն իր ցու-
ցանիշներով մոտ է կանգնած ցածր կենսամակարդակ ապահովող երկրներին, 
ինչն օրակարգային հարց է դարձնում սոցիալական պետության ինստիտուտների 
հետագա զարգացման անհրաժեշտությունն ու սոցիալական շուկայական տնտե-
սության հիմքերի ձևավորումը: Իհարկե, այստեղ պետք է հաշվի առնել նաև բոլոր 
ծախսերը, որոնք իրականացվում են երկրի աշխարհաքաղաքական դիրքն ու խա-
ղաղությունն ապահովելու համար: Սակայն, դրա հետ մեկտեղ, անհրաժեշտ է հաշ-
վի առնել, որ սոցիալական արդարության այս կամ այն տեսանկյունները բնութագ-
րող իրավական կարգադրագրերի և փաստացի ցուցանիշների միջև տարբերու-
թյունները էական չպետք է լինեն: Հակառակ դեպքում դա վկայում է այն բանի մա-
սին, որ ՀՀ հասարակական և պետական կարգը, ինչպես նաև կառավարման հա-
մակարգն ունեն լուրջ թերություններ: 

Ամբողջ վերը շարադրածը մեզ հիմք է տալիս սոցիալական արդարության 
սկզբունքը բնորոշել հետևյալ կերպ. «Սոցիալական արդարությունը պետության 
և անհատի փոխադարձ սոցիալական պատասխանատվությունն ու պարտակա-
նություններն են, որի ուժով պետությունը պարտավորվում է յուրաքանչյուրի 
արժանապատիվ կյանքի համար ապահովել բարեկեցության որոշակի մակար-
դակ, նպաստել վերջինիս մասնակցությունը հասարակության տնտեսական, 
սոցիալական, քաղաքական և հոգևոր կյանքին, իսկ անհատը պարտավորվում 
է լինել ինքնուրույն և սոցիալապես պատասխանատու իր գործողությունների 
համար»:  

                                                            
25 Նմանատիպ դրույթ է ամրագրում նաև Վերանայված Եվրոպական սոցիալական խարտիայի 4-րդ 
հոդվածը: 

СОЦИАЛЬНАЯ СПРАВЕДЛИВОСТЬ КАК ОСНОВНОЙ 

ПРИНЦИП СОЦИАЛЬНОГО ГОСУДАРСТВА 
 

В статье представлена конституционно-правовая характеристика социаль-
ного государства. Подчеркнуты индикаторы фактического выражения принципа 
социальной справедливости, проанализированы особенности наиболее важных ин-
дикаторов. Автор предложил свое собственное определение социальной справедли-
вости.  

ПРОБЛЕМЫ КВАЛИФИКАЦИИ ЗАНЯТИЯ ПРОСТИТУЦИЕЙ  
В РЕСПУБЛИКЕ АРМЕНИЯ 

 
Статья посвящена проблемам квалификации занятия проституцией 

в Республике Армения. Автор анализирует юридический состав занятия 
проституцией, обосновывает необходимость осуществления некоторых за-
конодательных изменений с целью обеспечения правильной квалификации 
занятия проституцией и единой правоприменительной практики. 

Ключевые слова: проституция, административное правонаруше-
ние, общественный порядок, общественная нравственность. 

 
Термин ՙпроституция՚ происходит от латинского ՙprostatuere՚ и означает 

выставлять на продажу, поставить в перед. На обсуждаемую тему в 1836 году пер-
вую научную работу опубликовал французский врач А. Паран-Дюшатель. В публи-
кации «Проституция в городе Париже» автор определял проституцию как форму 
внебрачных сексуальных отношений, которая не основывается на личной склоннос-
ти или чувственном влечении, при этом для одной из сторон главным стимулом яв-
ляется зароботок1.  

Одним из первых исследователей проституции и ее связи с преступностью 
был итальянский криминолог Чезаре Ломброзо. Проституция им рассматривалась в 
качестве одной из форм нравственного помешательства («нравственной идиотии»), 
которое лежит в основе женской преступности. В работе «Женщина преступница и 
проститутка» Ч. Ломброзо, помимо традиционной продажи женщинами своего тела 
на улицах и в публичных домах (коммерческая проституция), выделял:  

1) гражданскую проституцию (отсутствие в обществе института брака де-
лает всех жен общими, что имело место у каледонцев, бушменов и неко-
торых других народов);  

2) гостеприимную проституцию (традиция предлагать гостям детей и жен 
имела место на Марианских и Филиппинских островах и у некоторых 
арабских племен);  

3) религиозную проституцию (беспорядочная половая жизнь как элемент 
религиозного обряда);  

4) политическую проституцию (использование проституток как агентов 
влияния на политических деятелей);  

5) эстетическую проституцию (содержание любовниц представителями выс-
шего класса)2.  

                                                            
1 См.: Parent-Duchatelet A. De la prostitution dan la will de Paris. P., 1836. – 286 p. 
//https://cyberleninka.ru/article/n/opredelenie-prostitutsii (Последний визит: 13.04.2018).  
2 См.: Криминология: Учебник для вузов /под ред. проф. В. Д. Малкова – 2 - е изд., перераб. и доп. – 
М.: ЗАО ՙЮстицинформ՚, 2006. С. 509-510. 

В Республике Армения занятие проституцией является административным 
правонарушением: за это деяние установлена административная ответственность 
статьей 1791 Кодекса об административных правонарушениях Республики Армения 
(принят 06 декабря 1985 г.). 

С точки зрения законодателя объектом занятия проституцией являются об-
щественные отношения охраны общественного порядка, так как вышеуказанная 
статья предусмотрена в главе 13 (ՙАдминистративные правонарушения, посягаю-
щие на общественный порядок՚) вышеуказанного кодекса. Общественный поря-
док – сложившаяся в обществе система отношений, складывающихся в обществен-
ных местах между людьми, правил взаимного поведения и общежития, регулируе-
мых действующим законодательством, обычаями и традициями, а также нравст-
венными нормами. Общественный порядок представляет собой всю совокупную 
систему общественных отношений, которая складывается в результате реализации 
социальных норм: норм права, норм морали, норм неправовых обычаев, традиций 
и ритуалов3. Элементом (частью) общественного порядка, по отношению которого 
непосредственно посягает проституция - общественная нравственность. Она опре-
деляется как поведение и поступки людей, реализующих моральные нормы, сло-
жившиеся в ходе исторического процесса и способствующие их упорядоченному 
существованию и взаимодействию4. 

В части 1 статьи 1791 Кодекса об административных правонарушениях Рес-
публики Армения использован простой вид диспозиции, которая, как известно, со-
держит только название административного правонарушения, поскольку деяние 
общеизвестно и нет нужды описывать его. Однако, по нашему мнению есть необ-
ходимость в законе использовать описательную диспозицию, поскольку в спе-
циальной литературе и правоприменительной практике нет единого подхода на 
счет сущности вышеуказанного проступка.  

По нашему мнению проституция - это действия, которые выражаются в си-
стематическом вступлении в беспорядочные, добровольные половые связи за зара-
нее оговоренное материальное вознаграждение. Следовательно, признаками об-
суждаемого правонарушения являются: 

1. Вступление в интимную связь (оказание сексуальных услуг). 
По нашему мнению, сексуальные услуги – это действия, которые направле-

ны на удовлетворение сексуального влечения клиента. К ним относятся не только 
половое сношение, но и все виды сексуальных действий (кунилингус, анилингус, 
развратный массаж и т.п). Мы считаем, что сексуальные действия не всегда пред-
полагают физический контакт (например, принятие развратных поз, которые воз-
буждают и пассивно (клиент только смотрит) или активно (клиент смотрит и мас-
турбирует) удовлетворяют сексуальное влечение клиента.  

2. Систематичность оказания сексуальных услуг  
О проституции можно говорить только тогда, когда наблюдается система-

тичность такой деятельности. По сути это деятельность является ремеслом. 
3. Предварительное соглашение об оплате сексуальных услуг. 

                                                            
3 См.: Бишманов К.М. Общественный порядок как объект управленческого воздействия //Вестник Ака-
демии экономической безопасности МВД России. 2010, № 10. С. 47. 
4 См.: Дизер О. А. Общественная нравственность как объект полицейской защиты //Психопедагогика в 
правоохранительных органах. 2016, № 4 (67). С. 3. 

В отличие от легкомысленного или аморального поведения в сфере поло-
вых отношений, проституция характеризуется и таким признаком, как предвари-
тельное соглашение об оплате сексуальных услуг. Другими словами, лицо, которое 
часто меняет своих половых партнеров, получает от них подарки, проводит с ними 
свободное время, пользуется их имущественными благами, проституткой не счи-
тается. Именно беспорядочные систематические вступления в сексуальные отноше-
ния, не основанные на личной симпатии, влечении, и предварительная договорен-
ность об оплате сексуальных услуг являются главными признаками проституции5. 
Материальное вознаграждение может выражатся в разных формах (деньги, драго-
ценности, продукты и т.п.). 

За конкретный акт занятия проституцией лицо может быть привлечено к 
ответственности только в том случае, если правонарушение окончено. По нашему 
мнению, обсуждаемое правонарушение считается оконченным с момента оказания 
интимной услуги. Следовательно, если лицо находится в общественним месте (ули-
ца, площадь и т.п) и дожидается или ищет потенциального клиента, оно не может 
быть привлечено к ответственности за занятие проституцией, поскольку эти дейст-
вия (ожидание, поиск потенциального клиента) по существу являются приготовле-
нием к правонарушению, а Кодекс об административных правонарушениях Респу-
блики Армения не предусматривает институт приготовления к правонарушению.  

Нет единого мнения на счет субъекта занятия проституцией. Например, не-
которые авторы считают, что занятие проституцией – это систематичные противо-
правные действия, выражающиеся в добровольных половых связях женщины с 
мужчиной за материальное вознаграждение, и субъекты данного административно-
го правонарушения - женщины, занимающиеся проституцией6. Такая точка зрения 
ничем не обоснована, так как на самом деле проституцией занимаются как женщи-
ны, так и мужчины. Так, наше исследование социальных сетей ՙОдноклассники՚ и 
ՙFacebook՚ констатирует, что в Армении есть множество лиц мужского пола в женс-
ком или мужском обличье, которые предлагают интимные услуги за денежное воз-
награждение. В предлагаемом нами законодательном понятии проституции субъек-
том данного правонарушения являются вменяемые мужчины и женщины, достиг-
шие шестнадцатилетнего возраста.  

Субъективная сторона правонарушения выражается в прямом умысле. Ли-
цо осознает общественную опасность своих действий и желает их совершить. В 
предлагаемом нами законодательном понятии проституции цель (вознаграждение 
за вступление в половую связь) является обязательным признаком субъективной 
стороны данного правонарушения. 

Таким образом, по нашему мнению, диспозиция части 1 статьи 1791 Кодекса 
об административных правонарушениях Республики Армения должна быть сформу-
лирована следующим образом: ՙЗанятие проституцией – это действия, которые вы-
ражаются в систематическом вступлении женщин и мужчин в беспорядочные, доб-
ровольные половые связи с представителями своего или противоположного пола с 
целью получения вознаграждения материального характера, которое было оговорено 
предварительно…՚.  

                                                            
5 См.: Шалагин А. Е. Проституция как социально-негативное явление и ее общественная опасность //Ак-
туальные проблемы экономики и права. 2012, № 1. С. 295. 
6 См.: Криминология: Учебник для вузов /под ред. проф. В. Д. Малкова – 2 - е изд., перераб. и доп. – 
М.: ЗАО ՙЮстицинформ՚, 2006. С. 512, Блох И. История проституции. – М., ИНФРА-М, 1994. С. 27-29. 

Գևորգ Իսրայելյան 
Եվրասիա միջազգային համալսարանի իրավագիտության ամբիոնի 

ասիստենտ,  
իրավաբանական գիտությունների թեկնածու, դոցենտ 

 
ՊՈՌՆԿՈՒԹՅԱՄԲ ԶԲԱՂՎԵԼՈՒ ՈՐԱԿՄԱՆ 

ՀԻՄՆԱԽՆԴԻՐՆԵՐԸ  
ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ  

 
Հոդվածը նվիրված է Հայաստանի Հանրապետությունում պոռնկությամբ 

զբաղվելու որակման հիմնախնդիրներին: Հեղինակը ներկայացնում է պոռնկութ-
յամբ զբաղվելու իրավաբանական կազմի նկարագիրը, արարքի որակման գործըն-
թացը հեշտացնելու և միատեսակ իրավակիրառ պրակտիկա ապահովելու համար 
հիմնավորում է որոշակի օրենսդրական փոփոխությունների կատարման անհրա-
ժեշտությունը: 

Հիմնաբառեր. պոռնկությամբ զբաղվելը, վարչական իրավախախտում, 
հասարակական կարգ, հասարակական բարոյականություն:  

QUALIFICATION ISSUES OF PROSTITUTION IN THE REPUBLIC 

OF ARMENIA 
 

The article is devoted to the qualification issues of prostitution in the Republic 
of Armenia. The author introduces the description of the legal content of prostitution, 
substantiates the need for certain legislative changes to facilitate the process of 
qualifying the act and to provide identical law practice. 

Key words: prostitution, administrative offense, public order, social morality. 

Արմինե Չոբանյան  
Եվրասիա միջազգային համալսարանի իրավագիտության ամբիոնի 

դասախոս  
 

ԱՐԲԻՏՐԱԺԸ ԵՎ ՄԵԴԻԱՑԻԱՆ ՈՐՊԵՍ 
ՔԱՂԱՔԱՑԻԱԻՐԱՎԱԿԱՆ ՎԵՃԵՐԻ ԼՈՒԾՄԱՆ 

ԱՅԼԸՆՏՐԱՆՔԱՅԻՆ ԵՂԱՆԱԿՆԵՐ ՀԱՅԱՍՏԱՆԻ 
ՀԱՆՐԱՊԵՏՈՒԹՅՈՒՆՈՒՄ 

 
Հոդվածը վերաբերում է քաղաքացիաիրավական վեճերի քննու-

թյան այլընտրանքային եղանակներին: Աշխատանքում ամփոփ ներկայաց-
վել է առևտրային արբիտրաժի և մեդիացիայի գործընթացներն իրենց 
համապատասխան ընթացակարգերով: Աշխատանքում ներկայացվել է 
նաև առևտրային արբիտրաժի և մեդիացիայի որոշումների պարտադիր 
կամ ոչ պարտադիր լինելու հանգամանքները: 

Հիմնաբառեր. արբիտրաժային գործընթաց, կամավոր մեդիա-
ցիա, պարտադիր մեդիացիա, միջազգային արբիտրաժ, արբիտրաժային 
տրիբունալ, արբիտրաժային համաձայնություն: 

 
Քաղաքացիական իրավունքների պաշտպանության հիմնական միջոցը 

դատական եղանակն է, երբ ցանկացած շահագրգիռ անձ իր խախտված կամ վի-
ճարկվող իրավունքների և օրինական շահերի պաշտպանության համար դիմում է 
դատական մարմիններին, որոնք քննում և լուծում են քաղաքացիաիրավական վե-
ճերը` օրենքով սահմանված կարգով: 

Հայաստանի Հանրապետության Սահմանադրության 3-րդ հոդվածի 1-ին 
մասը սահմանում է, որ Հայաստանի Հանրապետությունում մարդը բարձրագույն 
արժեք է: Մարդու անօտարելի արժանապատվությունն իր իրավունքների և ազա-
տությունների անքակտելի հիմքն է: 

Քաղաքացիական իրավունքների պաշտպանությունը, բացի դատական 
ձևից, կարող է իրականացվել նաև այլընտրանքային (արտադատական) միջոցնե-
րով կամ եղանակներով, օրինակ` կողմերի համաձայնությամբ, առևտրային վեճե-
րով` Հայաստանի Հանրապետության արբիտրաժային տրիբունալի կամ միջազ-
գային պայմանագրերով` Հայաստանի Հանրապետության և արտասահմանյան 
կազմակերպությունների պայմանագրերով միջազգային առևտրային արբիտրաժին 
դիմելու միջոցով, ինչպես նաև՝ ներպետական ու գերատեսչական արբիտրաժներին 
դիմելու միջոցով և այլն: 

Ի տարբերություն քաղաքացիական իրավունքների դատական և վարչա-
կան ձևերի` արբիտրաժային դատավարությունը և մեդիացիոն գործընթացները` 
որպես քաղաքացիական իրավունքների պաշտպանության ձևեր, վեճի կարգավոր-
ման ևս մեկ հնարավորություն է, համաձայն որի կողմերն իրենց փոխհամաձայնու-
թյամբ վեճի լուծումը վստահում են առևտրային արբիտրաժին կամ մեդիացիա 
(հաշտարարություն) իրականացնող որևէ մարմնի` արբիտրաժային կամ մեդիա-
ցիայի վերաբերյալ գրավոր համաձայնություն կնքելուց հետո: 

Հատկապես վերջին տարիներին իրավաբանական պրակտիկայում վեճերի 
լուծման այլընտրանքային մեթոդների հետ կապված խնդիրներին ավելի ու ավելի 
մեծ ուշադրություն է հատկացվում: Դա պայմանավորված է հիմնականում թե´ մի-
ջազգային արբիտրաժի` որպես միջազգային առևտրատնտեսական հարաբերու-
թյուններից բխող վեճեր լուծող մարմնի դերի ու հեղինակության աճով, և թե´ մե-
դիացիայի` որպես միջազգային վեճերի լուծման լավագույն մեթոդի ընդլայնմամբ: 
Զարգացած իրավական համակարգ ունեցող երկրները, իրականացնելով ար-
բիտրաժային կենտրոնում գործառվող վեճերի լուծման բոլոր դրական կողմերը, 
նպաստեցին իրենց երկրներում արբիտրաժային և մեդիացիոն (միջնորդական) 
մշակույթի զարգացմանը: 

Վերջին ժամանակներում Հայաստանի Հանրապետությունում ևս արժևոր-
վում է վեճերի լուծման այլընտրանքային եղանակների օգտագործման (պրակտիկ 
կիրառման) նշանակությունը: 

Որպես վեճեր լուծող արտադատական մեթոդ` ինչպես արբիտրաժը, այն-
պես և մեդիացիան, գոյություն են ունեցել պատմական զարգացման տարբեր փու-
լերում: Մասնավորապես, իբրև առևտրային վեճեր լուծող սուբյեկտ հանդես է եկել 
տվյալ ժամանակահատվածի համար հեղինակություն վայելող համապատասխան 
անհատը: Ավելին, մեդիացիոն գործողություններ իրականացնող հայտնի կերպար 
է Սողոմոն թագավորը: 

Ժամանակակից իմաստով «մեդիացիա» նշանակում է չեզոք կողմի` մեդիա-
տորի կամ միջնորդի (երրորդ անձի) մասնակցությամբ վեճի կարգավորում, կողմե-
րի միջև փոխզիջման (հաշտության) ձեռքբերում, բանակցությունների վարում, կող-
մերին հաշտեցման մղելուն ուղղված գործունեություն, նաև` հաշտեցնողական մի-
նի-գործընթացների իրականացում: «Մեդիացիա» եզրույթը, որ լատիներեն 
«madiation» բառից է ծագում, բառացի նշանակում է «միջնորդություն»: Իսկ ար-
բիտրաժը «Առևտրային արբիտրաժի մասին» ՀՀ օրենքի1  համաձայն լուծում է 
առևտրային բնույթի վեճեր: Ընդ որում վերը նշված օրենքի հիմքն է հանդիսացել 
«Միջազգային առևտրային արբիտրաժի մասին» մոդելային օրենքը2: 

Մեդիացիայի վերաբերյալ համաձայնությունը քաղաքացիաիրավական, աշ-
խատանքային կամ ամուսնաընտանեկան որոշակի իրավահարաբերության կա-
պակցությամբ կողմերի միջև կնքված համաձայնությունն է` առկա կամ հնարավոր 
բոլոր վեճերը մեդիացիայի միջոցով լուծելու: 

Ինչպես արբիտրի, այնպես էլ մեդիատորի լիազորությունները (մինչև հա-
մապատասխան ակտ կայացնելը) արբիտրաժային կամ մեդիացիոն գործընթացի 
ցանկացած փուլում կողմերից մեկի պահանջով կարող է դադարեցվել3: 

Մյուս կողմից, երբ մեդիատորը, լսելով կողմերին, գտնում է, որ վեճի խա-
ղաղ կարգավորում ձեռք բերելն անհնար է դարձել, ապա այս դեպքում նույնպես 

                                                            
1 «Առևտրային արբիտրաժի մասին» ՀՀ օրենքն ընդունվել է 2006 թվականի, դեկտեմբերի 25-ին, ՀՕ-
55-Ն, նույն օրենքում լրացումներ և փոփոխություններ կատարելու մասին (ընդունվել է 19.06.2015թ.): 
12.11.2016թ. ՀՕ-193: Նշված օրենքում փոփոխություն կատարելու մասին, ընդունվել է 27.10.2016թ.: 
2  Միջազգային առևտրային արբիտրաժի մասին մոդելային օրենքն ընդունվել է 1985 թվականին. 
լրամշակված տարբերակը 2006 թվականի փոփոխություններն են: 
3 Անշուշտ դա կողմերից յուրաքանչյուրի սահմանադրական իրավունքն է, ինչն, իհարկե, պետք է պատ-
ճառաբանված լինի գրավոր տեսքով: Մյուս կողմից մինչև արբիտրաժի կամ մեդիացիայի վերաբերյալ 
որոշում կայացնելը կողմերի իրավունքը չի սահմանափակվում հետագայում դատարան դիմելուն:  

դադարեցվում է համապատասխան գործընթացը, և կողմերը ցանկության դեպքում 
կարող են դիմել դատարան: Նույնը կարող ենք ասել արբիտրաժային վարույթի ըն-
թացքում: Սակայն անհրաժեշտ ենք համարում նշել, որ մեդիացիա իրականացնե-
լու ընթացքում կողմերը չեն կարող միևնույն ժամանակ դիմել արբիտրաժային 
տրիբունալին կամ դատարանին, որոնց առնչությամբ առկա է մեդիացիայի վերա-
բերյալ համաձայնություն և հակառակը: 

Մեծ Բրիտանիայի արբիտրաժի զարգացման պատմությունն ուսումնասի-
րելիս կարևորվում է դատարանի կողմից իրականացվող հետևյալ երկու գործա-
ռույթները. 

1. ճանաչել և երաշխավորել արբիտրաժային համաձայնության կատարու-
մը, 

2. վերահսկել արբիտրաժային դատավարությունը: 
Վերը նշվածով էլ պայմանավորված էր արբիտրաժային դատավարության 

ողջ ընթացքը: 
Պետք է ասել, որ դատարանի մյուս գործառույթը` արբիտրաժային վճռի 

իրավական բովանդակության ստուգումը, մեծապես պայմանավորված էր անգլիա-
կան արբիտրաժային իրավունքում ընդունված գործի հարուցման “spacial case” 
կարգով: Չնայած 1979 թվականից այս ինստիտուտն Անգլիայում վերացվեց և փո-
խարինվեց արբիտրաժային վճռի դատական վիճարկման ինստիտուտով4: 

Փաստորեն, որոշ երկրների ներպետական օրենսդրությամբ նախատես-
ված են արբիտրաժային վճիռների վիճարկման, հետևաբար և ճանաչման ու կա-
տարման ժամկետային սահմանափակումներ, իսկ որոշ երկրներում էլ դրանք բա-
ցակայում են5: 

Այսպիսով, եթե արբիտրաժի իրականացման նպատակն է առանց անհար-
կի ձգձգումների անկողմնակալ արբիտրաժային տրիբունալի կողմից ստանալ վե-
ճերի արդարացի լուծում որպես պետական դատարաններին այլընտրանք, ապա 
մյուս կողմից ծագում են վիճելի և անհավասար իրավիճակներ, որոնց կողմերը 
փաստորեն բախվում են գործնականում: 

Այսպես, «Առևտրային արբիտրաժի մասին» ՀՀ օրենքը տարածվում է 
առևտրային արբիտրաժին առնչվող հարաբերությունների վրա: Մինչդեռ արբիտ-
րաժային մշակույթի խթանումը պահանջում է նաև այլ իրավահարաբերություննե-
րից բխող վեճերը արբիտրաժային ընթացակարգերով լուծման հանձնելու օրենսդ-
րական կարգավորումների հստակեցում: Խոսքը մասնավորապես վերաբերում է 
ընտանեկան, աշխատանքային, սպառողական կարիքների համար կնքված քաղա-
քացիաիրավական հարաբերություններից բխող վեճերին: Հատկապես արբիտրա-
ժային համաձայնություն կնքելիս կողմերին անհրաժեշտ է ներկայացնել արբիտրաժի 

                                                            
4 Վերջինիս իրականացման կարգը սահմանված է թե´ անգլիական ներպետական իրավունքով, և թե´ 
միջազգային պայմանագրերից ու համաձայնագրերից բխող պարտավորություններվ, ինչպես օրինակ, 
1958 թվականի Նյու Յորքի համաձայնագիրը: 
5 Գերմանիայում դատական և ոչ դատական, այդ թվում`արբիտրաժային վճիռների ճանաչումը և կա-
տարումը սահմանափակված չեն (Prof. Dr. Richard Kreinder, Dr. Anna G.Tevini, Alexdander Dolgorukow, 
Arbitration Guide. Germany, Fabruary 2012): Մինչդեռ Կանադայում, արբիտրաժային վճիռների հետ 
կապված գործող Սահմանափակումների ակտի համաձայն, արբիտրաժային վճռի կատարմանն 
ուղղված ընթացակարգերը սկսելու կամ հարուցելու համար որևէ սահմանափակումներ չեն գործում 
(Ontario’s Limitations Act, 2002, Chapter 24, Article 16(1)):  

էությունը, որտեղ չպետք է ներառվի որևէ պարտադրող կամ պարտավորեցնող գործո-
ղություն: Այսինքն` կողմերին պետք է հնարավորություն տրվի ազդելու պայմանագրի 
բովանդակության վրա: 

Բացի այդ, արբիտրաժային ընթացակարգին վերաբերող բազմաթիվ կա-
նոններ արբիտրաժային տրիբունալի վճիռը համարում են վերջնական6 միևնույն 
ժամանակ սահմանելով այն սպառիչ հիմքերը, որոնց առկայության դեպքում հնա-
րավոր է այն վիճարկել կամ չեղյալ ճանաչել: Անհրաժեշտ է հիշատակել, որ ՀՀ դա-
տարանները արբիտրաժային տրիբունալի վճիռը չեն վերանայում ըստ էության, այլ 
իրավասու են ստուգելու դրա համապատասխանությունը սահմանված հիմքերին: 

 Ի՞նչ է ստացվում. թեև արբիտրաժային տրիբունալի վճիռը «թվացյալ» 
վերջնական է, սակայն միևնույն է այն կարող է բողոքարկվել և´ ՀՀ վերաքննիչ 
քաղաքացիական դատարան, և´ քաղաքացիական ու վարչական գործերով ՀՀ 
վճռաբեկ պալատ: Այսպիսով` չենք կարող կանխատեսել արբիտրաժային վարույթի 
արագ, անկողմնակալ քննություն: Ուստի կարծում եմ՝ մինչև արբիտրաժային գոր-
ծընթացն իրականացնելը պետք է սահմանել նախավեճային վարույթ, որտեղ  

1. անհրաժեշտ է ուսումնասիրել արբիտրաժային համաձայնության և 
դրան կից համաձայնության վավերականության հարցը, եթե առկա է,  

2. անպայմանորեն պետք է ուշադրություն դարձնել արբիտրաժի վայրի 
ընտրությանը, և թե արբիտրաժային ընթացակարգը ո՞ր լեզվով է 
իրականացվելու, 

3. եվ որ ամենակարևորն է, անհրաժեշտ է ընտրել այնպիսի արբիտրնե-
րի, ովքեր կասկածի տեղիք չեն տա՝ կողմնակալ վերաբերմունք 
դրսևորելով, (որպեսզի հետագայում չառաջանա բացարկի խնդիր):  

Արբիտրաժն, անկասկած, կարող է տեսականորեն և գործնականում լինել 
վեճերի լուծման արդար և արդյունավետ միջոց, և այդ միջոցները պետք է խրա-
խուսվեն: 

Դրա արդյունավետությունն առավել կբարձրանա, եթե, վերը նշված դրույթ-
ներից բացի, արբիտրաժային համաձայնությունն ուժի մեջ մտնի երկու կողմերի 
միջև վեճի ծագումից հետո, հատկապես այն իրավիճակներում, երբ բանակցելու 
հնարավորությունը սկզբունքորեն անհավասար է: 

Ինչպես արբիտրաժը, այնպես էլ մեդիացիան վեճերի քննության այլընտ-
րանքային լուծման տեսակներ են, և, ի տարբերություն մեդիացիայի, արբիտրաժա-
յին վարույթի ավարտին արբիտրի կողմից ընդունվում է որոշում, որը վերջնական է 
և պարտադիր կատարման համար: 

Մեդիացիայի պրակտիկայում վերջինիս վերաբերյալ համաձայնությունը 
քաղաքացիաիրավական, աշխատանքային կամ ամուսնաընտանեկան որոշակի 
իրավահարաբերության կապակցությամբ կողմերի միջև կնքված համաձայնու-
թյունն է` առկա կամ հնարավոր բոլոր կամ որոշակի վեճերը մեդիացիայի միջոցով 
լուծելու վերաբերյալ: Ընդ որում, կամավոր մեդիացիա իրականացնելու դեպքում 
հետագա գործողությունները որոշում են կողմերը:  

                                                            
6 Տե´ս ICC Rules, Art.30; Code of Civil Procedure of Germany, Art. 1055;Code of Civil Procedure of Austria, 
Art. 607 և Swiss Civil Procedure Code, Art. 387, որը սահմանում է, որ վճռի մասին տեղեկացվելուց հետո 
այն պարտադիր իրավական ուժ է ստանում և ենթակա է կատարման:  

2015 թվականի մայիսի 7-ին մեդիացիան (հաշտարարությունը) օրենսդրա-
կան կարգավորում ստացավ ՀՀ քաղաքացիական դատավարության 22.3 գլխում և 
համապատասխանաբար ՀՀ ընտանեկան օրենսգրքում, ՀՀ աշխատանքային 
օրենսգրքում, ՀՀ դատական օրենսգրքում և այլն: 

Միջազգային երկրների փորձն ուսումնասիրելով և համապատասխանեց-
նելով այն ՀՀ թե´ սոցիալ-տնտեսական և թե´ իրավական դաշտին՝ մեդիացիան՝ 
որպես քաղաքացիաիրավական վեճերի լուծման արտադատական եղանակ, փորձ 
է արվում կիրառել նաև Հայաստանի Հանրապետությունում, քանի որ գործնակա-
նում դրա անհրաժեշտությունն առկա է:  

 Գաղտնիք չէ, որ ՀՀ քաղաքացիական գործեր քննող դատարանները գեր-
ծանրաբեռնված են, ուստի մեդիացիան այս պարագայում հանդիսանում է ևս մեկ 
դրական միջոց որոշակի գործեր իրականացնելու համար: Սակայն օրենքի ընդու-
նումից հետո չեն արձանագրվում մեդիացիոն գործողություններ, և կամ մեդիա-
ցիայի միջոցով քննված ու ավարտված գործեր: Առավել ևս, երբ Հայաստանի Հան-
րապետությունում ունենք արտոնագրված թվով 50 հաշտարարների ցուցակ: 

Չինաստանում, ԱՄն-ում, վերջերս նաև Իտալիայում, Ռումինիայում գործում 
է պարտադիր (հարկադիր) մեդիացիա ինստիտուտը, որտեղ հիմնականում ամուս-
նաընտանեկան, ալիմենտային իրավահարաբերություններից բխող վեճերը 
հանձնվում են այդ մարմինների քննությանը` դատարաններին գերծանրաբեռնվա-
ծությունից բեռնաթափելու նպատակով: Նկատի ունենալով այս հանգամանքը՝ կա-
րելի է Հայաստանում այն նույնպես օրենսդրորեն ամրագրել և իրականացնել հե-
տևյալ կերպ. դատարանը, դատաքննության նախապատրաստական փուլում 
կողմերի ցանկությունը հաշվի առնելով, պարտադիր կարգով համապատասխան 
գործը ուղարկի մեդիացիա իրականացնող որևէ մարմնի: Վստահաբար կարծում 
եմ, որ արդյունավետ գործելաոճի արդյունքում և´ հանրությունը տեղեկացված կլինի 
մեդիացիայի բուն գործընթացի և էության մասին, և´ դատարանները մասնավորա-
պես ամուսնաընտանեկան և ալիմենտային իրավահարաբերություններից բխող վե-
ճերի դեպքում բեռնաթափված կլինեն:  

Ընդգծենք, որ հարկադիր մեդիացիա (պարտադիր մեդիացիա) իրակա-
նացնելու դեպքում, եթե կողմերը ձեռք են բերում հաշտության համաձայնություն, 
ապա տեքստը գրավոր ձևակերպումով ներկայացնում են համապատասխան դա-
տարան7, որտեղ և հաստատվում է այն: 

Քաղաքացիաիրավական վեճերի քննության այլընտրանքային եղանակնե-
րի զարգացումները, այնուամենայնիվ, հիմնականում կախված են դատական ինս-
տիտուտի զարգացած լինելուց, և եթե դատական ինստիտուտը երկրում պատշաճ 
մակարդակի չէ, երբևէ հնարավոր չէ ակնկալել պատշաճ զարգացվածության նմա-
նատիպ ինստիտուտներ: 

Այսպիսով, թե´ արբիտրաժը և թե´ մեդիացիան համապատասխանում է 
ՀՀ իրավական դաշտին, պարզապես անհրաժեշտ է պրակտիկայում արդյունավետ 

                                                            
7 Եթե կողմերին ընդհանուր իրավասության առաջին ատյանի դատարանն է ուղղորդել մեդիացիա իրա-
կանացնող որևէ մարմնի կամ դատաքննության նախապատրաստական փուլում դատարանի կողմից 
առաջարկվել է, սակայն կողմերն իրենք են ընտրել արտոնագրված հաշտարարների ցուցակից որևէ 
հաշտարարի, ապա հաշտարարությամբ ավարտված վերջնական ակտը հաստատվում է նույն դատա-
րանի կողմից: Իհարկե, կարող են ստեղծվել այնպիսի իրավիճակներ, երբ կողմերը հաշտությամբ չեն 
ցանկանում ավարտել վեճը և դիմում են նույն դատարանին` վերսկսելու կամ շարունակելու համապա-
տասխան վեճը: 

կիրառել, հետևողական լինել թե´ Յունսիտրալի մոդելային օրենքի շարունակա-
կան փոփոխություններին ու զարգացմանը և թե´ միջազգային երկրների փորձին 
ու անընդհատ փոփոխություններին և զարգացումներին: Անշուշտ, դա կբարձրաց-
նի նաև օտարերկրյա տարրի վստահությունը` ՀՀ և արտասահմանյան իրավաբա-
նական ու ֆիզիկական անձանց միջև եղած վեճերը Հայաստանի Հանրապետու-
թյան առևտրային արբիտրաժներին և մեդիացիա իրականացնող մարմիններին 
հանձնելու առումով:  

Հիրավի, արդարադատությունն ընդհանրապես աստվածաշնչյան հիմունք-
ներով կառուցելը հնարավորություն կտա ոչ միայն բարելավելու դրա որակը, այլև 
վերակենդանացնելու մեր ազգային ակունքներին, բարձրացնելու դատարանի8, ինչ-
պես նաև վեճերի լուծման այլընտրանքային եղանակների դերն ու նշանակությունը` 
հատկապես դատական իշխանությունը դարձնելու տեսանելի և ծանրակշիռ: 

 
Օգտագործված գրականության ցանկ 
ա) Օրենքներ և նորմատիվ իրավական ակտեր 
1. Հայաստանի Հանրապետության Սահմանադրություն (փոփոխություննե-

րով): Սահմանադրության փոփոխությունները կատարվել են 2015թ. 
դեկտեմբերի 6-ի ՀՀ հանրաքվեով, Երևան, 2016թ. «Տիգրան Մեծ» 
հրատ. ՓԲԸ, 166 էջ: 

2. «Միջազգային առևտրային արբիտրաժի մասին» Յունսիտրալի մոդե-
լային օրենքը (2006թ. փոփոխություններով) Կ-796-26.05.2015, 
11.06.2015-ՊԻ-010/0: Լրամշակված տարբերակ, www.coe.am 

3. «Առևտրային արբիտրաժի մասին» ՀՀ օրենք (2016թ. փոփոխություննե-
րով), www.parliament.am/legislation 07.07.2015թ; ՀՕ-76: 

4. Հայաստանի Հանրապետության միջազգային պայմանագրերի պաշտո-
նական տեղեկագիր N 4 (12) 2004, E87an, 935 էջ:  

5. Հայաստանի Հանրապետության քաղաքացիական դատավարության 
օրենսգիրք (2015թ. փոփոխություններով): 

6. Հայաստանի Հանրապետության քաղաքացիական օրենսգիրք (2015թ. 
փոփոխություններով):  

7. ICC Rules, Art.30; Code of Civil Procedure of Germany, Art. 1055;Code of 
Civil Procedure of Austria, Art. 607 և Swiss Civil Procedure Code, Art. 387, 
Uncitral Rules, Central and European Yearbook of Arbitration, 24. February 
2014: 

 
բ) Մասնագիտական գրականություն և հոդվածներ 
1. Պետրոսյան Ռ., Հայաստանի Հանրապետության քաղաքացիական դա-

տավարություն, չորրորդ հրատ. (փոփոխություններով և լրացումներով), 
Երևան, 2012թ. «Ոսկան Երևանցի», 692 էջ: 

2. Պետրոսյան Ռ., Իրավունքի և օրենքի, դատարանի և արդարադատության 
աստվածաշնչյան հիմունքները, Երևան, 2008, «Ոսկան Երևանցի», 72 էջ: 

                                                            
8 Տե´ս Ռ. Պետրոսյան, Իրավունքի և օրենքի, դատարանի և արդարադատության աստվածաշնչյան հի-
մունքները, Երևան, 2008թ. Էջ 51: 



Արմինե Չոբանյան 

56 

3. Չոբանյան Ա., Այլընտրանքային դատավարություն. Եվրոպական 
երկրների փորձը և Հայաստանի Հանրապետությունում դրա զարգաց-
ման միտումները //«Օրենք և իրականություն» միջազգային իրավաբա-
նական հանդես, 2 (136), 2007, //«Իրավունք» հրատ. 27-30 էջեր: 

4. Joseph F. Morrissey and Jack M. Graves. International Sales law and 
Arbitration, Kluwer Law International BV, Gary Born 1519-1520 pp. 

Նարեկ Տեր-Օհանյան 
Եվրասիա միջազգային համալսարանի իրավագիտության ամբիոնի դասախոս 

 
ՔՐԵԱԻՐԱՎԱԿԱՆ ՊԱՏԻԺՆԵՐՆ ԸՍՏ ՀՀ ՔՐԵԱԿԱՆ 

ՕՐԵՆՍԳՐՔԻ ՆՈՐ ՆԱԽԱԳԾԻ 
 
Սույն գիտական հոդվածը նվիրված է ՀՀ քրեական օրենսգրքի 

նոր նախագծում սահմանված պատժատեսակներին և դրանց առանձնա-
հատկություններին։ Դրանում կատարված են նոր պատժատեսակների 
վերլուծություններ, որոնք ուղղված են ՀՀ-ում պետության կողմից իրակա-
նացվող կազմակերպական-կառավարչական, քաղաքական, տնտեսական, 
մշակութային և այլ փոփոխությունների արտացոլմանը քրեաիրավական 
հարաբերություններում։ 

Հիմնաբառեր. պատժատեսակներ, տուգանք, պետական պաշտո-
նից զրկում, վտարում, կարճաժամկետ ազատազրկում, ցմահ ազա-
տազրկում։ 

 
Պատիժը հաջորդում է քրեական իրավունքի առաջին հիմնական ինստի-

տուտին՝ հանցագործությանը: Այլ խոսքով՝ պատիժը հանցագործության իրավա-
կան հետևանքն է: 

Գրականության մեջ իրավացիորեն նշվում է, որ քրեական պատիժը պե-
տության արձագանքն է անձի կողմից կատարված հանցագործության նկատմամբ, 
իսկ հանցագործի համար այն իր կողմից կատարված հանցագործության քրեաի-
րավական հետևանքն է1։ 

Հանցագործությունների համար արդարացի պատժի նշանակումն անհրա-
ժեշտություն է, սակայն դա պայքարի միջոցներից սոսկ մեկն է:  

ՀՀ քրեական օրենսգրքի 48-րդ հոդվածի համաձայն պատիժը պետական 
հարկադրանքի միջոց է, որը դատարանի դատավճռով պետության անունից նշա-
նակվում է հանցագործության համար մեղավոր ճանաչված անձի նկատմամբ, և 
արտահայտվում է այդ անձին իրավունքներից ու ազատություններից օրենքով նա-
խատեսված զրկմամբ կամ դրանց սահմանափակման ձևերով: 

Վերը նշված սահմանումից բխում է, որ քրեական իրավունքում պատժի 
հատկանիշներ են համարվում՝ 

 քրեական հարկադրանքի միջոց լինելը, 
 պետության անունից դատարանի դատավճռով նշանակվելը, 
 միայն հանցագործության համար մեղավոր ճանաչված անձի նկատ-

մամբ նշանակվելը, 
 անձին իրավունքներից և ազատություններից օրենքով նախատեսված 

զրկմամբ կամ դրանց սահմանափակմամբ արտահայտվելը: 
Հանդես գալով իբրև պետական հարկադրանքի ձև` քրեական պատժի 

հատկանիշներն իրենց ամբողջության մեջ նրան տարբերակում և սահմանազա-
տում են հարկադրանքի մյուս բոլոր ձևերից, օրինակ՝ վարչական, քաղաքացիա-

                                                            
1 Տե´ս  Наумов А.В. Российское уголовное право. Общая часть. Курс Лекций. М. 1997, էջ 358։ 

կան-իրավական, կարգապահական, մանկավարժական դաստիարակչական և այլ 
հարկադրանքներից2: 

Պատժի խստությունը պետք է համապատասխանի հանցագործության 
հանրորեն վտանգավորության աստիճանին և մեղավոր ճանաչվածի անձին: Ամ-
բողջ աշխարհում բավարար ապացույցներ չկան այն մասին, թե պատժի խստա-
ցումը կամ մեղմացումը համապատասխանաբար բարենպաստ կամ բացասական 
ազդեցություն կարո՞ղ  է թողնել հանցագործությունների կանխարգելման գործում3: 

ՀՀ քրեական օրենսգրքի 48-րդ հոդվածի 2-րդ մասի համաձայն պատժի 
նպատակները երեքն են՝ 

 վերականգնել սոցիալական արդարությունը, 
 ուղղել պատժի ենթարկված անձին, 
 կանխել հանցագործությունները։ 
Միայն արդարացի պատժի նշանակումը թույլ կտա հասնել նշված նպա-

տակներին՝ որպես քրեական պատժի վեջնարդյունք: 
Սոցիալական արդարության վերականգնումը որպես պատժի նպատակ 

ենթադրում է անձին, հասարակությանը, պետությանը հանցագործությամբ պատ-
ճառված վնասի՝ պատժի միջոցով հնարավորինս հատուցում, հանցագործության 
վտանգավորության և պատժի համապատասխանություն, միևնույն հանցագոր-
ծության համար կրկին պատժելու անթույլատրելիություն և ֆիզիկական տան-
ջանքներ պատճառելու կամ մարդկային արժանապատվությունը նվաստացնելու 
անթույլատրելիություն4: 

Ինչպես նշվեց, պատժի հաջորդ նպատակը հանցանք կատարած անձին 
ուղղելն է։ Քրեաիրավական ուղղման նպատակին հասնելու համար անհրաժեշտ է 
հանցավորին դարձնել օրինապահ քաղաքացի՝ բացառելով վերջինիս կողմից նոր 
հանցանքի կատարումը։ 

Պատժի առավել կարևոր նպատակը հանցագործությունների կանխումն է։ 
Այս նպատակը մեկնաբանվում է երկու, առաջին՝ մասնավոր կամ հատուկ և երկ-
րորդ՝ ընդհանուր կանխման ձևերով։ Մասնավոր կանխումը ենթադրում է նախ-
կինում հանցանք կատարած անձի նկատմամբ այնպիսի հարկադրանքի կիրառում, 
որի շնորհիվ հանցավորը հետագայում զերծ կմնա նոր հանցագործությունից։ Ի 
տարբերություն մասնավոր կանխման՝ ընդհանուր կանխման էությունը հանցագոր-
ծությունների կատարումից այլ անձանց  զերծ պահելն է։ 

Այժմ քննարկման փուլում է գտնվում քրեական նոր օրենքի նախագիծը (այ-
սուհետ նախագիծ)։ Այդ նախագծում պատժի սահմանումն ու նպատակներն էա-
կան փոփոխության չեն ենթարկվել։ Միայն կարելի է առանձնացնել պատժի նպա-
տակներից երկրորդը, որը վերաշարադրվել է որպես պատժի ենթարկված անձի 
վերասոցիալականացում։ Անձին ուղղել կամ վերասոցիալականացնել եզրույթներն, 
ըստ էության, նույն բովանդակությունն ունեն և երկուսն էլ ենթադրում են դատա-

                                                            
2 Տե´ս Թովմասյան Ա.Թ., Սովետական քրեական իրավունք, հատոր 2, Երևան 1979, էջ 7։ 
3 Տե´ս А. 3. Жалипский Социально-правовое мышление: проблемы борьбы с преступностью. М 1989, 
էջեր 29-30։ 
4 Տե´ս Առաքելյան Ս.Վ., Գաբուզյան Ա.Հ., Խաչիկյան Հ.Մ., Ղազինյան Գ.Ս., Մաղաքյան Ն.Ս., Հայաս-
տանի Հանրապետության քրեական իրավունք: Ընդհանուր մաս, /վեցերորդ հրատարակություն՝ փոփո-
խություններով և լրացումներով/, Երևան 2012, էջ 380: 

պարտյալի մեջ իրավական ու բարոյական նորմերի նկատմամբ հարգանքի սեր-
մանում։  

Ի տարբերություն պատժի սահմանման և նպատակների, պատժի համա-
կարգն էական փոփոխության է ենթարկվել նախագծում։ 

Պատժի համակարգը նրա տեսակների սպառիչ ցանկն է, որը սահմանվում 
է քրեական օրենքով։ Այդ ցանկը սահմանված է ՀՀ գործող քրեական օրենսգրքի 
49-րդ հոդվածով, ըստ որի պատժի տեսակներն են՝ 

1) տուգանքը, 
2) որոշակի պաշտոններ զբաղեցնելու կամ որոշակի գործունեությամբ 

զբաղվելու իրավունքից զրկելը, 
3) հանրային աշխատանքները, 
4) հատուկ կամ զինվորական կոչումից, կարգից, աստիճանից կամ որա-

կավորման դասից զրկելը, 
4.1) զինվորական ծառայության մեջ սահմանափակումը, 

5) գույքի բռնագրավումը, 
6) կալանքը, 
7) կարգապահական գումարտակում պահելը, 
8) ազատազրկումը որոշակի ժամկետով, 
9) ցմահ ազատազրկումը: 
Նախագծում պատժի համակարգը սահմանված է նոր` 58-րդ հոդվածով, 

որտեղ այն ունի հետևյալ հաջորդականությունը և բովանդակությունը՝ 
1) հատուկ կամ զինվորական կոչումից, կարգից, աստիճանից, որակավոր-

ման դասից կամ պետական պարգևից զրկելը, 
2) տուգանքը, 
3) հանրային աշխատանքները, 
4) որոշակի պաշտոններ զբաղեցնելու կամ որոշակի գործունեությամբ 

զբաղվելու իրավունքից զրկելը, 
5) օտարերկրյա քաղաքացուն Հայաստանի Հանրապետության տարածքից 

վտարելը, 
6) զինվորական ծառայության մեջ սահմանափակումը, 
7) ազատության սահմանափակումը, 
8) կարճաժամկետ ազատազրկումը, 
9) ազատազրկումը, 
10)  ցմահ ազատազրկումը: 
Վերը շարադրված երկու հոդվածների բովանդակությունից բխում է, որ նա-

խագծում որպես պատժատեսակ նույնությամբ պահպանվել են տուգանքը, հան-
րային աշխատանքները, որոշակի պաշտոններ զբաղեցնելու կամ որոշակի գործու-
նեությամբ զբաղվելու իրավունքից զրկելը, զինվորական ծառայության մեջ սահմա-
նափակումը և ցմահ ազատազրկումը։ Հատուկ կամ զինվորական կոչումից, կար-
գից, աստիճանից կամ որակավորման դասից զրկելը պատժատեսակում ներառվել 
է նաև պետական պարգևից զրկելը, իսկ որոշակի ժամկետով ազատազրկումը վե-
րանվանվել է ազատազրկում։ 

Նախագծի պատժատեսակներից անկում չկան գույքի բռնագրավումը, կա-
լանքը և կարգապահական գումարտակում պահելը։ Փոխարենն ավելացել են 

օտարերկրյա քաղաքացուն Հայաստանի Հանրապետության տարածքից վտարելը, 
ազատության սահմանափակումը և կարճաժամկետ ազատազրկումը։ Այս երեք նոր 
պատժատեսակներից կարճաժամկետ ազատազրկումը նման է ներկայիս օրենքով 
որպես պատիժ կիրառվող կալանքին։ Թե՛ կալանքը և թե՛ կարճաժամկետ ազա-
տազրկման էությունը դատապարտյալին ուղղիչ հիմնարկում անազատության մեջ 
պահելու ձևով հասարակությունից խիստ մեկուսացման պայմաններում պահելն է: 
Երկու պատժատեսակներն էլ կարող են նշանակվել ոչ մեծ և միջին ծանրության 
հանցանքների համար, սակայն, ի տարբերություն կալանքի, որի ժամկետը սահ-
մանված է տասնհինգ օրից մինչև երեք ամիս, կարճաժամկետ ազատազրկման 
դեպքում նվազագույն և առավելագույն սահման է համարվում տասնհինգ օրից եր-
կու ամիս ժամկետը։ Կալանքի նշանակումն ունի որոշակի սահմանափակումներ և 
չի նշանակվում դատավճիռը կայացնելու պահին տասնվեց տարին չլրացած ան-
ձանց կամ հղի կանանց կամ խնամքին մինչև ութ տարեկան երեխա ունեցող ան-
ձանց նկատմամբ, ինչպես նաև, եթե կալանավորումը որպես խափանման միջոց չի 
կիրառվել: Կարճաժամկետ ազատազրկման դեպքում նման սահմանափակումներ 
առկա չեն։ Փոխարենը նշվում է, որ այս պատժատեսակի նվազագույն ժամկետը 
օրենսգրքով նախատեսված դեպքերում կարող է տասնհինգ օրից պակաս լինել, 
իսկ զինծառայողները կարճաժամկետ ազատազրկումը կրում են կայազորային 
կարգապահական մեկուսարանում։ Ի դեպ, նախագծի 68-րդ հոդվածի 3-րդ մասի 
համաձայն նվազագույն շեմից ցածր ժամկետով պատիժ կարող է նշանակվել նաև 
ազատազրկման դեպքում։ 

Օտարերկրյա քաղաքացուն Հայաստանի Հանրապետության տարածքից 
վտարելը որպես քրեաիրավական պատժի տեսակ սահմանված է նախագծի 64-րդ 
հոդվածով, ըստ որի օտարերկրյա քաղաքացուն Հայաստանի Հանրապետության 
տարածքից վտարելը Հայաստանի Հանրապետությունում քրեական պատասխա-
նատվության ենթակա օտարերկրյա քաղաքացուն Հայաստանի Հանրապետու-
թյան սահմաններից հեռացնելն է՝ արգելելով գտնվել Հայաստանի Հանրապետու-
թյունում: Այս պատժատեսակը համարվում է  ինչպես հիմնական, այնպես էլ լրա-
ցուցիչ պատիժ։ Որպես հիմնական պատիժ կարող է նշանակվել ոչ մեծ ծանրու-
թյան և միջին ծանրության հանցագործությունների համար հինգից տասը տարի 
ժամկետով, իսկ լրացուցիչ պատժի դեպքում սահմանվում է չորսից ութը տարի: Ի 
դեպ, երկրորդ դեպքում պատիժ նշանակելիս դրա ժամկետի հաշվարկը սկսվում է 
հիմնական պատիժը կրելուց հետո: Այս պատժատեսակն ունի որոշակի սահմանա-
փակումներ։ ՀՀ տարածքից չեն կարող վտարվել՝ 

1.  մինչև հանցանք կատարելը փախստականի կարգավիճակ կամ ՀՀ-ում 
ապաստան ստացած անձը, 

2. պատիժ նշանակելու պահին ապաստան հայցող անձը, 
3. միջազգային պայմանագրերի համաձայն՝ չվերադարձելիության 

սկզբունքից օգտվող օտարերկրյա քաղաքացին, 
4. մինչև հանցանք կատարելը ՀՀ քաղաքացու կամ ՀՀ-ում հատուկ կացու-

թյան կարգավիճակ ունեցող կամ  ՀՀ-ում մշտապես բնակվող անձի հետ 
ամուսնացած կամ խնամքին ՀՀ քաղաքացի հանդիսացող երեխա ունե-
ցող անձը: 

Օտարերկրյա քաղաքացուն ՀՀ տարածքից վտարելը կարող է նշանակվել 
այն դեպքում, երբ դատարանը, ելնելով հանցավորի անձը բնութագրող առանձնա-
հատկություններից և նրա կատարած հանցանքի բնույթից, հնարավոր չի համա-
րում ՀՀ տարածքում նրա գտնվելը: 

Նախագծի հոդված 65-ով սահմանվում է ազատության սահմանափակում, 
որը դատապարտյալին առանց ուսումնառությունից կամ աշխատանքից կտրելու 
տնային պայմաններում հսկողության տակ պահելն է: Այս պատժատեսակը նշա-
նակվում է ոչ մեծ և միջին ծանրության հանցագործությունների համար վեց ամսից 
երեք տարի ժամկետով: Դատարանը ազատության սահմանափակում նշանակե-
լով, արգելում է հանցանք կատարած անձին այցելել տարբեր ժամանցային կամ այլ 
հաստատություններ, կազմակերպել,  մասնակցել կամ այցելել որոշակի միջոցա-
ռումների, հավաքների, կամ առանց դատապարտյալի նկատմամբ վերահսկողու-
թյուն իրականացնող մարմնի համաձայնության փոխել բնակության վայրը, կամ 
որոշակի ժամերի բացակայել տանից: Դատարանը դատապարտյալի վարքագծի 
նկատմամբ վերահսկողություն իրականացնող իրավասու մարմնի միջնորդությամբ 
կամ առանց դրա կարող է սահմանել նաև այլ արգելքներ կամ փոխարինել դրանք:  
Ըստ որում, դատարանը կարող է  դատապարտյալի նկատմամբ սահմանել վերը 
թվարկված արգելքներից միայն մեկը կամ մի քանիսը միաժամանակ:  Դատարա-
նի կողմից նշանակված արգելքները չեն կարող սահմանափակել դատապարտյալի 
հետ համատեղ բնակվող անձանց ազատության կամ այլ անձանց հետ շփվելու 
իրավունքը: Որոշակի ժամերի տանից բացակայելու արգելքը չի կարող պակաս 
լինել օրական ութ և չի կարող ավելի լինել օրական տասներկու ժամից: Ազատու-
թյան սահմանափակումը չի կարող նշանակվել ժամկետային զինվորական ծա-
ռայության մեջ գտնվող զինծառայողների նկատմամբ: 

Պետք է նշել, որ այս հոդվածով նախատեսված պատժից դատապարտյալի 
խուսափելու դեպքում այն փոխարինվում է կարճաժամկետ ազատազրկմամբ կամ 
ազատազրկմամբ` ազատության սահմանափակման երկու օրը հաշվարկելով կար-
ճաժամկետ ազատազրկման կամ ազատազրկման մեկ օրվա դիմաց: 

Ազատության սահմանափակումը կարճաժամկետ ազատազրկմամբ կամ 
ազատազրկմամբ փոխարինելիս կարճաժամկետ ազատազրկման կամ ազա-
տազրկման ժամկետը չի կարող գերազանցել այն հոդվածի սանկցիայով տվյալ 
պատժատեսակների համար նախատեսված առավելագույն ժամկետը, որով նա-
խատեսված հանցագործության համար անձը դատապարտվել է: Եթե հաշվարկի 
հետևանքով կարճաժամկետ  ազատազրկման կամ ազատազրկման ժամկետը 
պակաս է ստացվում այն հոդվածի սանկցիայով տվյալ պատժատեսակի համար 
նախատեսված նվազագույն ժամկետից, որով նախատեսված հանցագործության 
համար անձը դատապարտվել է, ապա պատիժը նշանակվում է հաշվարկի հե-
տևանքով ստացված ժամկետի չափով: 

Նախագծում առկա միտումներից մեկն ուղղված է  ազատազրկմանն 
այլընտրանք հանդիսացող միջոցների ներդրմանն ու դրանք կիրառելուն: Քրեաի-
րավական հարկադրանքը պետք է ուղղված լինի հանցանք կատարող անձի ուղղ-
մանը, նրա վերասոցիալականացմանը, հանցագործությունների կանխարգելմանը: 
Նոր նախատեսվող այլընտրանքային միջոցները թույլ են տալիս լավագույնս ապա-
հովելու այս նպատակները: Բացի այդ, դրանք թույլ են տալիս տնտեսելու քրեաիրա-

վական հարկադրանքը, հասարակական հարաբերությունները զերծ պահելու ավե-
լորդ քրեականացումից: 

Անհրաժեշտ է ընդգծել, որ հանցավորության դեմ պայքարում պատիժը 
գլխավոր միջոցը չէ։ Պատիժը երկրորդական է հանցագործության, հանցավորու-
թյան և դրանց պատճառների նկատմամբ։ Հանցավորության դեմ պայքարում հիմ-
նական նշանակություն են ստանում պետության կողմից իրականացվող տնտեսա-
կան, քաղաքական, կազմակերպական-կառավարչական միջոցները 5 ։ Քրեական 
օրենսգրքի նոր նախագիծը, մեր կարծիքով, համապատասխանում է վերը առա-
ջադրված պահանջներին։ 
  

                                                            
5 Տես՝ Գրիգորյան Մ., Քրեական իրավունքի ընդհանուր մաս, /երկրորդ` լրացված վերահրատարա-
կություն/, Երևան 2007,  էջ 353։ 

Տնտեսագիտություն 

 

 

 

«Բանբեր Եվրասիա միջազգային համալսարանի» խմբագրական 

խորհրդի 2021թ․ հոկտեմբերի 26-ի նիստի որոշմամբ Աշոտ Մարդոյանի 

«ՈՒՂԵՂԱՅԻՆ ԿԵՆՏՐՈՆՆԵՐԻ ԳՈՐԾՈՒՆԵՈՒԹՅԱՆ 

ԱՌԱՆՁՆԱՀԱՏԿՈՒԹՅՈՒՆՆԵՐԸ ՀՀ-ՈՒՄ» վերտառությամբ 

հոդվածը (էջեր 65- 76) հանվել է տպագրությունից։   

Լիլյա Ավետիսյան  
Եվրասիա միջազգային համալսարանի Կառավարման ամբիոնի դասախոս,  

տնտեսագիտության թեկնածու, դոցենտ 
Արմինե Մանասյան 

Եվրասիա միջազգային համալսարանի Հասարակայնության հետ կապերի և 
գովազդի բաժնի պատասխանատու, կառավարման ամբիոնի մագիստրատուրայի 

2-րդ կուրսի ուսանողուհի  
 

ԲԱՐՁՐԱԳՈՒՅՆ ԿՐԹՈՒԹՅԱՆ ԿԱՌԱՎԱՐՄԱՆ 
ՄԻՋԱԶԳԱՅԻՆ ՓՈՐՁԸ ԵՎ ԴՐԱ 

ԱՌԱՆՁՆԱՀԱՏԿՈՒԹՅՈՒՆՆԵՐԸ ՀՀ-ՈՒՄ 
 

Սույն հոդվածում համեմատական վերլուծության է ենթարկվել 
բարձրագույն կրթության կառավարման միջազգային փորձը, մաս-
նավորապես ԱՄՆ-ի և Մեծ Բրիտանիայի կրթական համակարգերը, 
ուսումնասիրվել են ՀՀ բարձրագույն կրթության կառավարման հար-
ցերը, դիտարկվել է պետության դերը այս գործընթացում՝ որպես 
մրցակցության պայմաններում բարձրագույն կրթության կառավար-
ման ոլորտում հիմնական դերակատարում ունեցող սուբյեկտի: 

Հիմնաբառեր. բարձրագույն կրթություն, կրթության կառա-
վարում, կրթական համակարգ,  Բոլոնյան գործընթաց: 

 
Ժամանակակից համաշխարհային տնտեսության հիմքում, որպես զար-

գացման ռազմավարական գործոն, հանդես է գալիս գիտելիքահեն կրթությունը: 
Կրթությունը նաև տնտեսության առանձին խոշոր ոլորտ է, որտեղ ձևավորվում են 
դրա կարևորագույն տարրերը` գիտելիքը, հմտությունները, աշխատուժի որակա-
կան հատկանիշները: Մի շարք հետազոտողների դիտարկմամբ կրթության ոլորտի 
շրջադարձային ժամանակաշրջանը համարվում է 20-րդ դարի վերջին կեսը, որը 
նշանավորվեց կրթության մասսայականացմամբ: Աշխարհի գրեթե բոլոր երկրնե-
րում ուսանողների թվաքանակն աճեց ավելի քան վեց անգամ: 1970-ական թվա-
կաններից հետո բարձրագույն կրթությունը լայն տարածում գտավ ամբողջ աշխար-
հում: 2009թ. ամբողջ աշխարհում բարձրագույն կրթություն էր ստանում շուրջ 165 
մլն. ուսանող, որը համարժեք է 1970 թվականի ցուցանիշի հնգապատիկին1: Այս 
ամենի արդյունքում օրեցօր աճեց կրթության նշանակությունը, իսկ գիտական 
միտքն ուղղվեց այս ոլորտի ուսումնասիրմանը: Տարբեր երկրներում կազմակերպ-
վեցին հատուկ նշանակության քննարկումներ, գիտահասարակական միջոցառում-
ներ` նվիրված կրթության, մասնավորապես` բարձրագույն կրթության հիմնահար-
ցերին2: 1998 թվականին Փարիզում ընդունվեց «Բարձրագույն կրթությունը XXI դա-
րում մոտեցումների և գործնական քայլերի համաշխարհային հռչակագիրը», 

                                                            
1 Տե՛ս. Գրիգորյան Կ. Հ., Կրթական համակարգի միջազգայնացման ինովացիոն հիմնախնդիրները (ՀՀ 
օրինակով), Ատենախոսություն, տնտ. գիտ. թեկ....Երևան 2014, էջ 17: 
2 Տե՛ս Մեյրոյան Վ. Փ., Բարձրագույն կրթության ֆինանսական կառավարման հիմնախնդիրները Հա-
յաստանի Հանրապետությունում, Երևան 2013, էջ 10: 

որտեղ նշվում էր, որ XX դարի վերջին կեսը մարդկության քաղաքակրթության 
պատմություն կմտնի որպես բարձրագույն կրթության բուռն զարգացման ժամա-
նակաշրջան: Հենց այստեղ քննարկվեցին այնպիսի խնդիրներ, որոնք կրթության 
համաշխարհային պատմության մեջ առաջին անգամ էին առաջ քաշվում3: 

Հատկանշական է, որ ըստ մի շարք միջազգային իրավական ակտերի (Լի-
սաբոնյան կոնվենցիա, ՄԱԿ-ի Մարդու իրավունքների համընդհանուր հռչակագիր, 
Բարձրագույն կրթության մասին համաշխարհային հռչակագիրը 21-րդ դարում և 
այլն)` կրթության իրավունքը մարդու հիմնարար իրավունքներից մեկն է4: Գրակա-
նության մեջ հանդիպում են «կրթություն» հասկացության սահմանման բազմաթիվ 
ձևակերպումներ: ՄԱԿ-ի կողմից սահմանված ծառայությունների 12 հատվածներից 
մեկը կրթությունն է, իսկ բարձրագույն կրթությունը` կրթության 5 ենթահատվածնե-
րից մեկը (նախնական կրթություն, միջնակարգ կրթություն, բարձրագույն կրթու-
թյուն, մեծահասակների կրթություն և կրթության այլ ձևերի)5: Ընդհանուր առմամբ 
բարձրագույն մասնագիտական կրթությունը կարելի է բնութագրել որպես որոշակի 
մասնագիտական գործունեության յուրացման գործընթաց և միառժամանակ` 
արդյունք: Բարձրագույն կրթությունը ամբողջական համակարգ է, որը բաղկացած 
է կրթական ծրագրերից, կրթական հիմնարկություններից և նրանց կառավարման 
մարմիններից, ինչպես նաև այդ ծառայությունները սպառողներից6: Մինչդեռ 
«Բարձրագույն և հետբուհական մասնագիտական կրթության մասին» ՀՀ օրենքը 
սահմանում է, որ «բարձրագույն մասնագիտական կրթությունը առնվազն միջնա-
կարգ կրթության հենքի վրա բակալավրի, դիպլոմավորված մասնագետի, մա-
գիստրոսի ծրագրերով իրականացվող մասնագիտական կրթությունն է»7: Բարձ-
րագույն կրթության կառավարումը ինչպես զարգացած, այնպես էլ զարգացող 
երկրների տնտեսական առաջընթացի առանցքային և գերակա հարցերից մեկն է, 
և հենց այս ոլորտի արդյունավետ քաղաքականությունն է, որ ապահովում է կայուն 
առաջընթաց պետության համար: Կրթության ոլորտում պետական քաղաքականու-
թյունը պետության ուղղորդված և համակարգված գործունեությունն է, որն ուղղ-
ված է համապատասխան ռազմավարական նպատակների և խնդիրների իրակա-
նացմանը, որոնք կրում են նաև համընդհանուր բնույթ8: Փաստ է, որ բարձրագույն 
կրթության ոլորտում պետությունների միջև մրցակցության ուժեղացումը համար-
վում է նաև տնտեսական մրցակցություն, քանի որ այն հանդիսանում է ազգային 
անվտանգության և, առհասարակ, յուրաքանչյուր քաղաքացու կենսամակարդակի 

                                                            
3 Տե՛ս Հարությունյան Հ. Զ., «Հ Հ բուհական համակարգի կատարելագործման և միջազգայնացման 
տնտեսագիտական հիմնախնդիրները», Ատենախոսություն, տնտ. գիտ. թեկ.... Երևան-2008, էջ 10: 
4 Տե՛ս Գրիգորյան Կ. Հ., Կրթական համակարգի միջազգայնացման ինովացիոն հիմնախնդիրները (ՀՀ 
օրինակով) Ատենախոսություն, տնտ. գիտ. թեկ.... Երևան 2014, էջ 10: 
5Տե՛ս  UNESCO, Higher Education in a Globalized Society, UNESCO Education Position Paper, 2004, էջ. 4, 
http://unesdoc.unesco.org/images/0013/001362/136247e.pdf  (վերջին մուտքը` 19.02.2018): 
6 Տե՛ս Մելիքյան Ա.Վ., Հայաստանի Հանրապետության բարձրագույն կրթության կառավարման արդի 
հիմնախնդիրները, Ատենախոսություն, Երևան 2013, էջ 12: 
7 Տե՛ս «Բարձրագույն և հետբուհական մասնագիտական կրթության մասին» Հայաստանի Հանրապե-
տության օրենք ընդունված 14.12.2004, ՀՀՊՏ 2005.01.31/8(380) Հոդ.159, փոփոխություններով և լրա-
ցումներով 03.02.2016, հոդված 3, կետ 1: http://www.arlis.am/DocumentView.aspx?docid=1595 (մուտք 
04.03.2018): 
8 Տե՛ս Мамедов А. А., Государственное регулирование в сфере высшего образования, Москва 2006, էջ. 
29: 

բարձրացման գլխավոր գործոններից մեկը: Կրթական համակարգը, նրա որակը 
երկրի զարգացման առանցքային գործոններից են: Թերևս մարդկային պատմու-
թյան բոլոր ժամանակներում այս հարցին մշտապես անդրադարձ է եղել: Մասնա-
վորապես Քսենոֆոնը (մ.թ.ա. 430-355թթ.)  գտնում էր, որ կրթությունը նախևա-
ռաջ պետության գործն է, որը պետք է դաստիարակի կատարյալ քաղաքացիների9: 
Այդուհանդերձ, պետությունը և բարձրագույն ուսումնական հաստատությունը կրում 
են փոխկապակցված պատասխանատվություն կրթության որակի համար: Համալ-
սարանը, տալով բարձրագույն կրթության մասին դիպլոմ, ի դեմս պետության հաս-
տատում է, որ շրջանավարտն ունի գիտելիքի անհրաժեշտ մակարդակ, իսկ պե-
տությունը, որպես հասարակական շահերի պաշտպան կրթության ոլորտում, փոր-
ձում է ապահովել այն պայմանները, որոնք նպաստում են կրթական համակարգի 
բնականոն գործունեությանը: Պետության հիմնական խնդիրը այս պարագայում 
արդյունավետ գործող կառավարման համակարգի ապահովումն է` պետության և 
հասարակության շահերին համապատասխան: Ավանդաբար տարբեր ժամանակ-
ներում և երկրներում համալսարանները համարվել են ոչ միայն գիտության դարբ-
նոց, այլև ազատական գաղափարների տարածողներ, որոնք, սակայն, մշտապես 
ստացել են իրենց սահմանափակումները ոչ միայն հասարակության կողմից, այլ 
նախևառաջ` պետության: Երկրների մեծ մասում բարձրագույն ուսումնական հաս-
տատություններն իրենց գործունեության համար պատասխանատու են առաջին 
հերթին պետության առջև: Եվ հենց սա է պատճառը, որ բուհերի գործունեության 
համապատասխանությունը երկրի գործող օրենսդրությանը և իր կանոնադրու-
թյամբ նախատեսված նպատակներին, վերահսկվում է ոչ միայն համալսարանի 
հիմնադիրների, այլև օրենքով սահմանված կարգով լիազորված մարմինների կող-
մից10: Այսօր բարձրագույն կրթության կառավարման գործում ուշադրության կենտ-
րոնում են ուսումնական հաստատությունների ստորաբաժանումների և դրանց 
գործունեության կատարելագործման, ուսումնական գործընթացի կազմակերպման 
և այլ հարցեր: 

XX դարի վերջին բարձրագույն կրթության ոլորտում համաշխարհային 
ազատականացումը հանգեցրեց բուհերի ինքնավարության մեծացմանը: Այսինքն` 
բուհերը ստացան սեփական ռազմավարության, ֆինանսական, միջազգային հա-
մագործակցության լայն իրավասություններ: Գլոբալացման արդյունքում ընդգծվե-
ցին կրթության յուրահատուկ դրսևորումները, մասնավորապես` անդրսահմանային 
կրթությունը, մեգահամալսարանները, հեռավար (դիստանցիոն) կրթությունը և 
այլն11: Հարկ է նշել, որ ներկայումս տարբեր երկրների բուհական համակարգերում 
կրթական գործընթացներն այնքան են զարգացել, որ ի հայտ է եկել կրթության 
ոլորտի և նրա միջազգայնացման գործընթացների` համաշխարհային մասշտաբով 
կառավարման անհրաժեշտություն: Այս խնդիրներով զբաղվում են այնպիսի մի-
ջազգային կառույցներ, ինչպիսիք են ՄԱԿ-ը, ՅՈՒՆԵՍԿՕ-ն, Համաշխարհային 
բանկը, Մեծ ութնյակի երկրները: Ըստ որում՝ վերոնշյալ միջազգային կառույցների 
                                                            
9 Տե՛ս Բարխուդարյան Գ. Ա., ՀՀ բարձրագույն մասնագիտական կրթության կառավարման տնտեսա-
գիտական արդի հիմնախնդիրները, Ատենախոսություն, տնտ. գիտ. թեկ.... Երևան 2016, էջ 13: 
10 Տե՛ս Խաչատրյան Ն.Ն., Որակի կառավարման հիմնախնդիրները և դրանց լուծման ուղիները ՀՀ 
բարձրագույն մասնագիտական կրթության ոլորտում, Ատենախոսություն, Երևան 2009, էջ 73: 
11 Տե՛ս Հարությունյան Հ. Զ., «Հ Հ բուհական համակարգի կատարելագործման և միջազգայնացման 
տնտեսագիտական հիմնախնդիրները», Ատենախոսություն, տնտ. գիտ. թեկ.... Երևան-2008, էջ 27: 

կողմից մշակվում են կանոններ, որոնց կիրառումը մասնակից երկրների կողմից 
պարտադիր է, եթե նրանք մասնակցություն ունեն կրթական ծառայությունների մի-
ջազգային շուկայում: Իսկ ներկայիս շուկայական տնտեսության պայմաններում մի 
շարք խոշոր ընկերություններ աշխատաշուկայում առաջադրում են այնպիսի պայ-
մաններ, որոնց պատճառով համալսարանների առաջնային խնդիրը դառնում է 
ժամանակի մարտահրավերներին համապատասխան բանիմաց մասնագետների 
պատրաստումը: Այս համատեքստում բարձրագույն ուսումնական հաստատու-
թյունն ունի լուրջ դերակատարում կայուն զարգացման գործընթացի ապահովման 
հարցում` առաջադրելով համապետական և ազգային հիմնախնդիրներին առնչվող 
լուծումներ և ակտիվորեն մասնակցելով դրանց իրականացմանը: Այս ամենն իրենց 
հերթին ստեղծում են պետության անվտանգության ամրապնդման կայուն հիմքեր:  

Մի շարք տեսաբաններ կարծում են, որ բարձրագույն մասնագիտական 
կրթությունը յուրաքանչյուր պետությունում հանդիսանում է աղքատության կրճատ-
ման գործոն զբաղվածության միջոցով, քանի որ անձին հիմնական աշխատանքը 
տրվում է ինքնարտահայտման, ինքնադրսևորման հնարավորությամբ, որն առա-
վելապես հնարավոր է նախընտրած մասնագիտությամբ և որակավորմանը համա-
պատասխան աշխատանք ունենալու պայմաններում12: Սա նպաստում է պետու-
թյան ինքնատիպության պահպանմանը: Պետությունը կրթության բնագավառում 
իրականացնում է մի շարք գործառույթներ, մասնավորապես` 

 հանդիսանում է երաշխավորող յուրաքանչյուր անհատի կրթության իրա-
վասության համար, 

 համարվում է պետական կրթական քաղաքականության հիմնադիր, 
 հանդես է գալիս որպես կրթական ծառայությունների շուկայի կարգավորող, 
 համարվում է պետական բուհերի հիմնադիր,  
 սահմանում է պետական չափորոշիչներ և իրականացնում է բուհերի 

հավատարմագրում, 
 «վճարողն» է պետական անվճար կրթական ծառայությունների և այլն: 

 Պետության կողմից կրթության վրա կատարած ծախսերը դիտարկվում են 
որպես ներդրումներ, քանի որ դրանք անհրաժեշտ են մարդկային կապիտալի վե-
րարտադրության և կայուն զարգացման համար13:  
 Ներկայումս զարգացող երկրների համար բարձրագույն կրթության օրինա-
կելի նմուշօրինակներ ընդունված է համարել ամերիկյան և եվրոպական մոդելնե-
րը: Հատկանշական է, որ թե´ Եվրոպայում, և թե´ ԱՄՆ-ում բարձրագույն կրթու-
թյան ոլորտում շարունակվում են իրականացվել փոփոխություններ. այլ երկրները 
պարբերաբար վերափոխում են իրենց կրթական համակարգերը ժամանակակից 
մարտահրավերներին համապատասխան: Մի շարք տեսաբանների կարծիքով 
Եվրոպայում կրթական համակարգը թերևս վաղ ժամանակներից ուղղված է եղել 
կրթելու հասարակության էլիտային, իսկ ամերիկյան կրթական համակարգը՝ ընդ-
հակառակը` արտացոլում էր կրթության հասանելիությունը ժողովրդավարացման 
գործընթացում: Գլոբալիզացիայի գործընթացը հանգեցրեց նրան, որ եվրոպական 
կրթական համակարգի շրջանավարտը սկսեց տիրապետել առնվազն երկու լեզվի, 

                                                            
12 Տե՛ս Բարխուդարյան Գ. Ա., ՀՀ բարձրագույն մասնագիտական կրթության կառավարման տնտեսա-
գիտական արդի հիմնախնդիրները, Ատենախոսություն, տնտ. գիտ. թեկ.... Երևան 2016, էջ 16: 
13 Տե՛ս Բարխուդարյան Գ. Ա., նշվ. աշխ. էջ 27: 

որից մեկը` անգլերեն, մինչդեռ ամերիկյան ուսանողները շատ հազվադեպ էին 
հակված այլ օտար լեզվով արդյունավետ հաղորդակցվելուն: Այդուհանդերձ, ամե-
րիկյան բուհերը այսօր փորձում են այդ թերությունը շտկելու փորձեր կատարել 
արտերկրում անցկացվող կիսամյակային ծրագրերի միջոցով և համագործակցել 
եվրոպական գործընկերների հետ կրթական կոնսորցիումի միջոցով14: Այդուհան-
դերձ, 2018 թ. աշխարհի լավագույն համալսարանների տասնյակը գլխավորում են 
ԱՄՆ-ի համալսարանները, որին հաջորդում են Մեծ Բրիտանիայի, Շվեյցարիայի և 
այլ երկրների համալսարանները15, իսկ ըստ Times Higher Education-ի կազմած հա-
մաշխարհային բուհերի վարկանիշի` աշխարհի լավագույն 200 համալսարանների 
ուղիղ կեսը գտնվում է ԱՄՆ-ում և Մեծ Բրիտանիայում16: Պատճառներից մեկն այն 
է, որ այս երկու երկրներն էլ կիսում են բարձրագույն կրթության հետազոտական 
հարուստ որակն ու մշակույթը, որը նպաստում է ակադեմիական ազատությանը և 
ապահովում է ուսուցման գերազանց միջավայր:   

Փաստ է, որ առաջինը ԱՄՆ-ում են ձևավորվել և փորձարկման ենթարկվել 
ժամանակակից բուհական համակարգի այնպիսի բաղադրիչներ, ինչպիսիք են 
կրեդիտային համակարգը, իրավականորեն ամրագրված բուհերի ինստիտուցիո-
նալ ինքնավարությունը, բուհերի հանրային և մասնագիտական հավատարմագրու-
մը: Այստեղ գերիշխում է մասնավոր հատվածը (բուհերի 72 %-ը)17: Համաշխար-
հային մակարդակով գիտության և բարձրագույն կրթության ոլորտներում ԱՄՆ-ը 
զբաղեցնում է առաջատար դիրքեր, ինչը նախևառաջ պայմանավորված  է ամե-
նաուժեղ և ամենամրցունակ կրթական համակարգով: Այդ համակարգին համաշ-
խարհային ճանաչում են բերել Հարվարդի, Բերկլիի, Ստենֆորդի, Փրինսթոնի, 
Յեյլի, Կոլումբիայի, Կոռնելի համալսարանների և Մասաչուսեթսի տեխնոլոգիա-
կան ինստիտուտի շրջանավարտների և աշխատակիցների հարյուրավոր գիտա-
կան հայտնագործությունները: Տարբեր նահանգների ուսումնական հաստատու-
թյունների միջև սերտ կապի, ուսանողների և պրոֆեսորադասախոսական անձնա-
կազմի փոխանակման, մեծամասամբ միասնական պահանջներ ներկայացնող, 
միմյանց հետ աշխատանքային սերտ կապեր ունեցող և իրենց գործունեությունը 
համակարգող հասարակական հավատարմագրող կազմակերպությունների միջո-
ցով երկրում ուսումնական հաստատությունների բազմազանության և կրթության 
համակարգի կառավարման ապակենտրոնացվածության պայմաններում ստեղծ-
վում է միասնական կրթական միջավայր, և պահպանվում է կրթական հաստատու-
թյունների ինքնավարության սկզբունքն ու ակադեմիական ազատությունները18: 
Ինչևիցե, ԱՄՆ-ում բարձրագույն կրթության համակարգը, ի տարբերություն մյուս 
համակարգերի, պետական մակարդակով այդքան էլ կազմակերպված չէ, սակայն 
                                                            
14 Տե՛ս Andrzej J. Gapinski, Higher Education: Europe vs. USA, Penn State University-Fayette, Pennsylvania, 
USA, 2010, p1,http://www.laccei.org/LACCEI2010-Peru/published/IGE082_Gapinski.pdf, (վերջին մուտք` 
10.03.2018): 
15 Տե՛ս Աշխարհի համալսարանների վարկանշային աղյուսակ, https://www.topuniversities.com/university-
rankings/world-university-rankings/2018 (վերջին մուտք` 20.03.2018): 
16 Տե՛ս UK vs. USA Education System https://www.internationalstudent.com/study-abroad/guide/uk-usa-
education-system/ (վերջին մուտք 08.12.2017):  
17 Տե՛ս Հարությունյան Հ.Զ., «ՀՀ բուհական համակարգի կատարելագործման և միջազգայնացման 
տնտեսագիտական հիմնախնդիրները», Ատենախոսություն, տնտ. գիտ. թեկ.... Երևան-2008, էջ 36: 
18 Տե՛ս Պետրոսյան Հ.Հ, Կրթության ժամանակակից համակարգեր. Ուսումնական ձեռնարկ: Լուսաբաց 
հրատարակչություն-Եր. 2005, էջ  7: 

այն համապարփակ է19: Կան առանձին դաշնային ծրագրեր, որոնք ֆինանսավոր-
վում են և վերահսկվում ԱՄՆ կրթության նախարարության կողմից: Բարձրագույն 
ուսումնական հաստատությունների հավատարմագրմամբ զբաղվում են մոտ 60 
անկախ գործակալություններ: Ամերիկյան մասնավոր բարձրագույն կրթական 
հաստատությունները կառավարում են այսպես կոչված «հոգաբարձուների խոր-
հուրդը»-ը, որի մեջ մտնում են հասարակության մեջ բարձր դիրք գրավող և հա-
ճախ ապահովված մարդիկ, ովքեր հանդիսանում են բուհերի շրջանավարտներ և 
բուհերի օգտին զբաղվում են բարեգործությամբ: Նրանք, օգտագործելով իրենց 
հասարակական դիրքը, կարողանում են ուրիշներին ևս մղել բարեգործության: Պե-
տական բուհերը կառավարվում են կրթության պետական վարչությունների կող-
մից, որոնց ղեկավարները հաճախ նշանակվում են նահանգապետի և հավանու-
թյան արժանանում նահանգի օրենսդիր մարմնի կողմից: Այս վարչությունները 
ներկայացնում են կոնկրետ քոլեջի կամ համալսարանի շահերը20: 2014թ. դրու-
թյամբ ԱՄՆ-ում գործում է 4627 բարձրագույն ուսումնական հաստատություն, 
որոնցից 448-ը` Կալիֆոռնիա նահանգում, 304-ը` Նյու Յորքում: Այդ ցանկում եր-
րորդ և չորրորդ տեղերում Տեխասը և Փենսիլվանիան են21, ընդ որում դրանցից 
շուրջ 1700-ն են պետական: Յուրաքանչյուր նահանգում առկա է մեկ համալսարան 
և մի քանի պետական քոլեջ, որոնք իրենց անվանումներում պարտադիր կրում են 
«պետական» անունը, օրինակ` Վաշինգտոնի պետական համալսարան: Հասարա-
կության տեսանկյունից ամերիկյան համալսարանները բաժանվում են ոչ թե պե-
տականի և մասնավորի, այլ՝ ըստ վարկանիշի, հեղինակության: Դրանք ունեն 
ուղղվածություն դեպի աշխատաշուկան: Օրինակ` Հարվարդի, Փրինսթոնի և մի 
շարք այլ համալսարանների դիպլոմները ոչ միայն տալիս են աշխատանքի ընդուն-
ման մեծ երաշխիքներ, այլ նաև հարգանք հասարակության մեջ: Հարկ է նշել, որ 
պետական և մասնավոր բուհերի միջև տարբերությունը, ինչպես առկա է Եվրոպա-
յում, գրեթե բացակայում է: Ընդհանուր առմամբ բարձրագույն ուսումնական հաս-
տատությունների և ուսանողների թվով այդ թվում` նաև արտասահմանյան, ԱՄՆ-ն 
աշխարհում գրավում է առաջին տեղը: ԱՄՆ-ում գնահատվում է բուհերի բարձրաս-
տիճան ինքնավարությունը, քանի որ, ի տարբերություն Հայաստանի Հանրապե-
տության, այստեղ մի շարք հարցեր կարգավորում են հենց իրենք` բուհերը:  
 Պակաս ուշադրության արժանի չէ նաև Մեծ Բրիտանիայի բարձրագույն 
կրթության կառավարման մոդելը: Կառավարման ոլորտում կան բազմաթիվ մաս-
նագիտացված գործակալություններ` Որակի ապահովում, Բարձրագույն կրթության 
վիճակագրություն, վերլուծական գործակալություններ, որոնք, բացի իրենց բուն 
մասնագիտացված գործունեությունից սերտ համագործակցում են Կրթության դե-
պարտամենտի հետ, մասնավորապես` համակարգի կառավարման նպատակային 
խնդիրներում: Այս գործակալությունները ոլորտում պետական քաղաքականության 
իրագործողներն են, ինչպես նաև բուհերի հետ անմիջական շփվողները: «Մեծ 

                                                            
19 Տե՛ս The European Education Directory, http://www.euroeducation.net/prof/usa.htm, (վերջին մուտք 
05.04.2018): 
20 Տե՛ս Սուվարյան Յու.Մ, Հարությունյան Վ. Լ, Սարգսյան Վ. Ա., ԽաչատրյանՎ.Վ, Գիտակրթական 
համակարգի կառավարման ռազմավարությունը, Եր. 2013, էջեր 71-73: 
21 Տե՛ս Number of higher education institutions in the United States from 1980 to 2015 
https://www.statista.com/statistics/240833/higher-education-institutions-in-the-us-by-type/ 
(վերջին մուտք 05.04.2018): 

Բրիտանիայի համալսարաններ» կազմակերպության և Անգլիայի բարձրագույն 
կրթության ֆինանսավորման խորհրդի կողմից ստեղծվել է Լիդերության հիմ-
նադրամը, որով խթանվում է բուհական համակարգում ղեկավար աշխատողների 
վերապատրաստումը22: Այստեղ բարձրագույն ուսումնական հաստատությունները 
պետք է որոշակի չափանիշներ ունենան «համալսարան» կոչումը ստանալու հա-
մար: Այս ինստիտուտներին գնահատում է Որակի ապահովման գործակալությունը 
Privy Council-ի անունից, որը «Հետագա և բարձրագույն կրթության մասին» օրեն-
քի համաձայն պատասխանատու է «համալսարան» և «համալսարանական քոլեջ» 
կոչումների տրամադրման համար: Որակի ապահովման գործակալությունը հան-
րային տեղեկատվություն է տրամադրում համալսարանի կամ քոլեջի ակադեմիա-
կան ստանդարտների և որակի վերաբերյալ: Այդուհանդերձ, առավելագույն վար-
կանիշ ունեցող համալսարանները այստեղ համարվում են Օքսֆորդը և Քեմբրիջը, 
որոնք հիմնադրվել են դեռևս միջին դարերում, հանդիսանում են դասական հա-
մալսարաններ և համարվում են բրիտանական բարձրագույն կրթության օրենսդիր-
ներն ու երաշխավորողները: Բուհական համակարգի փոխգործակցմանը, տարա-
ծաշրջանային միավորումների ստեղծմանը, միջազգային մարտահրավերներին դի-
մակայելու վառ օրինակ է Իտալիայի կողմից նախաձեռնած և 2000 թվականին 
Ռավեննայի կոնֆերանսով կազմավորած բարձրագույն կրթության Ադրիատիկ-Իո-
նյան ցանցը (UniAdrion)23, որը ներառում է Ալբանիան, Հունաստանը, Բոսնիա-Հեր-
ցեգովինան, Սերբիան, Սլովենիան, Մակեդոնիան: Միջազգային այս ցանցի շրջա-
նակներում մշակվում են սեմինարներ, գիտաժողովներ, հետազոտական ծրագրեր, 
ամառային դպրոցներ և կադրերի փոխանակումներ:  
 Միջազգայնացման գործընթացները հանդիսանում են 21-րդ դարում տար-
բեր երկրների բուհական համակարգերի կառուցվածքային և համակարգային բա-
րեփոխումների հիմք: Այս բարեփոխումները տարբեր բնույթ ունեն, և ներկայումս 
գոյություն չունի դրանց իրականացման համընդհանուր ընդունելի ռազմավարու-
թյուն: Ներկայումս բուհական համակարգում խորքային գործընթացները տեղի են 
ունենում հատկապես Եվրոպայում Բոլոնյան գործընթացի շրջանակներում, որին 
2004 թվականի մայիսի 19-ին պաշտոնապես միացավ նաև Հայաստանի Հանրա-
պետությունը:  Այդուհանդերձ, ելնելով միջազգայնացման մարտահրավերներից՝ 
յուրաքանչյուր երկիր ինքն է մշակում իր բարեփոխումների ռազմավարությունը և 
հայեցակարգը: Եվրոպական կրթական դաշտի զարգացումների ուսումնասիրու-
թյունները նպաստեցին որոշակի միտումների զարգացման, որոնք կարող են հիմք 
հանդիսանալ բարձրագույն կրթական կառավարման բարեփոխումների ռազմա-
վարություն մշակելու համար: Բարձրագույն կրթության կառավարման մակրոմա-
կարդակում կարելի է թվարկել հետևյալ միտումները.24 

 մրցակցությունը. համաշխարհային մակարդակում, մասնավորապես 
Եվրոպայում, մրցակցությունը ի հայտ է գալիս առաջատար հետազոտա-
կան համալսարանների շրջանում, քանի որ այս համալսարանները հա-

                                                            
22 Տե՛ս Հարությունյան Հ. Զ., «ՀՀ բուհական համակարգի կատարելագործման և միջազգայնացման 
տնտեսագիտական հիմնախնդիրները», Ատենախոսություն, տնտ. գիտ. թեկ.... Երևան-2008, էջ 37: 
23 Տե՛ս UniAdrion, Virtual University of the Adriatic-Ionic Basin, www.uniadrion.net (վերջին մուտք 
10.03.2018): 
24 Տե՛ս Սուվարյան Յու.Մ, Հարությունյան Վ. Լ, Սարգսյան Վ.Ա., Խաչատրյան Վ.Վ: Գիտակրթական 
համակարգի կառավարման ռազմավարությունը, Եր. 2013, էջեր 84-86: 

վաքագրում են օտարերկրյա և սահմանակից երկրների այն ուսանողնե-
րին, ովքեր նախապատվությունը տալիս են այլ երկրի և ոչ թե ազգային 
բուհին25: Իսկ պետության տեսանկյունից բուհերի մրցակցության հան-
գեցնում են մշտապես բարձր որակավորված դասախոսական անձնա-
կազմի, ուսանողների մեծ թվաքանակի և դրա հետ կապված կրթության 
և հետազոտությունների համար հատկացվող պետական միջոցները, 

 բարձրագույն կրթության ֆինանսավորման պայմանների փոփոխու-
թյունը. առանձին երկրներում կրթության, հետազոտությունների համար 
ֆինանսավորման ծավալը որոշվում է մրցույթով` հաշվի առնելով արդ-
յունավետության որոշակի ցուցանիշներ (օրինակ` ուսանողների թվաքա-
նակը): Եվրոպական շատ երկրներում քննարկվում է բարեփոխումների 
երկու ուղղություն` ուսման վարձի համակարգի զարգացում և կազմա-
կերպական արդյունավետության բարձրացում: Մի շարք երկրներում 
իրականացվող միջոցառումներից է բուհերի միավորումը, ցածրածախս 
բուհերի ստեղծումը և մեկ դասախոսի հաշվով ուսանողների թվաքանա-
կի մեծացումը: Ինչ խոսք, առաջ է քաշվում նաև այն վարկածը, որ նման 
միջոցառումները հանգեցնում են կրթության որակի անկման: Վառ օրի-
նակ է Լիտվայի խորհրդարանի կողմից 2017 թվականի հունիսին 
ընդունված «Լիտվայի բարձրագույն կրթության ցանցի օպտիմալացման 
ծրագիրը»26, համաձայն որի Լիտվայում, մասնավորապես` Վիլնյուս և 
Կաունաս քաղաքներում, պետք է ստեղծվի երկու բուհ, որոնք առաջար-
կելու են լայնաշերտ ուսումնասիրություններ, ինչպես նաև հանդիսանա-
լու են տեխնոլոգիական, առողջապահական գիտությունների մասնագի-
տացված առաքելություններ ունեցող համալսարաններ: Համալսարանա-
կան մակարդակով գիտական կենտրոնները, որոնք համապատասխա-
նում են տարածաշրջանային կարիքներին, կպահպանվեն Կլայպեդա և 
Շյաուլի քաղաքներում այլ համալսարանների ինտեգրման հնարավորու-
թյամբ: Այս բարեփոխումը կփոխարինի 21 համալսարանի և 22 քոլեջի 
ներկայիս ցանցին: Այնուամենայնիվ, ըստ որոշման բուհերը ինքնավար 
են և կարող են իրենց նախապատվությունը միավորման տեսակետից 
առաջարկել խորհրդարանին, 

 որակի ապահովում. կրթության որակի չափման համար հաճախ հե-
տազոտողները հիմք են վերցնում տարբեր երկրների կրթական համա-
կարգերի համեմատականության սկզբունքը, համաձայն որի մի երկրում 
(օրինակ՝ ԱՄՆ-ում կամ Մեծ Բրիտանիայում) կրթական հաստատու-
թյունների պահանջը բավականին մեծ է, մինչդեռ այլ երկրների կրթա-
կան հաստատությունները բավարարվում են միայն «տեղական շու-
կայով»: 

                                                            
25 Տե՛ս Marginson S., Dynamics of national and global competition in higher education, Springer 2006, էջ. 3 
http://melbournecshe.unimelb.edu.au/__data/assets/pdf_file/0008/1664315/HEd_2006_national_and_global_
competition.pdf (վերջին մուտք 19.03.2018): 
26 Տե՛ս Optimisation of the higher education network in Lithuania 
http://ec.europa.eu/education/compendium/optimisation-higher-education-network-lithuania_en (վերջին 
մուտք 23.01.2018): 

Այս համատեքստում անդրադարձ կատարենք ավելի քան 700 տարվա 
պատմություն ունեցող ՀՀ բարձրագույն կրթության համակարգին: Հատկանշական 
է, որ 1991թ. անկախության ձեռքբերումից հետո ՀՀ բուհական համակարգը են-
թարկվեց կառուցվածքային կտրուկ փոփոխությունների: Շուկայական տնտեսա-
կան հարաբերությունների զարգացումը պահանջեց նոր մոտեցումներ ցուցաբերել 
ոչ միայն բարձրագույն մասնագիտական կրթության որակի, այլ նաև կրթական 
ծառայությունների նկատմամբ: Պետական և ոչ պետական բուհերի, ինչպես նաև 
հայրենական և արտասահմանյան կրթօջախների գործունեությունը հանրապետու-
թյունում ձևավորեց կրթական ծառայությունների մատուցման նոր շուկա, որը 
հետզհետե սկսեց թելադրել իր կենսագործունեության տնտեսական օրենքները: 
ՀՀ մասնագիտական կրթության ոլորտում կատարվեցին արմատական բարեփո-
խումներ27., որոնցից էին. 

 բարձրագույն ուսումնական հաստատությունների աճը, 
 մասնագիտական կրթության ոլորտը կարգավորող օրենսդրական ակ-

տերի և իրավական այլ հիմնարար փաստաթղթերի ընդունումը, 
 եվրոպական կրթական համակարգին ինտեգրումը, 
 ՀՀ-ում միջկառավարչական պայմանագրերի հիման վրա համատեղ 

կրթական հաստատությունների հիմնադրումը, 
 բարձրագույն ուսումնական հաստատությունների կառավարման նոր 

եղանակների արմատավորումը: 
Մասնավորապես 1995թ., իրար միացնելով կրթության բնագավառի երկու 

նախարարություններ, կազմավորվեց ՀՀ կրթության և գիտության նախարարու-
թյունը: 1992թ. սկսած բուհերում պետպատվերին զուգընթաց կիրառվեց նաև վճա-
րովի համակարգը, որտեղ բուհն ինքն էր սահմանում ուսման վարձի չափը: ՀՀ կա-
ռավարությունը սահմանում էր անվճար կրթության տեղերի քանակը` ելնելով յու-
րաքանչյուր մասնագիտության պահանջից և կատարելով բյուջետային հատկա-
ցումներ (պետպատվեր): Տնտեսական ճգնաժամի հետևանքով աշխատաշուկայի և 
ուսումնական հաստատությունների նախկին կապերն ընդհատվեցին: Աշխատանք 
գտնելը դարձավ շրջանավարտների դժվարին և հաճախ չլուծվող հիմնախնդիրը: 
1998 թ. վերջին կառավարության որոշմամբ ստեղծվեց կրթական բարեփոխումնե-
րի կենտրոնը նախկին չորս գիտակրթական ինստիտուտների հենքի վրա: Կենտ-
րոնը կոչված էր կազմակերպելու և վերահսկելու կրթության ոլորտի բարեփոխում-
ների ընթացքը, ուսումնական նոր ծրագրերի և դասագրքերի ստեղծումը և այլն: 
2004թ. Կենտրոնը վերակազմավորվեց Կրթության ազգային ինստիտուտի: 1999թ. 
ապրիլի 14-ին ՀՀ ԱԺ-ն ընդունեց «Կրթության մասին ՀՀ օրենքը», որը հիմնված էր 
սահմանադրական սկզբունքների վրա և հռչակում էր ինքնավարության 
ապահովումը, սակայն անփոփոխ էր թողնում կենտրոնացված վարչարարական 
մոտեցումը այդպիսով սահմանափակելով բուհերի ակադեմիական ազատություն-
ները: 2004թ. դեկտեմբերի 14-ին ՀՀ ԱԺ-ն ընդունեց նաև «Բարձրագույն և հետբու-
հական մասնագիտական կրթության մասին» ՀՀ օրենքը, որով սահմանվում են 
բուհական համակարգի կատարելագործման դրույթները: 1994թ.-ից ի վեր աճել է 
բուհական համակարգի պահանջարկը` հանգեցնելով բարձրագույն կրթության 

                                                            
27 Տե՛ս Մելիքյան Ա.Վ., Հայաստանի Հանրապետության բարձրագույն կրթության կառավարման արդի 
հիմնախնդիրները, Ատենախոսություն, տնտ. գիտ. թեկ.... Երևան 2013, էջ 52: 

մասսայականացման: 2000թ. հունիսի 23-ին ՀՀ կառավարության թիվ 344 որոշ-
մամբ ՀՀ Կրթության և գիտության նախարարության կառուցվածքում ստեղծվեց 
«Լիցենզավորման և հավատարմագրման ծառայություն» պետական կառույցը, որը 
գործում է ԿԳՆ ենթակայությամբ, ներկայացնում է ուսումնական հաստատություն-
ների հավատարմագրման մասին եզրակացություններ, իրականացնում է պետա-
կան վերահսկողություն ուսման որակի և մասնագիտությունների ու հաստատու-
թյունների հավատարմագրման նկատմամբ: 2000թ. հուլիսի 7-ին ՀՀ կառավարու-
թյան թիվ 372 որոշմամբ հաստատվեց բարձրագույն և միջին մասնագիտական 
ուսումնական հաստատությունների և նրանց մասնագիտությունների հավատար-
մագրման կանոնակարգը: Հավատարմագրված բուհերը ստանում են պետական 
հավատարմագրման վկայական, որը հավաստում է նրանց կրթական ծրագրերի 
մակարդակը, բովանդակությունը և շրջանավարտների որակը: 2001թ. հունվարի 
16-ին ՀՀ կառավարության թիվ 24 որոշմամբ հաստատվեց բարձրագույն կրթու-
թյան չափորոշիչները, որոնցով միևնույն ժամանակ կարգավորվում են ուսումնա-
կան լիցենզիաների տրամադրումը և բուհերի ուսումնական ծրագրերի հավատար-
մագրումը: Այս ամենը հանգեցնում է որոշակի մրցակցության մասնագիտական 
կրթության բնագավառում: 
 Ընդհանրացնելով վերոգրյալը` նշենք, որ ներկայումս բարձրագույն և հետ-
բուհական մասնագիտական կրթության բնագավառում հարաբերությունները կար-
գավորվում են ՀՀ Սահմանադրությամբ, «Կրթության մասին» ՀՀ օրենքով, «Բարձ-
րագույն և հետբուհական մասնագիտական կրթության մասին» ՀՀ օրենքով և 
իրավական այլ ակտերով` բուհի կանոնադրությանը համապատասխան, ինքնակա-
ռավարման հիման վրա` միանձնյա ղեկավարման և կոլեգիալության սկզբունքների 
զուգակցմամբ, բարձրագույն ուսումնական հաստատության խորհրդի, գիտական 
խորհրդի և ռեկտորատի գործառույթների իրականացմամբ: Կրթության և գիտու-
թյան ողջ համակարգի կառավարումը (այդ թվում՝  հեռակա, հեռավար (դիստան-
ցիոն)) իրականացնում է պետական լիազորված մարմինը` ՀՀ Կրթության և գիտու-
թյան նախարարությունը, որը հանդիսանում է գործադիր իշխանության հանրապե-
տական մարմին: Նախարարությունը կրթության բնագավառին վերաբերող բոլոր 
հարցերը լուծում է իր իրավունքների շրջանակներում` չխախտելով կրթական հաս-
տատություններին գործող օրենսդրությամբ վերապահված ինքնուրույնությունը, 
սակայն նրա կողմից արձակված հրամաններն ու մեթոդական ցուցումները պար-
տադիր են բոլոր ուսումնական հաստատությունների համար:  

Այսպիսով, վերը նշված օրենքներն ու օրենսդրական ակտերը փաստում են, 
որ ՀՀ-ում գիտակրթական ոլորտի կառավարչական առավելագույն ներուժը կենտ-
րոնացած է պետության ձեռքում և իրականացվում է պետական իշխանության 
օրենսդրական և գործադիր կառուցվածքների միջոցով: 

Այդուհանդերձ, ոլորտը դեռևս ունի կարգավորման որոշակի ճանապարհ 
անցնելու կարիք: Այսպես`չնայած, որ օրենսդրության մեջ հստակեցված են կրթու-
թյան ոլորտում ՀՀ կառավարության և տեղական ինքնակառավարման մարմիննե-
րի իրավասությունները և սահմանափակումները, այդուհանդերձ բուհերը զգալի 
կախվածություն ունեն ՀՀ կրթության և գիտության նախարարությունից: Նույնիսկ 
կարևորագույն հարց հանդիսացող դիմորդների ընտրությունը վերապահված չէ 
բուհերին, և բավական ժամանակ ընդունելության քննություններ են անցկացվում 

կենտրոնացված կարգով` առանց բուհերի ակտիվ մասնակցության: Մինչդեռ հա-
մաշխարհային փորձը ցույց է տալիս, որ համալսարանները գործուն մասնակցու-
թյուն ունեն իրենց դիմորդների ընտրության հարցում: Եվ երկրորդ, մեր բուհերը 
հանդիսանում են խոշոր հարկատուներ: Ստեղծվել է մի իրավիճակ, որ  բուհերը 
տարեկան խոշոր հարկեր են մուծում պետական բյուջե: Հետևապես ստացվում է, 
որ մի կողմից պետությունը բուհերին հնարավորություն է տալիս ինքնուրույն որո-
շելու տնօրինած ֆինանսական միջոցների օգտագործման ուղղությունները, մյուս 
կողմից պարտադրված հարկային քաղաքականության հետևանքով թույլ չի տալիս 
լայն թափով զարգացնելու համալսարանական գործունեությունը:  
 Որպես վերջին տարիների  դրական միտում` փաստենք, որ ներկայումս ՀՀ 
Կրթության բնագավառում իրականացվում են նաև միջազգային համագործակցու-
թյուններ, որոնք կազմակերպվում են ՀՀ օրենսդրությանը և միջազգային պայմա-
նագրերին համապատասխան: Լավագույն օրինակ է ուսանողների և պրոֆեսորա-
դասախոսական անձնակազմի միջազգային փոխանակման «Էրազմուս+» ծրագի-
րը: Ներկա ՀՀ բուհական համակարգի զարգացումն ու մրցունակությունը ապահո-
վում են նաև  օտարերկրացի ուսանողները, իսկ վերջիններիս ներգրավման հիմ-
նական շարժառիթը համեմատական գնային մատչելիությունն է: 
 Ամփոփելով փաստենք, որ բարձրագույն կրթության կառավարման ամենա-
նշանակալի բարեփոխումը, այդուհանդերձ, 2004թ. Բոլոնիայի գործընթացին պաշ-
տոնապես միանալն էր, որից ի վեր Հայաստանի կառավարությունն ու բարձրա-
գույն ուսումնական հաստատությունները արձանագրեցին նշանակալի առա-
ջընթաց: Կարծում ենք, որ բարձրագույն կրթության հարցում նոր բարեփոխումներ 
կմտցնի նաև ՀՀ ԱԺ-ում շրջանառվող «Կրթության մասին» նոր օրենքը: 

Լեզվաբանություն 
և բանասիրություն 

 
 
 
 

Սիրարփի Դավթյան 
Եվրասիա  միջազգային համալսարանի վարժարանի փոխտնօրեն, 

ՀՊՄՀ հայոց լեզվի և նրա դասավանդման մեթոդիկայի ամբիոնի հայցորդ 
 

ԼԵՎՈՆ ՎԱՐԴԱՆԻ ՍՏԵՂԾԱԳՈՐԾՈՒԹՅՈՒՆԸ 
 

Սույն հոդվածը գալիս է ցույց տալու, որ Լևոն Վարդանը մեկն է 
այն սփյուռքահայ գրողներից, ով իր ստեղծագործական ճակատագրով 
նվիրված էր բացահայտելու հայի ով լինելը, նրա դերը պատմության և հա-
սարակության մեջ, ևս մեկ անգամ աշխարհասփյուռ դարձնելու այն փաս-
տերը, որ, այո՛, իսկապես եղել է 1915-ը, որ, այո՛, հայը տանջվել է, բայց եր-
բեք չի ծնկել: Լևոն Վարդանը մեզ ժառանգություն է թողել բանաստեղծու-
թյուններ, թարգմանություններ, բառարաններ, հուշագրություններ, ժամա-
նակագրություններ, նամակներ և տարբեր ուսումնասիրություններ: Իր գոր-
ծերով նա բացահայտեց արևմտահայի առօրյան, նրա տնտեսական կյան-
քը և ընդհանրապես՝ արևմտահային 1915-ից առաջ և 1915-ից հետո: 

Հիմնաբառեր. ժամանակագրություն, 1915, արևմտահայ, փաստ, 
պատգամ, բարերար, պատմաբան, գրականություն, արևմտահայերեն, բա-
նաստեղծություն, բառարան: 

 
Բազմաժանր է Լևոն Վարդան գրողը. ունի չափածո, արձակ, գրականագի-

տական, պատմագիտական գործեր: Այսօր մեծ գրողի ողջ գրական ժառանգությու-
նը, որոնց մեջ կան նաև անտիպ գործեր, թարգմանություններ, ընտանիքը նվիրա-
բերել է Եվրասիա միջազգային համալսարանի գրադարանին:  Այդ գործերը կարող 
են հետաքրքրել ինչպես բանասերներին, գրականագետներին, պատմաբաններին, 
այնպես էլ՝ իրավաբաններին, տնտեսագետներին, ցեղասպանագետներին և արա-
բագետներին: 

Մեր ուսումնասիրության սեղանին ենք դրել նրա հազարավոր գործերից մի 
քանիսը: 

Չափածո գործերից առանձնացրել ենք «Վարուժնագիրը», որը հեղինակը 
ձոնել է միակ որդուն՝ Վարուժանին, և բոլոր բանաստեղծությունները նվիրված են 
նրան: Ժողովածուն հրատարակել է Ծովիկ Կետիկյանը՝ գրողի քրոջ դուստրը: Գիր-
քը բացվում է «Աղւոր տղաս…» բանաստեղծությամբ, իսկ մյուս բանաստեղծություն-
ներն անվերնագիր են: Արևմտահայ գրող Անդրանիկ Սարյանը գրել է. «Իր «Վա-
րուժնագիրը» պոէմաշունչ ստեղծագործությիւնը այնքա՛ն հեզասահ եւ հարազատ 
ու անմիջական, այնքան՝ թէ՝ ծնողաշունչ եւ թէ պատգամաշունչ, որ թւում է, թէ ինչ-
որ հանճարեղ երաժշտագէտ է հյուսել այն, որպէս սիմֆոնիա և պարգեւել աշխար-

հին: Մի անօրինակ գլուխգործոց ստեղծագործությիւն, որի չափանիշով գործ, ես 
միտ չեմ բերում տեսած լինեմ մեր գրականութեան մեջ: Մի պահ ականջ պահենք 
իր քնարին: 

…Զեղո՜ւն, վարա՜ր, հոգեշունչ, որը մէկ չէ, հարիւր անգամով էլ մարդ չէր 
կշտանում կարդալով…» 

Արևմտահայ հրապարակախոս Արմեն Հարությունյանը գրել է. «Օդանավին 
մէջ քանիցս կարդացի իր հնչեակներէն միայն վերջին համարը, որ սապէս կըն-
թանայ. 

«Ու երբ կարդաս՝ բայց գտնես, որ բացակայ եմ արդեն,  
Ու չկամ այս կեանքէն ներս՝ գիտցիր, տղաս, որ հոգիս  
Պիտի խայտայ լսելով զանոնք շուրթիդ վրայէն»: 
Կը հավատամ, որ սա աւելի խոր է քան «Խօսք իմ Որդունը», եւ պիտի դի-

մանայ տարիներու հոլովոյթին, այնքան ատեն, որ հայերէն կարդացողներ պիտի 
գտնուին… 

Ասիկա լաւագույն պատգամն է մեր հին եւ նոր սերունդին»: 
1997 թվականին Լևոն Վարդանի 70 ամյակի առիթով Բեյրութում 

տպագրվեց նրա «Հին, հին բաներ» գիրքը: Ինչպես ինքը՝ հեղինակն էր ասում, սա 
հատոր չէ պատմվածքի և պատումի կամ հավաքածու հուշերի և հուշագրության: 
Այն սուտի գեղեցկության, գեղեցիկի դրսևորումի, իմացական դրույթների և արվես-
տի արտահայտչականության արտահայտություն չէ: Ինչ փույթ, որ այստեղ կարելի 
է գտնել այս բոլորի տարրերը և մանավանդ՝ կյանքի և առօրյայի փշրանքներ: 
Բզկտված, կոտորակված, արյունային  բան է թևածում այս առօրյայից ներս, ուր, 
սակայն, կա նաև հույսի և գեղեցկության, դրականի և հավատքի, հայի գոյության և 
լինելիության ամբողջացում: Այս գրքի հերոսները կային երեկ, ապրեցին կյանքն 
այնպես, ինչպես որ վիճակված էր նրանց համար: Հեղինակն իրեն համարում էր 
պարզապես միջնորդ գրքի հերոսների և այսօրվա միջև, և շարունակում է  տևել 
որպես ապրող և գոյատևող վկա մի անցյալի, որը գեղեցիկ չէր բնավ, և երեկի, 
որին մերթ կնայի կարոտով, սակայն  այսօր այս գրքի միջոցով սպասում է իր բո-
լոր՝ մեծ ու փոքր, հին ու նոր ընթերցողների դատին ու դատաստանին, որոնք կա-
րող են լինել հայության կյանքի ուսումնասիրությանը նվիրված անհատ և որոնց հայ 
գիրն ու մշակույթը, պատմությունն ու գիտական ուղեղը կարող են տված լինել որոշ 
բնորոշում և ստորոգում, անուն ու վերադիր: 

Իսկ ահա 1999 թվականին Բեյրությում թորոնթոյաբնակ ազգային բարերար-
ներ Հակոբ և Ծովիկ Կետիկյանների մեկենասությամբ տպագրվում է «Մարդեր ճամ-
բու մայթերէն» գիրքը: Սակայն հեղինակին չհաջողվեց վերջնականորեն սրբագրել 
այս գիրքը: Միայն առաջին 33 էջերը կարողացավ վերանայել: Գիրքն իր մեջ ամփո-
փում է հուշեր Սիմոն Սիմոնյանի, Անդրանիկ Ծառուկյանի, Պարույր Սևակի, Սարու-
խանի, Շիրազի, Կոստան Զարյանի և այլոց մասին: Հեղինակը գրում է. 

«Այս գիրքը կազմող էջերն ու հատուածները, որոնք հեռու, շա՛տ հեռու կը 
կենան գեղարուեստական դրսեւորումի եւ գեղեցիկին արտայայտութենեէն՝ յաճախ 
կը ներկայանան որպէս խտացումը որոշ պահերու, մոռացումէ փրցուած էջերու, 
առօրեան գեղեցկացնող, լիացնող եւ մերթ իմաստաւորող ապրումներու, եւ մանա-
ւանդ՝ հին ու նոր յուշերու պատառիկներու, զրոյցի բեկորներու, հանդիպումի պա-
հերու, եւ մտքի  ու զգացումի փոխանակուած՝ այլ թռուցիկ վայրկյաններու… »1: 

                                                            
1 Լ. Վարդան, Մարդեր ճամբու մայթերէն, Պէյրութ, 1999, էջ 8: 

«Իրավ, ո՞վ կճանչնայ հայ արվեստագետն ու գրողը: Այս գիրքը գրողը կը 
հավատայ, թե ժամանակակից հայ գրողն ու արվեստագետը արժանի են ավելիին, 
եթե ոչ իրենց կենդանության՝ իրենց մահեն ետք գոնե»2: 

Հենց այս համոզմունքն ու հավատն էին, որ մղեցին հեղինակին այս գրքի 
միջոցով մի քանի էջով լույս իջեցնել գրողների կյանքի, մտքի ու զգացմունքների 
վրա, որոնց հետ բախտ էր վիճակվել հեղինակին ծանոթ լինել: Վստահորեն այս 
գիրքը այսօր արտահայտություն է խորունկ սիրո և գուրգուրանքի այն բոլորի հան-
դեպ, որոնք կային երեկ և չկան այսօր և մանավանդ դրսևորումն այն ճիգին՝ ամ-
բողջական մոռացումէ փրկելու համար քանի մը էջ այն կյանքէն, որ եղավ անոնցը, 
և որ շուտով պիտի կորուսի անմիջական մութեն ներս ժամանակին և հիշողության:  

«Հարկերը օսմանեան և պարսկական կայսրություններուն մեջ» բառարանը 
ամբողջացնում է արևմտահայության և նրա հետ փոխհարաբերությունների մեջ 
գտնվող ժողովուրդների տնտեսական կյանքը՝ 15-20-րդ դարերում: Հեղինակը հիմ-
նովին ներկայացնում և վեր է լուծում մի քանի 100 անուն տուրք՝ հիմնվելով օսմա-
նյան հարկային կանոնագրքերի վրա: Լևոն Վարդանը այս մեծածավալ աշխատու-
թյանը նվիրեց իր կյանքի շուրջ 30 տարիները: Գիրքը երկհատոր է. առաջին հա-
տորը տպագրվել է 2004 թվականին՝ Չարենցի անվան գրականության և արվեստի 
թանգարանի հրատարակության բաժնի կողմից՝ իր քրոջ՝ տիկին Մարի Պեհեսնի-
լյանի մեկենասությամբ: Երկրորդ հատորը տպագրվել է 2012 թվականին Բեյրու-
թում՝ մեր սիրելի, անզուգական եղբոր՝ Լևոն Վարդանի անմեռ վաստակին ընծայ-
մամբ: Առաջին հատորն ընդգրկում է Այբ-Ինի տառերով սկսվող տուրքերը, իսկ 
երկրորդը՝ Լյուն- Ֆե: Երկրորդ հատորի աշխատանքների ժամանակ նա մի շարք 
դժվարությունների բախվեց. անընդհատ նոր սկզբնաղբյուրներ էր հայտնաբերում, 
երբեմն խճճվում էին մանրատառ նոթագրությունները: Այսօր ընթերցողի սեղանին 
են դրված երկու հսկայածավալ աշխատություններ, որոնք, համոզված ենք, հետա-
գա բովանդակ աշխատանքների հիմք են ծառայելու:  

Հետաքրքրության համար բերենք մի քանի օրինակ. 
1. Միւհիւրտարլըգ-Արաբէրեն մուհր-կնիք, պարսկերէն տար-պաշտօն ու-

նեցող բառերէն՝ բառացի կնիքի պահապանի վարձք, Օսմանեան կայս-
րութեան մէջ գանձուող վճարումներէն էր անիկա պետական գրասե-
նեակի քարտուղարին կամ  պետական կնիքը պահողին համար3: 

2. Տեմիր փարասը-Թրքերէն տեմիր-երկաթ եւփարա-դրամ բառերէն: Բա-
ռացի կը նշանակէ երկաթի դրամ, սակայն  Ի դարուն Օսմանեան Կայս-
րութեան մէջ անիկա  նաւահանգիստի մէջ խարիսխ նետելու հարկն է 
անիկա4: 

3. Հագգ ուլ գալեմ-Արաբերէն հազգ-իրաւունք եւ գալեմ-գրիչ բառերէն,   
ապօրինի հարկ մըն էր, որ կը գանձուեր պետական գրասենեակին, 

                                                            
2 Լ. Վարդան, Մարդեր ճամբու մայթերէն, , Պէյրութ, 1999, էջ 11: 
3 Լ. Վարդան, Հարկերը օսմանեան և պարսկական կայսրություններուն մեջ, Հատոր Բ, 
Պէյրութ, 2012, էջ 217: 
4 Լ. Վարդան, Հարկերը օսմանեան և պարսկական կայսրություններուն մեջ, Հատոր Բ, 
Պէյրութ, 2012, էջ 294: 

քարտուղարին կամ արձանագրող պաշտօնեային կողմէ ամէն անգամ, 
երբ կատարուեր պետական արձանագրություն մը5:  

«Ժամանակագրություն հայկական 15-ի» գրքում հեղինակը կատարել է ահ-
ռելի ժամանակագրական աշխատանք: Փաստերը խոսում են բացառապես թվով ու 
թվականով: Գիրքը գրելիս բազում դժվարությունների առաջ է կանգնել, որոնցից 
գլխավորը նշում է վավերագիրներին: Երբեմն հենց նույն հեղինակն իսկ նույն 
գրքում նույն դեպքի համար տալիս է իրարից տարբեր թվականներ, հանդիպում 
էին նաև տպագրական և սրբագրական անուշադրություններ: Թվականների մեջ 
տարբերություններ կային նաև ականատեսների տված տեղեկությունների մեջ: 
Գրքի մեջ ամփոփված են հրամանագրեր, տեսակցություններ, նամակներ: Նա 
փորձել է տալ այն բոլոր զրույցներն ու տեսակցությունները, որոնց մեկ կողմը միշտ 
թուրքական իշխանությունն է եղել: Անդրադարձ է կատարվել պատրիարքական 
այն թղթակցություններին, որոնք բացահայտում են հայ ժողովրդի առօրյայի արյու-
նոտ իրականությունը: Գիրքը մի քանի հատված ունի: Առաջին հատվածում ներկա-
յացնում է այն ժամանակաշրջանը, որը նախորդում է հայկական 1915ին: Ընթերցո-
ղը հասնում է մինչև 1915 թվականի հունվար: Երկրորդ հատվածով սկսվում է իս-
կական ժամանակագրությունը, որը հասնում է մինչև երիտթուրքերի անկումը՝ 1918 
թվականի վերջը: Երրորդն ընդգրկում է 1918-1923 թթ: Իսկ վերջին հատվածով 
ավարտվում է վերլուծումը, որը առավելաբար հիմնված է առաջին և երկրորդ հատ-
վածների բովանդակության վրա:  

Բերենք մի քանի կարևոր փաստեր գրքից. 
23 ապրիլ 1915 - Պոլսոյ Հայոց Պատրիարքարանին մէջ տեղի ունեցող 

Խառն ժողովի խորհրդակցական հանդիպումը մանրամասնօրէն քննելէ ետք հայե-
րու հանդէպ Երիտասարդ- Թուրք Կուսակցութեան կառավարութեան որդեգրած 
դիրքն ու անկէ ծագած դէպքերը՝ ընդունեց Գրիգոր Զօհրապի առաջարկը, որուն 
համաձայն յուշագիր մը պիտի մատուցուէր  Բարձրագույն Դուռ՝ խնդրելու համար 
կառավարութենէն, որ փոխէր իր դիրքն ու քաղաքականությիւնը հայերու նկատ-
մամբ6:  

24 ապրիլ 1915 - 23/24 ապրիլի գիշերը Պոլսոյ եւ  Օսմանեան Կայսրութեան 
այլ քաղաքներուն մէջ ձերբակալուեցան հայ մտաւորականները, կուսակցական ղե-
կավարներն ու գործիչները, կրօնական պետերը, առեւտրականներն ու հանրածա-
նօթ  եւ ազատ ասպարեզի տէր հայերը, երբ անդին՝ Չմշկածագի շրջակայ գիւղերը 
կը տեղահանուէին եւ ժողովուրդը կը ջարդուէր7: 

29 դեկտեմբեր 1915 - Թալէաթ հրահանգեց, որ տարագրութեան ճամբանե-
րուն վրայ հայերու անթաղ մնացած դիակները պարտկէին և վերցնէին մեջտեղեն, 
որովհետև նկատուած էր, որ օտար սպաներ կը լուսանկարէին զանոնք8: 

Լևոն Վարդանը մեկն է այն գրողներից, ով անդրադարձավ ոչ միայն 
արևմտահայության  առօրյային, այլև՝ տնտեսական կյանքին: Այդ անդրադարձի 
ծնունդը եղավ «Արևմտահայությունը տնտեսական հարաբերություններու ճամբուն 

                                                            
5 Լ. Վարդան Հարկերը օսմանեան և պարսկական կայսրություններուն մեջ, Հատոր Բ, 
Պէյրութ, 2012, էջ 171: 
6 Լ. Վարդան, ժամանակագրութիւն հայկական տասնհինգի 1915-1923, Պէյրութ, 1975, էջ 34: 
7 Լ. Վարդան, ժամանակագրութիւն հայկական տասնհինգի 1915-1923, Պէյրութ, 1975, էջ 35: 
8 Լ. Վարդան, ժամանակագրութիւն հայկական տասնհինգի 1915-1923, Պէյրութ, 1975, էջ 66: 

վրա» ուսումնասիրությունը: Գրքի առաջաբանում հեղինակը գրում է, որ 1915 թվա-
կանից հետո շատ պատմաբաններ բավարարվեցին միայն հայերի վերջին մեկ ու 
կես դարվա պատմության ուսումնասիրմամբ: Բայց նա չի մեղադրում նրանց, քան-
զի հնարավոր է համարում նաև պայմանների բացակայությունը: Այս գրքով Լևոն 
Վարդանը փորձում է տալ այն տվյալները, որոնք եղել են արևմտահայության 
առօրյայի հիմքը: Հայն իր երեկով ու ներկայով վաղուց էր, որ անցել էր պատմու-
թյան հորձանուտը և վեր էր ածվել ապաքաղաքացու և խուզվող և մորթազերծվող 
հպատակի՝ օրինականության և կրոնականության հաստատված դրության շնոր-
հիվ, որ դարերի ընթացքում թև ու թիկունք տված հրին ու սրին, և գրված ու անգիր 
բազմաթիվ սովորություններով ու ավանդություններով, հրամանագրերով ու կանո-
նակարգերով, հրովարտակներով ու հայտարարումներով՝ պիտի դառնար հիմնա-
կան ու անսասան վեմն ու կառույցը տնտեսական ու քաղաքական այն առօրյային, 
որ եղավ հայինը 16-րդ դարի կեսերից: Այս գրքով հեղինակը բացահայտեց ոչ 
միայն հայ – օսմանյան, այլև՝ հայ- քրդական տնտեսական հարաբերությունները: 
Գիրքը գրելիս օգտվել է փաստաթղթերից և մերթ էլ՝ ժամանակակից մամուլից՝ հա-
վատալով, որ չկա պատմագրություն առանց փաստագրության: Նա վստահ էր, որ 
գալու է  մի օր, երբ հայ պատմաբանը, ազատագրվելով իրեն կաշկանդող գաղա-
փարաբանական և քաղաքական կապ ու կալանքից, պիտի դիմի ճշմարիտի քողա-
զերծումին: Լևոն Վարդանը մտածում էր, որ եթե ինքն այս գրքով կարողացավ մի 
փոքր լուսամուտ բացել վերը մատնանշված հարաբերությունների վրա, ինքն իրեն 
շատ բավարարված կզգա՝ շատ լավ իմանալով, որ մի օր պիտի գտնվեն ուրիշները, 
որ այդ փոքր լուսամուտից պիտի փորձեն դիտել ամբողջ երեկը, որն արևմտահայու-
թյան կյանքի ու կեցության պատմությունն էր, և այդ ձևով պիտի արձագանքեն այն 
ամենին, ինչը կտեսնեն որպես ճշմարիտ և հիմնական, անուրանալի և անհերքելի մի 
ժողովրդի կյանքից ներս, որն արևմտահայն է, որի մի մասնիկը հենց ինքն էր: 

«Ժամանակին ընթացքին կոտորակուող ժողովուրդ մը, ինչպիսին եղաւ 
հայը, հազի՛վ թէ ունեցաւ ժամանակ ինքզինքն ըլլալու, հազիւ թէ կարողացաւ կենալ 
իր իսկ ոտքերուն  վրայ եւ զգալ ինքզինք ապրող ու շնչող մարդ: Արդարեւ, մարդ 
չէր անիկա եւ անոր կը պակսէր մարդեղութեան որեւէ հեւք իր շրթներուն վրայ. 
ընդհակառակը, ցաւ էր երգն անոր, արիւն էր առօրեան իր, յաճախանք էր 
ընթացքն իր օրերուն, եւ զահանդական ապրում այն ներկան՝ որուն հորիզոններուն 
վրայ ծագող իւրաքանչիւր արշալոյս խոստումն էր նոր ազէտի, նորոգ ալ 
արիւնումի»9: 
  

                                                            
9 Լ. Վարդան, Արեւմտահայութիւնը տնտեսական յարաբերութիւներու ճամբուն վրայ, 
Պեյութ, 1998, էջ 16: 

Левон Вардан один из тех писателей армянской диаспоры, кто посвятил 

свою творческую судьбу выявлению личности  армянина, его роли в истории и в 
обществе. И еще один  факт,  свидетельствующий о причине, сделавшей его 
предствителем диаспоры. Да, конечно,1915, как все  было в 1915-ом: как армян му-
чали, но они никогда не склоняли колен. Левон Вардан оставил нам  в наследство 
стихотворения, переводы, словари, мемуары, летописи, письма, разные исследова-
ния. Своей деятельностью он описал будни западного армянина, его  хозяйствен-

LEVON VRADAN’S WORKS 

 
Levon Vardan was one of the Armenian Diaspora writers whose creative fate 

was to reveal who an Armenian was, his role in the history and society, and once more 
to globalize the fact that the events of 1915 really happened and the Armenians suffered 
a great deal, however, never knelt. Poet Levon Vardan is multi-faceted; he has verse, 
prose, literary studies. Levon Vardan inherited us poems, translations, dictionaries, 
memoirs, chronicles, letters and various studies. With his works he discovered western 
Armenian’s daily routine, his economic life and in general the western Armenia before 
1915 and after. 

Key words: chronicle, 1915, western Armenian, fact, message, philanthropist, 
historical, literature, western Armenian, poetry, dictionary. 

Մանկավարժություն 
 
 
 
 

Սուրեն Օհանյան 
Եվրասիա միջազգային համալսարանի ռեկտոր,  

աշխարհագրական գիտությունների դոկտոր, պրոֆեսոր 
 Իրինա Բաբայան 

Եվրասիա միջազգային համալսարանի 
ուսումնամեթոդական և գիտական աշխատանքների գծով պրոռեկտոր 

 
 

ՄԱՍՆԱԳԻՏԱԿԱՆ ՀՄՏՈՒԹՅՈՒՆՆԵՐԻ ԶԱՐԳԱՑՈՒՄԸ 
ՈՐՊԵՍ ՄԿԾ ՄԵԹՈԴԱԿԱՆ ԲԱՂԱԴՐԱՄԱՍ 

 
Հոդվածում ներկայացված են շրջանավարտների գործնական 

հմտությունների զարգացմանը, դրանց լուծման ուղիներին, մասնավորա-
պես՝ կառուցվածքային ստորաբաժանումների ձևավորմանը Եվրասիա մի-
ջազգային համալսարանի փորձին առնչվող հիմնավորումներ:  

Հիմնաբառեր. մասնագիտական հմտություններ, գործատու, տա-
րածաժամանակային, ամբիոնային կենտրոն, բիզնես կենտրոն, իրավաբա-
նական խորհրդատվական կենտրոն, տնտեսության ոլորտային կառուց-
վածք, բուհական ենթակառուցվածք, թարգմանչական կենտրոն, կրթական 
ծրագիր և այլն:  

 
Գիտատեխնիկական առաջընթացը` որակական նոր զարգացումները, 

տնտեսության բոլոր ոլորտներում տեղեկատվության ստացման, մշակման, տա-
րածման և օգտագործման ժամանակակից տեխնոլոգիաները, սկզբունքայնորեն 
փոխել ու բարելավել են մասնագետների վերարտադրության համար անհրաժեշտ 
բոլոր նախադրյալները։ Փաստորեն, տեղի են ունեցել համակարգային և բովան-
դակային այնպիսի փոփոխություններ, որոնք իրենց արտահայտությունը դեռևս 
լիովին չեն գտել ՄԿԾ-ների կազմման և գործարկման աշխատանքներում: Անհա-
մապատասխանություն է առաջացել նաև մասնագետների վերարտադրությամբ 
զբաղվող մանկավարժների մեթոդական պատրաստվածության և շրջանավարտ-
մասնագետներին ներկայացվող աշխատանքային պահանջների միջև: Աշխատա-
շուկան պահանջում է նախ և առաջ մասնագիտական հմտություններ, իսկ բուհ-ը 
առաջարկում է առավելապես տեսական գիտելիք ապահովող ծրագրեր: Ավելին, 
ուսուցանողներն իրենք երբեմն դասընթացների շրջանակներում գործնական 
հմտություններին բավարար չափով չեն տիրապետում։ Ընդ որում, մանկավարժ-
ների վերապատրաստումը սերնդափոխության և լուծման տեսակետից բավակա-
նին տևական ու բարդ խնդիր է, ինչն իր հերթին, այլ կարգի սոցիալ-տնտեսական 

խնդիրների առնչվելով, ավելի է բարդացնում իրադրությունը: Հետևաբար կանգ-
նած ենք մի լուրջ հիմնախնդրի առջև, որն այսօր հրատապ լուծում է պահանջում: 

Այս հիմնախնդիրն առաջացել է մի քանի տարածաժամանակային, պատ-
մա-քաղաքական ամենազանազան փոփոխությունների և զարգացումների հե-
տևանքով: Եթե եվրոպական բարձրագույն ուսումնական հաստատությունները 
ներկայացվող հիմնախնդիրը լուծել են աստիճանաբար կրթական գործունեության 
կազմակերպման միևնույն հասարակական-քաղաքական համակարգում դիալեկ-
տիկական զարգացման ճանապարհով, ապա ՀՀ բուհ-երի համար հիմնախնդիրը 
ոչ միայն նոր է անցումային փուլին բնորոշ հակադրությունների և նորահայտ իրո-
ղությունների պատճառով, այլ նաև բովանդակային առումով նախադեպ չունենալու 
ու հարկադրաբար փոփոխվելու արդյունք է: Ավելին, ՀՀ տնտեսության զարգաց-
ման դեռևս ցածր մակարդակի և կառուցվածքային դանդաղ վերաձևափոխումների 
պատճառով դեռևս անհրաժեշտ նախադրյալներ չեն ստեղծվում բարձրացված 
խնդիրը լուծելու համար: Այլ կերպ՝ ժամանակակից մասնագետներով ոչ լիարժեք 
ապահովվածության և թույլ զարգացած տնտեսության հետևանքով բազմաթիվ 
խոչընդոտներ են առաջացել, և մասնագիտական գործնական հմտություններով 
օժտված մասնագետների պատրաստման գործը կանգնել է լուրջ դժվարություննե-
րի առաջ։ Այս յուրահատուկ պայմաններում, բնականաբար, կրթական իներցիոն 
(խորհրդային) գործընթացները պահպանել են իրենց կենսունակությունը։ 

Հիմնախնդիրն ունի մեկ այլ պատճառահետևանքային դրսևորում: Լսարա-
նային տեսական դասընթացների և սեմինար (իբրև թե գործնական, սակայն դար-
ձյալ տեսական ուսուցման մեթոդաբանությամբ) պարապմունքների ուսումնական 
պլաններով նախատեսված ժամաքանակի կառուցվածքային հարաբերակցությու-
նը, խորհրդային ժամանակաշրջանի հետ համեմատած, քանակական և կառուց-
վածքային հարաբերակցության առումով պահպանվել է ի օգուտ առաջինի։ Մեր 
օրերին բնորոշ ահռելի փոփոխությունները անտեսված են ծրագրերի մշակման ու 
գործարկման աշխատանքներում: Մի կողմից նվազել է դասախոսի՝ որպես գիտե-
լիք փոխանցողի գլխավոր դերակատարումը, մյուս կողմից մեծացել է ուսանողի՝ 
որպես ինքնուրույնաբար գիտելիք ստացողի հնարավորությունների շրջանակը, 
որը մեթոդապես առավել բարձր արդյունավետություն կարող էր ապահովել: Այս 
առումով հատկանշական է, որ տեղեկատվության մշակման ու փոխանցման ոլոր-
տը ՀՀ-ում իր զարգացման մակարդակով չի զիջում զարգացած երկրներին, սա-
կայն այդ խնդրի նկատմամբ ՄԿԾ-երի ցածր պահանջները զգալիորեն սահմանա-
փակում են ստեղծագործական մտածելակերպով ու գործնական հմտություններով 
մասնագետների պատրաստման հնարավորությունները:  

Գործնական հմտություններով շրջանավարտ–մասնագետների պատրաստ-
ման խնդիրն այսօր ամենահրատապն է և հավասարապես ծառացած է բոլոր 
բարձրագույն ուսհաստատությունների առջև: Բարեբախտաբար, օրեցօր դրական 
նախադրյալներ են առաջանում խնդիրը լուծելու համար: Նախ՝ Հանրապետության 
տնտեսությունը զարգացման ու ոլորտային կառուցվածքի բարելավման ակնառու 
նշաններ է ցույց տալիս. տեղի է ունենում ոլորտային վերամասնագիտացում, ինչի 
հետևանքով մասնագետների վերապատրաստումը դառնում է ավելի հասցեական 
ու նպատակային, որովհետև ակտիվանում է գործատու-բուհ համա-
գործակցությունը, այսինքն՝ բիզնեսը բուհին իր իրական պահանջներն է սկսում 

առաջադրել: Երկրորդ՝ ներկայումս ընթացող գլոբալացման գործընթացները և 
Հանրապետության լայնամասշտաբ համագործակցությունը Եվրամիություն 
երկրների հետ, ուսանողների և բուհերի դասախոսական ու սպասարկող կազմի 
միջազգային փոխանակումներով պայմանավորված շփումները նոր հնարավորու-
թյուններ են ստեղծում խնդրի լուծման համար: Դրանով պայմանավորված՝ նաև 
նոր պահանջներ են ի հայտ գալիս այն առումով, որ ՀՀ բուհերի շրջանավարտ-
մասնագետները պետք է հմտություններով և կարողություններով չզիջեն եվրո-
պական բուհերի շրջանավարտներին: Դա են պահանջում նաև մասնագետների 
միասնական աշխատաշուկա ձևավորելու միջպետական պարտավորությունները: 

ՀՀ տրանսպորտային տնտեսական շրջափակման պայմաններում, սահմա-
նափակ կամ կիսամեկուսացված տնտեսության պարագայում նպատակահարմար 
ենք գտնում գործարկել խնդրի լուծման նաև այլ տարբերակներ: Այդ տարբերակնե-
րը, որոնք մասնակիորեն Եվրասիա միջազգային համալսարանում փորձաքննու-
թյուն են անցել, գործում են վերը նշված բոլոր իրողությունների առկայության դեպ-
քում։ Դրանք բավականին բարձր արդյունավետություն ապահովող ուսումնական 
գործընթացի բարելավման մեթոդական նոր հնարքներ են: Նկատենք, որ այդ 
տարբերակները զանազան դրսևորումներով լոկալ արտահայտված են գործատու 
(բիզնես)-բուհ համագործակցության ներկայիս սխեմաներում: Եթե համագործակ-
ցությունը բուհի և բիզնեսի միջև զարգացած երկրներում դարձել է գործնական 
անհրաժեշտություն, ապա ՀՀ-ում այդ կառույցները գործում են տարանջատ, եր-
կուստեք ցածր արդյունավետությամբ՝ յուրաքանչյուրը ինքնուրույնաբար լուծելով իր 
խնդիրները։ 

Այսպիսով, ՄԿԾ-երի բովանդակային բարելավման և այսօրվա պահանջնե-
րին համապատասխանեցման նպատակով կարող ենք դիտարկել միմյանց հետ 
փոխկապակցված մեթոդական երկու առանձին ուղղություն. 

1. տեսական գիտելիքի ուսուցում՝ մեթոդական նոր հնարքների կի-
րառմամբ, 

2. գործնական հմտությունների զարգացում՝ նոր կառուցվածքների ձևավոր-
մամբ: 

Նշվածներից առաջինը ենթադրում է նախ և առաջ պահպանել գիտելիք 
ստանալու համար անհրաժեշտ հաջորդական շղթայի մեջ մտնող բոլոր անհրա-
ժեշտ օղակների կրթական պահանջներին մոտ չափանիշները: Դիմորդների ընտ-
րության ներկայիս գործող թույլ մրցակցային համակարգը անհրաժեշտ է համա-
պատասխանեցնել որակյալ մասնագետների պատրաստման համար պահանջվող 
նախնական որակներին: Դիմորդասուղ այս փուլում բուհերը ֆինանսական ապա-
հովության հասնելու նպատակով ընդունում են պահանջվածից զգալի ցածր գիտե-
լիք ունեցող դիմորդներ: Աշակերտները, նկատի ունենալով ընդունելության պար-
զեցված ու հեշտացված շեմը, միջին և ավագ դասարաններում հայտնվում են դեմո-
տիվացված դաշտում՝ թուլացնելով մրցութային ընդունելության ոգին, հարմարվում 
են ստեղծված իրադրությանը: Նույնիսկ կրկնուսույցների մոտ ընդունելության 
քննություններին լրացուցիչ պարապող դիմորդները ձևական են հաճախում պա-
րապմունքներին (առավելապես ծնողների պարտադրանքով` բարձր պահելու սե-
փական վարկանիշը): Կրթության կազմակերպման փորձով ապացուցված է, որ 
կրթական բազմահարկ շինության բոլոր հարկերը (կրթական կոնվեյերի մեջ 

մտնող բոլոր օղակները)՝ հատկապես ստորինները, պետք է լինեն շատ ամուր, և 
մեկը մյուսի համար հաջորդաբար նախադրյալներ ստեղծեն, հակառակ դեպքում 
կունենանք այն, ինչ այժմ ունենք: Ըստ առանձին կրթական ծրագրերի, տարան-
ջատ, առանց հաշվի առնելու համակարգի մեկը մյուսին նախորդող ու հաջորդող 
օղակներում ընթացող ներդաշնակ ու փոխպայմանավորված բարեփոխումների 
հնարավոր չէ հասնել դրական արդյունքի: Որպես մեթոդական հետևություն՝ բարձ-
րագույն դպրոցի առջև ծառացած խնդիրների լուծումը պետք է սկսել հանրակրթա-
կան դպրոցից սկսած։ 

Ընդգծենք, որ ամենատարբեր պատճառներով առաջացած դիմորդների 
պակասը, բուհերի գրեթե ամբողջությամբ ինքնաֆինանսավորումը, դեռևս թույլ 
պատրաստվածություն ունեցող դպրոցների շրջանավարտների առկայությունը և 
այլն, խիստ դժվարություններ են առաջացնում բուհերում ՄԿԾ-երի արդյունավե-
տության բարձրացման համար: Մինչդեռ ներկայում տեսական գիտելիքի ստաց-
ման բազմաթիվ աղբյուրներ են ի հայտ եկել: Դրանցից ամենաարդյունավետը, յու-
րաքանչյուր դասընթացի ու թեմայի բովանդակությունից ելնելով, ուսուցման բազ-
մամեթոդայնությունն է: Բոլոր պարագաներում առաջին հարթակում պետք է 
գտնվի ուսանողը, ով իր ստեղծագործական-հետազոտական հմտություններով կի-
րականացնի գործնական բնույթի նախագծեր: Մեթոդական բազմազանությունը, 
որը որպես և՛ տեսական, և՛ գործնական նշանակության գիտելիքի մատուցման 
նախապայման կդառնա ուսուցման արդյունավետ բանալի, կօգնի ժամանակակից 
երիտասարդ մանկավարժներին, ովքեր քանակական առումով դեռևս ոչ մեծ տե-
սակարար կշիռ ունեն մանկավարժ-դասախոսների կազմում՝ լուծելու բարձրացված 
հիմնախնդիրը: Հետևաբար դասախոսական կազմի մասշտաբային վերապատ-
րաստումների համակարգի ներդրումն այսօր դարձել է անհրաժեշտություն: 

Երկրորդ` գիտելիքի ապահովման գործնական հմտությունների զարգաց-
ման ուղղությունը նոր կառուցվածքների ձևավորման միջոցով ենթադրում է մաս-
նագիտական կարողությունների և հմտությունների զարգացում: Սա ուսուցման ար-
դյունավետության բարձրացման կարևոր ուղղություն է, սակայն լուծման տեսակե-
տից կախված է մի շարք բարդություններից: Դեռևս չձևավորված տնտեսության 
ոլորտային կառուցվածքի և գործող ոլորտների թերզարգացվածության պատճա-
ռով բուհ-գործատու համագործակցությունը նույնպես թերզարգացած է: Նկատենք, 
որ բուհական առկա մասնագիտությունների և տնտեսության կառուցվածքի ու պա-
հանջարկի միջև դեռևս նկատվում է անհամապատասխանություն:  

Գործատուն, գտնվելով բիզնեսի ձևավորման փուլում, ջանքեր է գոր-
ծադրում դրա կայացման ու զարգացման համար` առանց համագործակցելու իր 
պրոֆիլի մասնագիտություն ունեցող բուհերի հետ: Մյուս կողմից էլ բուհերը 
ծրագրային պահանջների ապահովման, մասնագետ-մանկավարժների պատ-
րաստվածության և հատկապես համապատասխան արտադրությանը մոտ գործ-
նական կարողությունների զարգացման կառուցվածքների ապահովվածության տե-
սակետից լիարժեք պատրաստ չեն խնդիրը լուծելու համար: Առաջացել է մի փակ 
շղթա։ Արտադրական և սպասարկման ոլորտները դեռևս անպատրաստ են ուսա-
նողների արտադրական պրակտիկան նոր հիմունքներով և արդյունավետ կազ-
մակերպելու, իսկ բուհերը միայն սեփական հնարավորություններով (ենթակառուց-

վածքներով) հարցը լուծելու համար անջատված են: Հետևաբար այլ տարբերակ-
ներով հարցին անդրադառնալու անհրաժեշտություն է առաջացել: 

Գործնական հմտություններով մասնագետ-շրջանավարտի պատրաստման 
բոլոր գործառույթները ունեն երկակի պատկանելություն: Դա նախևառաջ բուհի 
խնդիրն է: Նա պետք է որպես հետաքրքրված կողմ ուսումնաարտադրական նոր 
մշակույթ հիմնի թե՛ բուհի, և թե՛ գործատուի համար: Նշված խնդիրը լուծելու հա-
մար ըստ նախապատվության և հնարավորությունների կարող են լինել մի քանի 
տարբերակներ: Խնդիրը նպատակահարմար է լուծել առավելապես գործատուի 
ներգրավմամբ, սակայն բուհը նույնպես այդ հարցում ունի որոշակի պարտավոր-
վածություններ, որոնց իրականացմամբ կարող են առաջանալ զանազան միակող-
մանի, երկկողմանի և միջանկյալ համագործակցային ստորաբաժանումներ: Եվրա-
սիա միջազգային համալսարանում կուտակված փորձը ենթադրում է՝ 

1. բուհը, համագործակցելով գործատուների հետ, գործող բիզնեսի ձեռ-
նարկություններում կազմակերպում է ուսանողի գործնական հմտու-
թյունների զարգացման գործընթաց երկկողմանի փոխշահավետ պայ-
մանագրերի հիման վրա։ Պայմանագիրը կնքվում է մի կողմից գործա-
տուի՝ որպես գլխավոր շահառուի պատրաստակամությունը ամրագրելու 
և լիարժեք պայմաններ ստեղծելու կամ հետագայում աշխատանքի ըն-
դունման հարցերով, մյուս կողմից բուհի պարտավորվածությունը՝ տե-
սական գիտելիքներով պրակտիկանտների վերարտադրության գոր-
ծում, որովհետև բուհն ունի բարձր շահագրգռվածություն՝ ապահովելու 
իր շրջանավարտին մասնագիտական աշխատանքով, 

2. գործատուն, իր երկարաժամկետ նպատակներից ելնելով, բուհում ստեղ-
ծում է իր բնույթին մոտ արտադրական կամ սպասարկման ոլորտի կա-
րողություններ, և ուսանողները զուգահեռաբար տեղում ստանում են և՛ 
տեսական, և՛ գործնական հմտություններ ու կարողություններ, 

3. բարձրացված հիմնախնդրի լուծման համար կարող են կազմակերպվել 
հմտությունների զարգացման նպատակային մասնագիտական կենտ-
րոններ, որոնք կարող են բուհի և գործատուի միջև միջանկյալ դեր խա-
ղալ: Որպես լրացուցիչ գործառույթներ իրականացնողներ՝ այս կենտ-
րոնները կարող են իրականացնել և՛ բուհի, և՛ գործատուի պարտակա-
նությունները` երկկողմանի տեսական ու գործնական պարապմունքների 
անց-կացման վերապատրաստման և վերաորակավորման ձևերով,  

4. բուհը, իր երկարաժամկետ ռազմավարական նպատակներից ելնելով, 
ըստ մասնագիտությունների ստեղծում է ժամանակակից պայմաններով 
հագեցած, առավելագույն չափով գործատուների պայմանները և պա-
հանջները բավարարող գործնական հմտությունների զարգացման ամ-
բիոնային կենտրոններ, 

5. բուհի ամբիոնը, ըստ մասնագիտությունների բնույթի, ձևավորում է մաս-
նագիտական-ոլորտային բուհ-գործատու կլաստերներ, որոնք ին-
տեգրվում են բիզնեսի հետ, դիցուք՝ իրավաբանական և բիզնես 
կենտրոնների, փաստաբանական գրասենյակների, բանկերի, դասըն-
թացների կենտրոնների ու դպրոցների, դեղագործական ընկերություն-
ների և այլնի ձևով։ 

Եվրասիա միջազգային համալսարանն այս բնագավառում ունի որոշակի 
առաջընթաց: Ըստ հավատարմագրված մասնագիտական կրթական ծրագրերի՝ 
այստեղ գործում են. 

ա) իրավաբանական կլինիկա՝ որպես մասնագիտական, մասնավորապես 
համայնքի բնակչությանը ուսանողների կողմից անվճար իրավաբանա-
կան-փաստաբանական աջակցության կամ խորհրդատվության գրասե-
նյակ: Այս գրասենյակում կողքկողքի աշխատում են փորձառու և հմուտ 
իրավաբան մասնագետներն ու ուսանող-պրակտիկանտները՝ վերջիննե-
րիս պատրաստելով մասնագիտական աշխատանքի, 

բ) բիզնես կենտրոն, որտեղ հիմնականում ընդգրկված են բիզնեսի աշխար-
հում հայտնի գործատուներ, ովքեր ուսանող-պրակտիկանտների մոտ 
զարգացնում են տնտեսագիտական և մենատիրական հմտություններ, 
անցկացնում ինքնուրույնաբար բիզնես հիմնելու գործնական պարապ-
մունքներ: Այս կենտրոնի պրակտիկանտները նույնպես համայնքի բնակ-
չության համար անվճար հիմունքներով անցկացնում են խորհրդատվու-
թյուններ, աջակցում նրանց բիզնես-ծրագրերի մշակման հարցերում: 
Կենտրոնը առանձնահատուկ է նաև նրանով, որ նպաստում է ուսանողնե-
րին նախագծերի ձևով հանձնարարված հետազոտությունների իրակա-
նացմանը, մասնագիտության շրջանակներում այս կամ այն նեղ մասնա-
գիտակցման մեջ խորացմանը, մասնագիտական կրթական ծրագրերի 
բարելավմանը` հօգուտ գործնական պարապմունքների անցկացման: 
Փաստորեն բուհում միայն տեսականացված ուսուցմանը փոխարինում է 
տեսական և գործնական բնույթի զուգակցված ուսուցումը, որը, ինչպես 
ցույց է տվել եվրոպական առաջավոր բուհերի փորձը, էապես բարձրաց-
նում է գործնական ուսուցման արդյունավետությունը։ Այս պարագայում 
շատ մեծ է բուհի պատասխանատվությունը, և մեծ են միջբուհական 
մրցակցային առավելությունները: Կենտրոնը կարող է զարգանալ և վե-
րածվել թեմատիկ ու պրոբլեմային հետազոտությունների լաբորատո-
րիայի, աջակցել ավագ դպրոցների աշակերտներին մասնագիտական 
կողմնորոշման հարցում և այլն, 

գ) մասնագիտական թարգմանչության և լրացուցիչ՝ լեզուների պրակտիկ 
ուսուցման դասընթացների անցկացման կենտրոն՝ համայնքի բնակչու-
թյան օտար լեզուների ուսուցման մակարդակի բարձրացման, թոշակա-
ռու հասակի բնակչության լեզվական կարողությունների բարելավման, 
դպրոցականների շրջանում անգլերեն, գերմաներեն և ֆրանսերեն լե-
զուներով բանավոր խոսքի զարգացման, միջազգային ուսանողների լեզ-
վական հմտությունների զարգացման համար: 

Համալսարանի ռազմավարական ծրագրով նախատեսված է ըստ լիցենզա-
վորված մասնագիտությունների ստեղծել նաև մասնագիտական ստեղծագործական 
կարողությունների և հմտությունների զարգացման համար անհրաժեշտ նոր ստորա-
բաժանումներ՝ լրագրողական դպրոց, տեղեկատվական տեխնոլոգիաների հետազո-
տական լաբորատորիա, դեղաբույսերի արտադրության կենտրոն, համալսարան-
վարժարան մանկավարժական հմտությունների զարգացման կենտրոն և այլն։ 

Ժամանակակից պահանջներով շրջանավարտ-մասնագետների պատ-
րաստման առկա դրական նախադրյալների առկայության դեպքում ՄԿԾ-ների 
նկատմամբ պահանջարկը դեռևս թույլ է, իներցիոն, միատիպ մեթոդաբանությամբ: 
Անհրաժեշտություն է առաջացել ուսուցման բազմամեթոդաբանության միջոցով 
ակտիվացնել ու մոտիվացնել գլխավոր շահառուին` ուսանողին, ով արդեն, որպես 
մասնագիտական գործնական հմտություններով օժտված մասնագետ, պետք է ակ-
տիվ դերակատարություն ունենա ուսուցման գործընթացում:  

Յուլիա Մկրտչյան  
Երևան Վ. Բրյուսովի անվան պետական լեզվահասարակագիտական համալսարան  
մանկավարժության և լեզուների դասավանդման մեթոդիկայի ամբիոնի ասպիրանտ  

 
ԾՆՈՂՆԵՐԻ ՄԱՆԿԱՎԱՐԺԱԿԱՆ ԻՐԱԶԵԿՈՒԹՅՈՒՆԸ ԵՎ 
ԸՆՏԱՆԵԿԱՆ ՆԵՐԳՐԱՎՎԱԾՈՒԹՅՈՒՆԸ ԺԱՄԱՆԱԿԱԿԻՑ 

ՏԵՍՈՒԹՅՈՒՆՆԵՐԻ ՀԱՄԱՏԵՔՍՏՈՒՄ 
 

Անձի ձևավորումը բավականին բարդ գործընթաց է, որը դիտարկ-
վում է ծնողական վերաբերմունքի, ազդեցության և գործողությունների պրիզ-
մայով: Կրթության բնագավառի մասնագետները իրազեկությունը մեծապես 
դիտարկել են որպես անձի իրացման և բավարարման հենքային հմտություն 
անձնական և սոցիալական կյանքի ոլորտներում: Հետազոտությունները ցույց 
են տալիս, որ ծնողներին խիստ անհրաժեշտ է մանկավարժական կրթություն: 
Այս առումով շեշտադրվում են ծնողներին ուղղված ծրագրերը, որոնք նպատա-
կադրված են բարձրացնելու ծնողների կրթական իրազեկության մակարդակը: 

Հիմնաբառեր. ծնողների մանկավարժական իրազեկություն, լուսավո-
րություն, ներգրավվածություն, ընտանիք, դաստիարակություն, կրթություն: 

 
Մարդու հիմնական առանձնահատկությունները, հասարակական պատկերը 

ձևավորվում են ամենավաղ տարիքում, երբ երեխան կյանքի առաջին քայլերն է անում 
ծնողների հսկողության ներքո՝ շրջապատված մոր և հոր հոգատարությամբ և սիրով: 
Ընտանիքը՝ որպես հասարակության սկզբնական բջիջ, երեխայի դաստիարակության 
հիմնական և առաջնային պատասխանատուն է: Դաստիարակության գործընթացը 
պահանջում է ծնողների անհրաժեշտ հետևողականություն և ամենօրյա հսկողություն 
երեխաների արարքների նկատմամբ: Դարեր շարունակ ծնողները եղել և շարունա-
կում են մնալ երեխաների կրթության և զարգացման հենքային կրողները: Ծնողներն 
են պատասխանատու երեխաների ճիշտ ձևավորման, զարգացման և կրթության հա-
մար: Ժամանակակից կրթության տեսության և պրակտիկայի աճող պահանջներին 
զուգընթաց ծնողների մանկավարժական լուսավորության հարցի ուսումնասիրության 
հրատապությունը և արդիականությունը պետք է դարձնել թիրախային հենց մանկա-
վարժական հետազոտությունների համատեքստում: Ուստի ժամանակակից աշխար-
հում նախավարժությունը և ծնողների մանկավարժական իրազեկության զարգացումը 
շատ կարևոր նախապայման է ճիշտ դաստիարակություն իրականացնելու համար:  

Դեռևս 17-րդ դարում շատ գիտնականներ են պնդել, որ երեխայի վաղ զար-
գացման առաջին հինգից վեց տարվա կյանքը ամենակարևորն է աճող մարդու հա-
մար: Ամերիկացի բժիշկ Գջլեն Դումանը գտնում է, որ մարդկային ուղեղի ձևավորումը 
տեղի է ունենում կյանքի առաջին տարիներին. հինգ տարեկան երեխայի մեջ այս գոր-
ծընթացը ավարտվում է 80 տոկոսով, իսկ ութ տարեկան հասակում ուղեղը գրեթե ամ-
բողջությամբ ձևավորված է լինում:1  

Մանկաբույժ Ա.Ֆ. Տուրը պնդում էր, որ մինչև հինգ տարեկան երեխան պետք 
է անպատճառ դաստիարակվի ընտանիքում: Ըստ վերջինիս՝ ուսուցիչները սահմանել 

                                                            
1 http://kladraz.ru/metodika/metodiki-ranego-obuchenija-detei-matematike.html: 

են հետևյալ օրինաչափությունները. «Անձի ձևավորման հաջողությունը նախ և առաջ 
պայմանավորում է ընտանիքը: Որքան «լավն է այն, այնքան ավելի լավ է այն ազդում 
երեխայի դաստիարակության վրա, այնքան ավելի բարձր է անհատի ֆիզիկական, 
բարոյական և աշխատանքային դաստիարակության մակարդակը»: Ընտանիքը և 
երեխան միմյանց արտապատկերումն են: Ընտանիքի ազդեցությունը աճող երեխայի 
վրա ավելի ուժեղ է, քան բոլոր մյուս կրթական և դաստիարակչական ազդեցություն-
ները: Վ.Ա. Կուզմինսկու խորին համոզմամբ մարդկային սիրո դաստիարակչական 
ուժը մարդ-մարդ հարաբերություններում միմյանց նկատմամբ ունեցած պարտավորու-
թյան գեղեցկությունն է. «…միայն այնտեղ, որտեղ հայրը զբաղվում է իր սեփական 
դաստիարակությամբ, առաջանում է երեխայի ինքնադաստիարակության ձգտումը: 
Երեխան ձգտում է լավը լինել՝ տեսնելով իդեալականը»:2  

Անձի ձևավորումը բավականին բարդ գործընթաց է, որը դիտարկվում է ծնո-
ղական վերաբերմունքի, ազդեցության և գործողությունների պրիզմայով: Կրթության 
բնագավառի մասնագետները իրազեկությունը մեծապես դիտարկել են որպես անձի 
իրացման և բավարարման հենքային հմտություն անձնական և սոցիալական կյանքի 
ոլորտներում: Հետազոտությունները ցույց են տալիս, որ ծնողներին խիստ անհրա-
ժեշտ է մանկավարժական կրթություն: Այս առումով շեշտադրվում են ծնողներին ուղղ-
ված ծրագրերը, որոնք նպատակադրված են բարձրացնելու ծնողների կրթական իրա-
զեկության մակարդակը: Ծնողներն ու ուսուցիչները էական դերակատարություն ունեն 
փոքր տարիքային խմբի երեխաների կրթական ծրագրերի մշակման և, որ ամենակա-
րևորն է, կիրարկման գործընթացում: Ծնողը երեխայի առաջնային խնամքն ապահո-
վողն է և նրա տիեզերքի սրտի կենտրոնական կերպարը:3 Ծնողն է երեխայի առաջ-
նային օժանդակողը ֆորմալ կրթության փուլ անցում կատարելու գործընթացում: Շատ 
փորձագետներ նշում են, որ ծնողները կարող են ցուցաբերել այնպիսի հմտություններ, 
տաղանդներ ու հետաքրքրություններ, որոնք էապես կնպաստեն ուսումնական ծրագ-
րին, անկախ այն բանից, թե որքան ստեղծագործ ու հնարամիտ են այդ երեխաների 
մանկավարժները:4 Ցանկացած խնդիր, մտահոգություն կամ ուսումնական նպատակ 
ներառում է երեխայի ընտանիքը՝ անմասն չթողնելով ծնողներին: Հետևապես կյանքի 
ոչ մի փուլում երեխային հնարավոր չէ տարանջատել ընտանիքից, քանի որ վերջինս 
ընտանեկան մշակույթում է սոցիալականացվում: Նույնիսկ մանկական հաստատու-
թյուններում դաստիարակվող երեխաները այդ հաստատության ավանդույթներն ու 
մշակույթը կրողն են դառնում:  

Հայ գիտական իրականության մեջ դժվար է գտնել որևէ ծրագիր՝ ուղղված 
ծնողների մանկավարժական իրազեկությանն ու լուսավորությանը: Գործում են մի 
շարք հասարակական կազմակերպություններ, որոնք աջակցություն են ցուցաբերում 
խոցելի ընտանիքներին, կազմակերպում են կրթական դասընթացներ՝ ծնողներին 
որոշակիորեն իրազեկելու նպատակով: Սակայն շատ քիչ ծնողներ են գիտակցում, որ 

                                                            
2 Василий Сухомлинский , Родительская педагогика Питер 2017, стр. 7: 
3 Quality Teaching: Early Foundations Best Evidence Synthesis Prepared for the Ministry of Education by Sarah-
Eve Farquhar Childforum Research Network PO Box 58-078, Wellington, 2003 
https://www.educationcounts.govt.nz/__data/assets/pdf_file/0003/7707/bes-quality-teaching-early.pdf (01.07.2018): 
4 Lee, V.E., Bryk, A. & Smith, L. (1990). High school organization and its effects on teachers and students: An 
interpretive summary of the research. In Clune, W. H. & Witte, J.F. (Eds.). Choice and control in American 
education volume 1: The theory of choice and control in education, pp. 135-227, New York: Falmer: 

իրենք իրազեկման կարիք ունեն: Ծնողների մեծ մասը գտնում է, որ բնությունից 
տրված ծնողական բնազդը բավական է երեխայի անձի դաստիարակության համար: 
2010 թ. ՀՀ-ում «Քայլ առ քայլ» բարեգործական հիմնադրամն իրականացրել է «Նա-
խապատրաստում դպրոցին» (4-6 տարեկանների համար) հետազոտությունը ծնողնե-
րի մանկավարժական կրթության ազդեցությունը նախադպրոցական տարիքի երե-
խաների զարգացման վրա: Թիրախային խմբից մոտավորապես 1700 ծնող մաս-
նակցել է ծնողական կենտրոնների վերապատրաստումներին: Նախագիծն իր դրա-
կան ազդեցությունն է ունեցել սոցիալապես անապահով մոտ 3400 երեխաների զար-
գացման բարելավման վրա: Յուրաքանչյուր կենտրոն շուրջ 10 ամիս աշխատել է 
ծնողների հետ, այնուհետև, 2009 թվականին Բաց հասարակության ինստիտուտը 
իրականցրել է այդ նախագծի գնահատում՝ դրական փոփոխությունների ակնկալիքով: 
Արդյունքում նախագծին մասնակցող ծնողներից 70-ը Հայաստանի տարբեր շրջաննե-
րից վերապատրաստել են իրենց շրջանների մյուս ծնողներին, ստեղծվել են ծնողների 
իրազեկության բազմաթիվ նյութեր և էլեկտրոնային բազա:5  

Ծնողների մանկավարժական լուսավորության համատեքստում ժամանակա-
կից մանկավարժական տեսությունները շատ հաճախ են մեջբերում «ծնողների 
ներգրավվածություն» եզրույթը: Ծնողների ներգրավվածությունը կազմակերպվում է 
երկու ձևով՝ ծնողական ներգրավվածություն դպրոցում և ծնողական ներգրավվածու-
թյուն տանը, ընտանիքում:6 Առաջինը ենթադրում է դասարանական մասնակցություն, 
մասնակցություն հասարակական և ծառայությունների մատուցման ոլորտն ընդգրկող 
իրադարձություններին, մասնակցություն ծնողական և դպրոցական խորհրդի ժողով-
ներին: «Տուն-ընտանիք» կենտրոնացումն ունեցող ծնողական ներգրավվածությունը 
ենթադրում է աշխատանքներ անմիջապես երեխայի հետ, ինչպիսիք են աջակցություն 
տնային հանձնարարությունները կատարելու գործընթացում, երեխային առողջ 
սննդով և առողջապահությամբ ապահովում և պարբերաբար ուսուցչի հետ անհատա-
կան հանդիպումներ: Հետազոտություն է անցկացվել ծնողների ներգրավվածության 
շուրջ, որի նպատակն է եղել հասկանալ, թե որքանով են ծնողներն իրենց համարում 
ներգրավված տանը և դպրոցում: Շատ հետազոտողներ փորձել են դասակարգել ծնո-
ղական ներգրավվածությունը: Չավքինը և Ուիլիամսը տալիս են ծնողների 6-աստի-
ճան դասակարգում. ծնող՝ որպես հանդիսատես, մասնավոր ուսուցիչ տնային ուսուց-
ման և դասապատրաստման համար, ծրագրին աջակցող, համադասարանցի, իրա-
վապաշտպան և որոշումներ կայացնող:7 Ջ. Էփստեյնն իր հերթին առաջարկում է ծնո-
ղական ներգրավվածության հինգ տեսակ՝ առաջադիմության հաշվետվություն, հա-
տուկ իրադարձություններ, ծնողական կրթություն, ծնողական դասավանդում և կրթու-
թյան ոլորտում որոշումների կայացում:8 Ծնողական ներգրավվածությունը հատկա-
նշական է երեխայի նախադպրոցական տարիքում, երբ նա ավելի շատ ունի ծնողի հո-

                                                            
5 http://www.sbsbf.am/: 
6 Epstein, Joyce L.; Sanders, Mavis G.; Simon, Beth S.; Salinas, Karen Clark; Jansorn, Natalie Rodriguez; Van 
Voorhis, Frances L. School, Family, and Community Partnerships: Your Handbook for Action. Second Edition, 2002. 
7 Chavkin, N. F., & Williams, D. L. Critical issues in teacher training for parent involvement. Educational 
Horizons, 1998. 
8 Epstein, J.L., School and family partnerships. In M. Alkin (Ed.), Encyclopedia of educational research, New York: 
1992. MacMillan. 

գածության, աջակցության և ներգրավվածության կարիքը: Ծնողը՝ որպես առաջին 
ուսուցիչ և խորհրդատու, կենտրոնական դեր է խաղում երեխայի կյանքում: 

Ծնողների ներգրավվածությունից բացի մասնագիտական գրականության մեջ 
հաճախ ենք հանդիպում «մանկավարժական լուսավորություն» հասկացությանը: Ա. Վ. 
Մարկովան և Լ. Բեկկերը լուսավորությունը մեկնաբանում են որպես մշակույթի պրո-
պագանդման կամ տարածման գործընթաց, որը ենթադրում է տեղեկատվության ըն-
կալման համեմատաբար ազատ և անկախ ընտրություն:9 Ծնողների մանկավարժա-
կան լուսավորություն ասելով՝ մեծապես հասկանում ենք երեխայի գործունեության և 
զարգացման վերաբերյալ ծնողին տրամադրվող տեղեկատվություն: Վերաբերյալ հե-
ղինակներն առանձնացնում են ծնողների մանկավարժական իրազեկության մի քանի 
հիմնական սկզբունքներ, հաշվի առնելով՝  

 ուսուցիչ-ծնող, ծնող-երեխա փոխհարաբերությունների հումանիստական 
բնույթը, 

 լուսավորության վերաբերյալ անհատական մոտեցումը,  
 ուսումնական նյութի յուրացման հարցում անհատական խթանման 

սկզբունքը,  
 մանկավարժների և ծնողների համագործակցության սկզբունքը:10 
Ծնողական լուսավորությանն ուղղված ծրագրերը միտված են օգնելու ծնողնե-

րին՝ որպես երեխայի առաջնային կրթողների՝ լավագույնս զարգացնելու ծնողական 
հմտությունները՝ իրազեկելով այն ուղիները, որոնցով վերջիններս կարող են 
ներգրավվել երեխաների կրթական զարգացման գործընթացներում: Ոլորտի հետա-
զոտողներ Հանոնի և Ուեյբերգերի համոզմամբ «ընտանեկան լուսավորություն» հաս-
կացությունը՝ որպես նկարագրության եզրույթ, առաջին անգամ կիրառվել է ոլորտի 
փորձագետ Թեյլորի կողմից Ամերիկայի Միացյալ Նահանգներում:11 Թեյլորի դիտարկ-
մամբ «դպրոցական կյանքի և գործունեության ձախողման սերմերը ցանվում են ըն-
տանիքում, և որևէ մեկը չի կարող արմատախիլ անել դպրոցում ծագած խնդիրները՝ 
միայն դպրոցի հետ աշխատելով»: Հետազոտությունները ցույց են տալիս, որ շեշտը 
պետք է դնել ոչ միայն ֆորմալ կրթության, այլև ոչ ֆորմալ կրթության վրա՝ հաշվի առ-
նելով առօրյա գործողությունները, տվյալ մշակույթը, համայնքը և լեզուն: Ընտրանքնե-
րին ուղղված ծրագրերը միտված են խրախուսելու ընտանիքներին կերտելու համա-
գործակցային ուսուցում և այնպիսի ծրագրեր, որոնք ապահովում են «բացահայտ և 
ճշգրիտ վերջնարդյունքներ»: Ընտանեկան լուսավորությանն ուղղված մոտեցումները 
պետք է միջսերնդային ուսումնառության հնարավորություն ընձեռեն՝ նպաստելով 
ծնողների և երեխաների շարունակական կրթությանը: Ընտանեկան լուսավորության 
արժեքներն ու փորձառությունը կաղապարում են երեխայի գրագիտության զարգա-

                                                            
9 А. В. Маркова, И. Л. Беккер, Педагогическое просвещение родителей по вопросу гуманных взаимоотноше-
ний с детьми // Пензенский государственный педагогический университет им. В. Г. Белинского кафедра пе-
дагогики, Сектор молодых ученыь, N3 ( 7) 2007, стр. 217. 
10 А. В. Маркова, И. Л. Беккер, Педагогическое просвещение родителей по вопросу гуманных взаимоотно-
шений с детьми // Пензенский государственный педагогический университет им. В. Г. Белинского кафедра 
педагогики, Сектор молодых ученыь, N3 ( 7) 2007, стр. 218. 
11 Taylor, N. (2006). What do we know about involving children and young people in family law decision making? 
A research update. Australian Journal of Family Law, 20, 154–178. 

ցումը հնարավորությունների, ճանաչողության և փոխազդեցության հայեցակետից:12 
Այսինքն՝ ընտանիքիները ցուցաբերում են լուսավորության որոշակի վարքագծեր, 
որոնք կարող են սահմանվել որպես գրագիտության և լուսավորության ընկալման 
հնարավորություններ:  

Ծնողների մանկավարժական իրազեկության հարցերը քննել են նաև ռուս 
գիտնականներ Տ. Ա. Դանիլինան, Ի. Ա. Մերկուլը, Ա. Վ. Մինինան, Ս. Ս. Պիջուկո-
վան, Ջ. Վ. Պոզդնյակովան և այլք: Ժամանակակից գիտնականների հայեցակետից 
ծնողների մանկավարժական իրազեկությունը լայն մշակութային հասկացություն է, 
որը կազմում է մանկավարժական մշակույթի մի մասը: Այն ծնողների տեսական և 
գործնական պատրաստակամությունն է՝ ներդնելու ու իրականացնելու կրթական գոր-
ծողություններ, հասկանալու երեխաների պահանջմունքները՝ ստեղծելով բավարար-
վածության պայմաններ նրանց համար:13  

Փաստորեն, ծնողների մանկավարժական գիտելիքների և կարողությունների 
ձևավորման համատեքստում իրազեկության, տարատեսակ մոտեցումների և ինքնագ-
նահատման տեսանկյունից համագոյակցում են հուզական, ճանաչողական և հաղոր-
դակցական բաղադրիչները:  

                                                            
12 Hannon, P. (1995) Literacy, home and school: research and practice in teaching literacy with parents. London: 
Falmer Press. 179pp. 
13 Arnautova, E. P. (2012). Planning of the work of the preschool educational institution with the family. 
Management of preschool educational institution, 4, 12-18. 

parental education, which are aimed at raising the level of educational awareness of 
parents. 

Key words: pedagogical education of parents, enlightenment, involvement, family, 
upbringing, education. 

Ուսանողի ամբիոն 
 
 
 
 

Կարեն Պոտոսյան  
ԵՄՀ իրավագիտության ամբիոնի չորրորդ կուրսի ուսանող        

 
ԻՆՉ ԲՈՎԱՆԴԱԿՈՒԹՅՈՒՆ ԿԱՐՈՂ Է ՈՒՆԵՆԱԼ ՈՒՍԱՆՈՂԻ 

ԱՎԱՐՏԱԿԱՆ ԱՇԽԱՏԱՆՔԻ ՆԱԽԱԲԱՆԸ 
 

Սույն հոդվածում ներկայացված է  հեղինակի «Կալանավորումը` 
որպես խափանման միջոց» ավարտական աշխատանքի ներածությունը, 
որը կարող է դիտարկվել որպես նմուշօրինակ այլ ավարտական աշխա-
տանքների կատարման համար: 

Հիմնաբառեր. կալանավորում, խափանման միջոց, սահմանադ-
րություն, ազատություն, անձեռնմխելիություն, մարդը որպես բարձ-
րագույն արժեք: 

 
ՆԱԽԱԲԱՆ 

Թեմայի արդիականությունը: Սույն աշխատանքը նվիրված է կալանավոր-
մանը, դրա կիրառման պայմաններին, այդ ոլորտում առաջացող խնդիրներին՝ Հա-
յաստանի Հանրապետության (այսուհետ՝ ՀՀ) Սահմանադրության1, ՀՀ քրեական 
դատավարության օրենսգրքի (այսուհետ՝ Քր. Դատ. Օր. .), Մարդու իրավունքների 
Եվրոպական կոնվենցիայի (այսուհետ՝ ՄԻԵԿ), Մարդու իրավունքների եվրոպա-
կան դատարանի (այսուհետ՝ ՄԻԵԴ) նախադեպային իրավունքի համատեքստում, 
ինչպես նաև` կալանավորման հետևանքով անձին ազատությունից զրկելու արդի 
հիմնախնդիրներին: 

Կալանավորման թեման արդիական է այնքանով, որ այն անմիջականորեն 
ուղղված է և սահմանափակում է անձի ազատությունը, ինչը ներկա դարաշրջանում 
գտնվում է մարդկության և հասարակության ուշադրության կենտրոնում (թեև ՀՀ 
Սահմանադրության և   Քր. Դատ. Օր. . պայմաններում այն կարող է կիրառվել 
միայն մեղադրյալի նկատմամբ)։ 

Խափանման միջոցների, մասնավորապես՝ կալանավորման կամ կալանքի 
կիրառման հիմքերի և էության վերլուծությամբ հնուց ի վեր զբաղվել են բազմաթիվ 
իրավաբան գիտնականներ, արդարադատություն իրականացնող պրակտիկ գործիչ-
ներ և այլոք։  

Դեռևս 20-րդ դարի սկզբներին ռուս նշանավոր իրավագետ Ն.Պոլյանսկին 
նշել է, որ խափանման միջոցի ընտրության թույլատրելիությունը քրեական դատա-
վարության կարևորագույն հարցերից է, քանի որ օրենսդրության մեջ որոշակի 

                                                 
1 Տե´ս Հայաստանի Հանրապետության Սահմանադրություն ընդունված 05.07.1995, ՀՀ ՊՏ 
2015.12.21/Հատուկ թողարկում Հոդ. 1118, փոփոխություններով և լրացումներով առ 06.12.2015։ 



Կ. Պ. | Ինչ բովանդակություն կարող է ունենալ ուսանողի ավարտական աշխատանքի նախաբանը 

110 

հարցերի բացակայությունը վտանգի է ենթարկում քաղաքացու անձնական ազա-
տությունը։ Խնդիրը հետաքրքրել և հուզել է իրավաբաններին և հասարակությանն 
այն առումով, որ կալանավորումն անմիջականորեն առնչվում է մարդու անօտարե-
լի իրավունքներից մեկին, թերևս ամենաառաջնայինին՝ նրա ազատությանը և իրա-
վունքների պաշտպանությանը, քանի որ կալանավորումը բերում է անձի ազատու-
թյունների ու իրավունքների կտրուկ սահմանափակման։ 

Հասարակությունից մեկուսացումը նաև լրջորեն ազդում է անձի հոգեբա-
նական խառնվածքի և վարքագծերի վրա։ Բարոյական և հոգեկան հուսալքու-
թյունը, հատկապես խափանման հիշյալ միջոցի ոչ իրավաչափ գործադրման դեպ-
քում, մեղադրյալին կարող են հասցնել ֆիզիկական և հոգեկան տառապանքների, 
հասարակությունից մեկուսացման, ապագայի նկատմամբ վստահության կորստի և 
այլ բացասական, երբեմն նաև՝ անդառնալի հետևանքների։ 

Խնդրի բարդությունը կայանում է նաև նրանում, որ, գործնականում օրեն-
քով սահմանված կարգը ոչ հազվադեպ ճիշտ չի կիրառվում, առավել ևս երբեմն կո-
պիտ խախտվում է անկախ այն հանգամանքից, որ տեսական իրավաբանությունը 
հասել է զգալի հաջողությունների, մասնավորապես, մարդու ազատություն եզրու-
յթը պարզաբանել և քննարկման առարկա են դարձրել բազում նշանավոր իրավա-
գետներ, մեկնաբանվել են եվրոպական դատարանի որոշումներում և միջազգային 
տարբեր կոնվենցիաների դրույթներում և դրանց համահունչ դարձրած ներպետա-
կան օրենսդրական ակտերում։ 

Վերոգրյալի համատեքստում հատկանշական է այն հանգամանքը, որ մար-
դու ազատության հետ կապված օրենսդրական համակարգը ոչ միայն մեր, այլև 
աշխարհի բազմաթիվ երկրների իրավական համակարգերում պարբերաբար վե-
րանայվում և ենթարկվում է փոփոխությունների՝ հաշվի առնելով առաջադեմ 
մարդկության իրավական համակարգի արդիականացումը, փորձը, առկա պրակ-
տիկան և մարտահրավերները: Այսպես, անձի անձեռնմխելիության, ազատություն-
ների և իրավունքների պաշտպանության շահերից ելնելով Քր.Դատ.Օր. .  հանգա-
մանորեն հաշվի է առել եվրոպական դատարանի փորձը, իրավունքների խախտ-
ման վերաբերյալ հիմնավորված եզրակացությունները, ՄԻԵԿ 5-րդ հոդվածի 
դրույթները2 և առաջին հերթին՝ ՀՀ Սահմանադրության 27-րդ հոդվածի պահանջը։ 
Արդյունքում օրենսգրքի համապատասխան հոդվածներով (11-րդ, 134-138-րդ, 142-
րդ, 285-288-րդ, 403-րդ և այն) ավելի հստակ և մանրամասն է կարգավորվում խա-
փանման միջոցների, մասնավորապես՝ կալանավորման կիրառումը։ 

Իրավական համակարգի արդիականացման և միջազգային ստանդարտ-
ներին ու նորմերին համապատասխանեցման համատեքստում արժե ընդգծել նաև 
այն փաստը, որ ներկայում ՀՀ-ում ակտիվ կերպով ընթանում են դատաիրավական 
բարեփոխումներ, որոնց նպատակը ներպետական իրավական համակարգի և, 
մասնավորապես, քրեական արդարադատության ժողովրդավարացման, ինչպես 
նաև անձի իրավունքների արդյունավետ պաշտպանության ապահովումը։  

Իրավաչափ պետության անբաժան հատկանիշներից մեկն օրենքի գերա-
կայությունն է, պետական մարմինների, պաշտոնատար անձանց և անձի (այդ 
թվում՝ մեղադրյալի) փոխհարաբերություններում կամայականության և ապօրինու-

                                                 
2 Տե´ս Մարդու իրավունքների և հիմնարար ազատությունների պաշտպանությունների եվրոպական 
կոնվենցիա, ընդունված 04.11.2000, ուժի մեջ մտած 01.04.2005։ 

թյունների անթույլատրելիությունը, ինչպես նաև` պետական հարկադրանքի սահ-
մանափակումը միայն այն դեպքերով, երբ, իրոք, այն անհրաժեշտ է հասարակու-
թյան և այլ անձանց շահերի պաշտպանության համար։ 

Քրեական գործերի քննության ընթացքում դատավարական հարկադրանքի 
միջոցները կիրառելիս առանձնապես սուր դրսևորվում է ստանում Քր.Դատ.Օր-ով 
սահմանված երկու հիմնական հակադրությունների՝ հանրային և մասնավոր շահերի 
բախումը։ Մի կողմից մեղադրյալի նկատմամբ կալանավորման միջոցի ընտրու-
թյունը պայմանավորված է քրեական դատավարության խնդիրների լուծման պատ-
շաճ հնարավորություն ապահովելու անհրաժեշտությամբ, իսկ մյուս կողմից դա հա-
կասում է իր իրավունքների և ազատությունների սահմանափակում թույլ չտալու ան-
ձի շահագրգռվածությանը։ Այս հակասությունները ստիպում են գտնել փոխզիջու-
մային լուծումներ քրեական դատավարությունում անձի, հասարակության և պետու-
թյան շահերի հավասարակշռված և իրավաչափ պաշտպանության համար։ 

Ըստ ՀՀ Սահմանադրության 27-րդ հոդվածի մարդու անձնական ազատու-
թյան և անձեռնմխելիության իրավունքի կարևորագույն երաշխիքն օրենքն է, որով 
պետք է սահմանվեն և որին համապատասխան պետք է իրականացվեն մարդուն 
ազատությունից զրկելու դեպքերը և ընթացակարգը։ Ազատությունից զրկելու ան-
հիմն, իրավախախտ դեպքերը կանխելու նպատակով  ՀՀ Սահմանադրությունը 
սահմանում է այն դեպքերը, որոնց հիման վրա օրենքը կարող է նախատեսել ազա-
տությունից զրկելը։ Հիմքերի սպառիչ շրջանակը և հստակ իրավական ձևակերպու-
մը բացառում են դրանց տարածական մեկնաբանությունը։  

Ելնելով վերոնշյալ հանգամանքներից և իրավական նորմերի պահանջներից՝ 
կարելի է փաստել, որ իրավական համակարգի արդիականացման, մարդու իրա-
վունքների և հիմնարար ազատությունների պաշտպանության ոլորտում զարգացումը 
նոր մարտահրավերներ է առաջադրում իրավունքի ոլորտի մասնագետների առջև, 
այդ թվում՝ կալանավորումը որպես խափանման միջոց ընտրելու պայմանների և 
ոլորտը կարգավորող օրենքների միատեսակ կիրառման համատեքստում:  

Այսպիսով, մարդու իրավունքների և հիմնարար ազատությունների պաշ-
պանության տեսանկյունից կալանավորումը որպես խափանման միջոց ընտրելու 
իրավական նորմի բարեփոխումը և օրենքի կիրառման պայմանների արդիականա-
ցումը այսօր դարձել են խիստ արդիական: Սա պայմանավորված է ոչ միայն գործ-
նական ոլորտում առաջացող խնդիրների, այլև մարդկանց իրավագիտակցության 
բարձրացման ու մարդուն որպես բարձրագույն արժեք դիտարկելու անխուսափելի 
պահանջի հետ:  

Ուստի, գտնում ենք, որ որպես խափանման միջոց՝ կալանավորման հիմ-
նախնդիրը շարունակում է մնալ հրատապ, իսկ արդիականացման և բարեփոխում-
ների հրամայականը, հատկապես ՀՀ օրենսդրական համակարգում՝ անխուսափե-
լի և պարտադիր: Այս ամենի համատեքստում մեր նպատակն է մեր համեստ 
ներդրումն ունենալ տվյալ որոտում նոր մոտեցումներ առաջադրելու գործում՝ 
հիմնված փորձի, առկա ձեռքբերումների և օրենսդրական կարգավորումների վրա:  

Հետազոտության նպատակը և խնդիրները: Աշխատանքի նպատակն է 
սույն աշխատության մեջ առաջադրել նոր մոտեցումներ, որոնք, հուսով ենք, հետա-
գայում վերլուծության կենթարկվեն իրավաբան-գիտնականների կողմից և հնարա-
վորության կտան օգտագործել մեր կողմից առաջադրված մոտեցումները իրավա-

կիրառ պրակտիկայում՝ անդրադառնալով ինչպես կալանավորման  կիրառման 
պայմաններին, այնպես էլ՝ կալանավորման և անձին ազատությունից զրկելու արդի 
հիմնախնդիրներին:  

Ի լրումն, մենք կարծում ենք, որ կալանավորումը որպես խափանման մի-
ջոց ընտրելու վերաբերյալ ներկա իրավական կարգավորումները որոշ առումներով 
չեն բավարարում և ընդհանրացնում գործնական ոլորտում առաջացող հիմ-
նախնդիրները, որն էլ ոչ հազվադեպ իրավակիրառ պրակտիկայում լուրջ բարդու-
թյունների պատճառ է դառնում: 

Ավարտական աշխատանքի ուսումնասիրության օբյեկտը և առարկան: 
Սույն աշխատանքի ուսումնասիրության օբյեկտը կալանավորման՝ որպես խափան-
ման միջոցի կիրառումն է։ Ուստի տեղին ենք համարում փաստել, որ կալանավո-
րումը որպես խափանման միջոց ընտրելու բարեփոխման պահանջը և անհրաժեշ-
տությունը առավել քան հրատապ են, հետևաբար, սույն աշխատության տարբեր 
գլուխներում կանդրադառնանք և կվերլուծենք ներկայացվող թեմայի վերաբերյալ 
առկա օրենսդրական ձեռքբերումները և այլ հիմնական գործոններ։ 

Հետազոտության տեսամեթոդական հիմքը և տեղեկատվության ապա-
հովումը: Հետազոտության համար տեսական հիմք են հանդիսացել քրեական դա-
տավարության խափանման միջոցներից կալանավորման վերաբերյալ օրենսդրա-
կան ոլորտը կարգավորող Քր.Դատ.Օր-ը, ՀՀ Վճռաբեկ դատարանի նախադեպային 
որոշումները, ՄԻԵԴ վճիռները, իրավագիտության ոլորտի հայրենական և արտա-
սահմանյան տարբեր տեսաբանների և  գործնական կիրառողների մոտեցումները՝ 
համեմատական վերլուծության մեթոդի հիման վրա ցույց տալով տվյալ ոլորտում ՀՀ 
օրենսդրական համակարգի առկա վիճակը, տարբեր երկրների իրավակիրառ 
պրակտիկայի հետ  առկա նմանությունները և տարբերությունները, և դրանց հիման 
ոլորտի հետագա կատարելագործման հավանական իրավական ուղիները։  

Հետազոտության կառուցվածքը և ծավալը: Աշխատանքը բաղկացած է 
ներածությունից, երկու գլուխներից, եզրակացությունից, առաջարկություններից և 
օգտագործված գրականության ցանկից։  

Արթուր Վարդանյան 
ԵՄՀ կառավարման ամբիոնի չորրորդ կուրսի ուսանող 

 
ՓՈՔՐ ԵՎ ՄԻՋԻՆ ՁԵՌՆԱՐԿՈՒԹՅՈՒՆՆԵՐԻ  
ԶԱՐԳԱՑՄԱՆ ՀԵՌԱՆԿԱՐՆԵՐԸ ՀԱՅԱՍՏԱՆԻ 

ՀԱՆՐԱՊԵՏՈՒԹՅՈՒՆՈՒՄ* 
 

Փոքր և միջին ձեռնարկությունները հիմնարար դեր ունեն երկրի 
տնտեսության զարգացման, ինչպես նաև բազմաթիվ գործարար մշակույթ-
ների ձևավորման մեջ: Լինելով ավելի ճկուն և հարմարվող՝ նրանք շատ 
շուտ ընկալում և գործածում են նոր տեխնոլոգիաներ և ձևաչափեր, ինչի 
արդյունքում ավելի մանրամասն են տիրապետում համաշխարհային առա-
ջընթացի միտումներին: 

ՓՄՁ-ները կերտում են աշխատուժի մեծ շուկա և առաջարկում 
աշխատանք  և կարճ ժամանակում լրացնում են բիզնեսում առկա այն բա-
ցերը, որոնք թանկ կամ այդքան էլ շահավետ չեն խոշոր կազմակերպու-
թյունների համար:   

ՓՄՁ-ներին հատուկ է նաև աշխատակիցների նկատմամբ ղեկա-
վարության ավելի ջերմ ու ընկերական վերաբերմունքը, ինչի արդյունքում 
ստեղծվում է շատ ավելի սերտ հարաբերություններ ղեկավարության և թի-
մակիցների միջև:    

 Հիմնաբառեր. ձեռնարկատիրական գործունեություն, փոքր և մի-
ջին ձեռնարկություններ (ՓՄՁ), չափանիշ, որակական չափանիշներ, ՓՄՁ 
սուբյեկտներ: 

 
Ներածություն: Շուկայական հարաբերությունների ձևավորման և հետագա 

զարգացման փուլերում տնտեսության ցանկացած ոլորտում կարևորագույն դեր և 
նշանակություն է ձեռք բերում ձեռնարկատիրական գործունեությունը, նրա կազ-
մակերպման ձևն ու մակարդակը: Առանց ձեռնարկատիրական գործունեություն 
իրականացնելու ոչ մի տնտեսվարող սուբյեկտ չի կարող ապահովել իր առջև 
դրված գործարար նպատակների իրագործումը: Ժամանակակից տնտեսությունը 
պատմականորեն զարգացող սոցիալ-տնտեսական կյանքի կազմակերպման տար-
բեր ձևերի կատարելագործման արդյունք է, որի անբաժանելի բաղադրամասերից 
մեկը փոքր և միջին ձեռնարկատիրությունն (ՓՄՁ) է: Այն շուկայական տնտեսու-
թյան արմատավորման և կայացման հիմնական երաշխիքն է: ՓՄՁ զարգացումը 
նպաստում է ներքին շուկայի ծավալների ընդլայնմանը, արտաքին շուկաներում 
տեղական ապրանքների և ծառայությունների մրցունակության բարձրացմանը և 
արտահանման ծավալների ավելացմանը, նոր աշխատատեղերի ստեղծմանը, ինչ-
պես նաև՝ պարապուրդի մատնված արտադրական հզորությունների արդյունավետ 
օգտագործմանը` ապահովելով երկրում քաղաքական, սոցիալական և տնտեսա-
կան կայունություն: 

Յուրաքանչյուր երկրում ձեռնարկատիրությունը կայուն տնտեսական զար-
գացման հիմնաքարերից մեկն է: Այն երկրի տնտեսության աճն ապահովող կա-
                                                            
* Ներկայացվում է 2017թ. դեկտեմբերի 15-ին Եվրասիա միջազգային համալսարանում տեղի ունեցած 
ուսանողական ամենամյա գիտաժողովի ընթացքում քննարկված նյութերի հիման վրա: 

րևոր խթան է հանդիսանում` զարկ տալով գործարարությանը և ձեռներեցության 
ունակությունների բարձրացմանը, տնտեսական ներուժին, որն իր ճկունությամբ ու 
հեշտությամբ հարմարվում է շուկայի փոփոխական միջավայրին, ստեղծում նոր 
աշխատատեղեր և տնտեսական գործունեության հնարավորություններ` նպաստե-
լով ապրանքների արտահանմանը և մրցունակության բարձրացմանը: Ձեռնարկա-
տիրության էությունը կայանում է նաև նրանում, որ այն միմյանց է կապում տնտե-
սական համակարգի բոլոր օղակները, որոնց հիման վրա կարելի է կառուցել կա-
յուն տնտեսական աճ և սոցիալական բարձր կենսամակարդակ: 

Փոքր և միջին ձեռնարկությունների զարգացման հեռանկարները ՀՀ-
ում: Ընդհանուր առմամբ փոքր և միջին ձեռնարկատիրության առանձնացումը 
պայմանական բնույթ է կրում և չի ենթարկվում պարզ բնորոշման: Ցանկացած դա-
սակարգման մեջ պետք է ի նկատի ունենալ այն պայմանը, թե ինչպես են իրակա-
նացվել ձեռնարկությունների չափորոշման գործընթացները, և ինչ ցուցանիշներ են 
հաշվի առնվել ձեռնարկության չափերի որոշման և հետագայում նաև նրա դասա-
կարգման համար: Հատկանշական է, որ տարբեր երկրներում ՓՄՁ բնութագրող 
միևնույն ցուցանիշը ունի տարբեր չափանիշներ: Սակայն գոյություն ունեն ընդհա-
նուր տարածում գտած մի շարք չափանիշներ, որոնցով բնութագրվում է փոքր և 
միջին ձեռնարկատիրությունը 

Փոքր և միջին ձեռնարկությունների չափորոշման համար օգտագործվում 
են երեք տարբերակ: Դրանք են` 

 քանակական, 
 որակական և համակցված մոտեցումները: 
Փոքր և միջին ձեռնարկությունների չափորոշման ժամանակ, եթե օգտա-

գործվում է քանակական մոտեցումը, ապա շատ հաճախ վերլուծության համար որ-
պես հիմնական չափորոշչային ցուցանիշ, որի հիման վրա տարբեր կազմակեր-
պաիրավական ձևի ձեռնարկությունները վերաբերում են փոքր և միջին ձեռնար-
կատիրությանը, հանդիսանում է հաշվետու տարում ձեռնարկություններում զբաղ-
ված աշխատողների միջին ցուցակային թվաքանակը: Որպես կանոն առավել 
ընդհանուր քանակական չափորոշիչներից են աշխատողների միջին ցուցակային 
թվաքանակը, կանոնադրական կապիտալի չափը, ակտիվների մեծությունը և 
շրջանառության ծավալը: 

Քանակական տարբերակման հիմնական առավելությունը նրա օգտագործ-
ման հարմարավետությունն է: Այսինքն` այնպիսի ցուցանիշներ, ինչպիսիք են տա-
րեկան շրջանառությունը կամ աշխատողների թվաքանակը, բավականին հարմար 
են ուսումնասիրությունների համար: Այս մոտեցման հիմնական թերությունն այն է, 
որ ցուցանիշները խիստ բացարձակ են, բացի այդ այս կամ այն ցուցանիշների և 
դրանց սահմանների չափորոշման հարցում տարբերակվածությունը դժվարացնում 
է դրանց օգտագործումը համեմատական վերլուծության ժամանակ: 

Ձեռնարկությունները փոքրի և միջինի տարբերակման մեջ օգտագործվում 
է նաև որակական մոտեցումը, որը կիրառվում է որակական չափանիշների միջո-
ցով: ՓՄՁ սուբյեկտների սահմանման որակական չափորոշիչներն առայսօր էլ օգ-
տագործվում են միայն տեսական հետազոտություններում և որևէ երկրի կողմից 
օրենսդրորեն չեն ամրագրվել: Այս ձևով չափակցման գործընթացը հիմնականում 
հիմնված է սուբյեկտիվ կարծիքների և փորձի վրա: Որպես որակական չափորոշ-
ման տիպային օրինակ՝ Ռ. Բրուկսբենը մեջբերում է Վան Հորնի տարբերակումը, 

որը նա օգտագործել է փոքր ֆիրմաների ստրատեգիական պլանավորման գոր-
ծընթացում: Վան Հորնն առանձնացնում է հետևյալ բնորոշ գծերը1. 

1. Արտադրվող արտադրանքի հարաբերական փոքր քանակություն,  
2. Համեմատաբար սահմանափակ ռեսուրսներ և հզորություններ,  
3. Կազմակերպության ռազմավարական իրավիճակի գնահատման և վե-

րահսկման համար անհրաժեշտ համեմատաբար թույլ զարգացած կառա-
վարման համակարգեր, կառավարչական գործընթաց և տեխնոլոգիաներ,  

4. Կառավարման անհամակարգվածություն,  
5. Հիմնական կառավարչական պաշտոնների և բաժնետոմսերի մեծ մասի 

կենտրոնացում ձեռնարկության հիմնադիրների ձեռքում2:  
Ելնելով այս որակական մոտեցումներից՝ Վան Հորնը առաջարկել է, օրինակ, մի-

ջին ձեռնարկության տակ դիտարկել այն կազմակերպությունները, որոնց աշխատող-
ների թվաքանակը 50-ից 500 մարդ է, իսկ տարեկան շրջանառությունը՝ 1-33 մլնֆ.ս.3: 

ՓՄՁ սուբյեկտների չափորոշման գործընթացը բավականին բարդ գործըն-
թաց է, և միևնույն ձեռնարկությունը միաժամանակ կարող է համարվել և՛ խոշոր, և՛ 
միջին, և՛ փոքր` կախված կիրառվող ցուցանիշներից և դրանց սահմաններից: Նույ-
նիսկ ճյուղային կառուցվածքի կտրվածքով մեկ ճյուղի միջին ձեռնարկությունը ուղ-
ղակիորեն երկու այլ ճյուղերում կարող է լինել խոշոր և փոքր: Եվ ինչպես նշում է Ջ. 
Գրեյը, փոքր ձեռնարկությունների որևէ բազմակողմանի չափորոշում չի կարող 
բավարար լինել բոլոր խնդիրների լուծման համար: Այնուամենայնիվ, անհրաժեշտ 
է հստակեցնել ՓՄՁ չափակցման ցուցանիշները և դրանց սահմանները, որպեսզի 
ՓՄՁ զարգացմանն ուղղված քաղաքականությունը հնարավոր լինի հասցնել նպա-
տակային խմբին: 

Գծապատկեր 1.1 Եվրամիության ընդունված ՓՄՁ չափորոշիչները4 
 

 
Եվրամիության չափորոշիչների համաձայն ՓՄՁ սուբյեկտները դասա-

կարգվում են երեք խմբի` 
 գերփոքր (միկրո), 

                                                            
1 Տե՛ս Համեմատաբար սահմանափակ ռեսուրսներ և հզորություններ: 
2 Տե՛ս Динкин А., Стерлин А., “Предпринимательство в конце ХХ века”, Институт мировой экономики и 
международных отношений (Российская академия наук), М, 1992г., էջ 24: 
3 Տե՛ս “Fundamentals of Financial Management”by James C. Van Horne, John M. Wachowicz, Paperback, 
Prentice Hall (November 2008), էջ 57: 
4 Տե՛ս Հարությունյան Դ., «Գործարարության ծավալման տնտեսական խթանները Հայաստանի Հանրա-
պետությունում», Եր., 2007, էջ, 11: 

 փոքր, 
 միջին: 
Դասակարգումը կատարվում է՝ հիմք ընդունելով ՓՄՁ սուբյեկտներում 

ներգրավված աշխատողների թվաքանակը, տարեկան շրջանառությունը կամ ակ-
տիվների հաշվեկշռային արժեքը: 

Համաձայն Եվրամիության չափորոշիչների` ՓՄՁ սուբյեկտներ են համար-
վում այն կազմակերպությունները, որոնց աշխատողների թվաքանակը կազմում է 
մինչև 250 մարդ, տարեկան շրջանառությունը չի գերազանցում 50 մլն եվրոն կամ 
ակտիվների հաշվեկշռային արժեքը չի գերազանցում 43 մլն եվրոն: Ըստ առանձին 
կատեգորիաների ներկայացված է գծապատկեր 1.1-ում: 

Հարկ է նշել, որ Եվրամիության չափորոշիչներ կիրառող գրեթե բոլոր 
երկրները հնարավորություն ունեն իրականացնելու համեմատական վիճակագրա-
կան վերլուծություն, ինչը երկրի տնտեսության մեջ ՓՄՁ ոլորտի տեղի ու դերի 
գնահատման առումով ակնհայտորեն ստեղծում է տարբեր երկրներում ՓՄՁ ոլոր-
տի զարգացման մակարդակի վերաբերյալ առավել հստակ պատկեր: 

Հայաստանի Հանրապետությունում ՓՄՁ սուբյեկտների դասակարգման 
չափորոշիչներն ամրագրված են 2000թ.ընդունված «Փոքր և միջին ձեռնարկատի-
րության պետական աջակցության մասին» ՀՀ օրենքով5՝ համաձայն որի ՓՄՁ սու-
բյեկտների (առևտրային կազմակերպություններ և անհատ ձեռնարկատերեր) դա-
սակարգումը հիմնված է միայն աշխատողների միջին ցուցակային թվաքանակի 
վրա` համաձայն ստորև բերված ոլորտային չափորոշիչների` 
 

Աղյուսակ 1. ՓՄՁ սուբյեկտների դասակարգումը ՀՀ-ում 
Դասակարգում 

Ոլորտ 

ՓՄՁ սուբյեկտներ 

Գերփոքր 

(աշխատողների 

թվաքանակը/մարդ) 

Փոքր 

(աշխատողների 

թվաքանակը/մարդ) 

Միջին 

(աշխատողների 

թվաքանակը/մարդ) 

Արդյունաբերություն և նյութա-

կան արտադրության այլ ճյուղեր 

5 50 100 

Շինարարություն և էներգետիկա 5 25 50 

Գիտություն և կրթություն 5 25 50 

Տրանսպորտ, առևտուր և ծառա-

յություն 

5 15 30 

 
Նման չափորոշիչների կիրառումը բխել է այն ժամանակվա ՀՀ տնտե-

սության տարբեր ճյուղերի և բնագավառների զարգացման մակարդակից և ընդ-
հանուր առմամբ երկրում ձևավորված տնտեսական իրավիճակից: 

Փոքր և միջին ձեռնարկատիրության դերի ըմբռնումը պահանջում է ունե-
նալ պարզ պատկերացում այն մասին, թե այդ ձեռնարկատիրությունը ինչպիսի 
տեղ է զբաղեցնում ազգային տնտեսության մեջ և ինչպիսին են դրա տարբերակիչ 
առանձնահատկությունները: 

Փոքր և միջին ձեռնարկատիրության՝ որպես ժամանակակից տնտեսու-
թյան կարևոր բաղկացուցիչ մասի, զարգացումը հսկայական նշանակություն ունի 
ողջ տնտեսական դաշտի համար: ՓՄՁ սուբյեկտների ոչ մեծ չափերը, դրանց 
                                                            
5 Տե՛ս «Փոքր և միջին ձեռնարկատիրության պետական աջակցության մասին» ՀՀ օրենք, ընդունվել է 
05.12.2000: 

տեխնոլոգիական, կառավարչական ճկունությունը թույլ են տալիս ժամանակին ար-
ձագանքել շուկայի փոփոխություններին: ՓՄՁ բարձր հարմարվողականությունը և 
դրա կողմից երկրի ներքին շուկայի գրեթե բոլոր ոլորտների զանգվածային 
ընդգրկումն ապահովում են տնտեսության զարգացման կայունությունը: Փոքր և 
միջին ձեռնարկատիրությունը նպաստում է տնտեսության բոլոր ճյուղերի և ոլորտ-
ների աշխուժացմանն ու «վերակենդանացմանը», այդ թվում` խոշոր ձեռնարկու-
թյունների հնարավորությունների ընդլայնմանը՝ իր վրա վերցնելով խոշոր ձեռնար-
կությունների որոշ արտադրական փուլեր (իրականացնելով խոշոր ձեռնարկու-
թյունների պատվերները): ՓՄՁ զարգացումը` պետական համակարգված տարա-
ծաշրջանային ծրագրերի իրականացումով նպաստում է մարզերի տնտեսական 
զարգացմանը, նրանց միջև գոյություն ունեցող անհամամասնությունների հաղթա-
հարմանը, տարածաշրջանների միջև տնտեսական կոոպերացիայի զարգացմանը: 
Փոքր և միջին ձեռնարկատիրությունն ավելացնում է պետական բյուջե մուտքերի 
ծավալը, խթանում է գիտատեխնիկական առաջընթացը, իրականացնում է տնտե-
սության համար այլ կարևոր գործառնություններ: 

Փոքր և միջին ձեռնարկատիրության զարգացման տնտեսական նպատակ-
ներն են6. 

 ստվերային տնտեսության կրճատումը, 
 արտադրության ծավալների զգալի աճը, 
 ձեռնարկությունների մրցակցության բարձրացումը, 
 ֆինանսական միջոցների հոսքը արտադրական ոլորտ, 
 հայրենական ապրանքների որակի բարձրացումը, 
 մարզերի տնտեսական զարգացումը, 
 արդյունաբերական հզորությունների վերագործարկումը և վերակառուցումը, 
 ներմուծման կրճատումը, արտահանման ծավալների աճը, 
 ներքին նյութատեխնիկական պաշարների առավելագույնս օգտագործումը: 
Փոքր և միջին ձեռնարկատիրությունը անմիջական ազդեցություն ունի նաև 

երկրում տիրող սոցիալական վիճակի վրա: Փոքր և միջին ձեռնարկությունների 
թվաքանակի աճը հնարավորություն է ընձեռում ստեղծելու զգալի թվով նոր աշխա-
տատեղեր` կրճատելով գործազրկության մակարդակը: ՓՄՁ զարգացումը անմի-
ջականորեն ազդում է բնակչության լայն խավերի դրամական եկամուտների աճի 
վրա և բարձրացնում նրանց վճարունակությունը: Այն առավել լայն հնարավորու-
թյուն է ստեղծում անհատի ունակությունների դրսևորման և դրա համար հավասար 
պայմանների ստեղծման համար, ինչը հանգեցնում է սոցիալական արդարության 
ամրապնդմանը: 

Որքան էլ զարմանալի է, ՓՄՁ-ն որոշակի իմաստով լուծում է նաև գենդե-
րային հիմնախնդիրներ: Մի կողմից, ինչպես հայտնի է, խոշոր ձեռնարկություննե-
րի համար կանացի աշխատուժն այնքան էլ գրավիչ չէ: Չնայած շատ ոլորտներում 
կանանց մասնագիտական պատրաստվածության միջին մակարդակն ավելի 
բարձր է, սակայն նրանք միշտ չէ, որ կարողանում են համադրել աշխատանքն ու 
ընտանեկան պարտականությունները գործատուի համար արդյունավետ ռեժիմով: 

                                                            
6 Տե՛ս Շմավոնյան Գ.,Փոքր և միջին ձեռնարկատիրության պետական կարգավորման առանցքային 
հիմնախնդրի շուրջ" Սոցիալ-Տնտեսական զարգացման արդի հիմնախնդիրները Հայաստանի Հանրա-
պետությունում (հանրապետական գիտաժողովի նյութեր) " Եր., «Գիտություն», 2009, էջ 24: 

Մյուս կողմից` հաճախ, նույն պատճառներով, հենց կանանց չի բավարարում աշ-
խատանքը խոշոր ձեռնարկությունում: Փոքր գործարարությունը իր աշխատանքի 
ճկուն գրաֆիկով, տանն աշխատելու հնարավորությամբ և մի շարք այլ առավելու-
թյուններով, հնարավորություն է տալիս բարձրացնել կանանց զբաղվածության մա-
կարդակը, իսկ նրանցից շատերն էլ ստեղծում են իրենց սեփական փոքր ձեռնար-
կությունները: 

Այսպիսով, փոքր և միջին ձեռնարկատիրության զարգացման սոցիալական 
նպատակներն են` 

 նոր աշխատատեղերի ստեղծումը, 
 բնակչության արտահոսքի նվազումը և ներհոսքի խթանումը, 
 հասարակության մեջ սոցիալական արդարության ամրապնդումը, 
 բնակչության եկամուտների աճը և վճարունակության բարձրացումը: 
ՓՄՁ-ին բնորոշ այս բոլոր գծերն առավելություններ են, որոնք բարձրաց-

նում են ներքին շուկայի կայունության մակարդակը, սակայն որոշակի պայմաննե-
րի առկայության դեպքում դրանք վեր են ածվում թերությունների` կասեցնելով 
ՓՄՁ զարգացումը: Մի կողմից գործունեության պայմանների փոփոխություններին 
ՓՄՁ արագ արձագանքումը այն դարձնում է առավել շարժունակ և հարմարվող, 
իսկ մյուս կողմից կախվածության մեջ է դնում շուկայի կառուցվածքից, արտաքին 
սոցիալ-տնտեսական և քաղաքական պայմաններից: Հարաբերական ոչ մեծ կա-
պիտալը նեղացնում է արտադրության սահմանները, սահմանափակում է լրացու-
ցիչ պաշարների (գիտատեխնիկական, ֆինանսական, արտադրական, աշխատան-
քային և այլն) ներգրավման հնարավորությունները, իսկ մյուս կողմից, արտադրու-
թյան սահմանափակ մասշտաբները և զբաղվածների ոչ մեծ թվաքանակը պայմա-
նավորում են ձեռնարկության կառավարման պարզությունն ու արդյունավետությու-
նը: Այսպիսով, փոքր ձեռնարկատիրության առավելություններն ու թերությունները 
հարաբերական են և մեծապես կախված են շուկայի և ճյուղի ընդհանուր կառուց-
վածքից: Այնուամենայնիվ, որպես ՓՄՁ բնորոշ գծեր և հիմնական առավելություն-
ներ կարող ենք ներկայացնել հետևյալները՝ 

1. ՓՄՁ սուբյեկտները առավել փոքր ներդրումների հաշվին և կարճ ժա-
մանակահատվածում ապահովում են զգալի թվով նոր աշխատատեղեր, 

2. ՓՄՁ-ներն առավել արդյունավետությամբ են օգտագործում տեղական 
հանքահումքային ռեսուրսները և նվազեցնում երկրի տնտեսության 
կախվածությունը ներմուծումից, 

3. ՓՄՁ-ներում համեմատաբար արագ և փոքր ծախսերով են ներդրվում 
նոր տեխնոլոգիաներն ու նորարարությունները, 

4. ՓՄՁ-ների զարգացումը տարածաշրջաններում էապես նպաստում է 
տվյալ երկրում նպատակային տարածաշրջանային քաղաքականության 
իրականացմանը, 

5. ՓՄՁ-ներում արտադրվող ապրանքատեսակները մրցունակության մեջ 
են մտնում ներմուծվող ապրանքատեսակների հետ` դրանք փոխարինե-
լով տեղական ապրանքատեսակներով, 

6. ՓՄՁ-ների զարգացումը ժամանակակից հասարակության հիմքը կազ-
մող միջին խավի ձևավորման և կայացման գրավականն է, 

7. ՓՄՁ-ները, շնորհիվ իրենց ճկունության, շատ ավելի արագ են հարմար-
վում շուկայի պահանջներին` յուրացնելով նոր ապրանքատեսակների 
արտադրությունը և սպասարկման արդիական ձևերը, 

8.  ՓՄՁ-ները, ելնելով իրենց ռազմավարական կարևորությունից և հե-
տագա զարգացման հնարավորություններից ու առանձնահատկություն-
ներից, նպաստում են տնտեսության բոլոր ճյուղերի և ոլորտների աշխու-
ժացմանն ու վերակենդանացմանը, այդ թվում` խոշոր ձեռնարկություն-
ների հնարավորությունների ընդլայնմանը: 

Եզրակացություն: Հոդվածում հիմնավորվում է, որ շուկայական հարաբե-
րությունների ձևավորման և հետագա զարգացման փուլերում տնտեսության ցան-
կացած ոլորտում կարևորագույն դեր և նշանակություն է ձեռք բերում ձեռնարկա-
տիրական գործունեությունը, նրա կազմակերպման ձևն ու մակարդակը: Ընդհա-
նուր առմամբ փոքր և միջին ձեռնարկատիրության առանձնացումը պայմանական 
բնույթ է կրում և չի ենթարկվում պարզ բնորոշման: Պարզաբանվում է, որ քանա-
կական տարբերակման հիմնական առավելությունը նրա օգտագործման հարմա-
րավետությունն է, սակայն այս կամ այն ցուցանիշների և դրանց սահմանների չա-
փորոշման հարցում տարբերակվածությունը դժվարացնում է դրանց օգտագործու-
մը համեմատական վերլուծության ժամանակ: 

ПЕРСПЕКТИВЫ РАЗВИТИЯ МАЛЫХ И СРЕДНИХ 
ПРЕДПРИЯТИЙ 

В РЕСПУБЛИКЕ АРМЕНИЯ 
 

Малые и средние предприятия играют основополагающую роль в стабили-
зации экономики страны и формировании многих бизнес-культур. Будучи более 
гибкими и адаптируемыми, они очень быстро воспринимают и используют новые 
технологии и форматы. 

МСП создают большой рынок труда и предлагают рабочие места для про-
фессионалов и быстро заполняют те ниши в бизнесе, которые были бы дорогос-
тоящими или невыгодными для крупных организаций. 

МСП также характеризуются более теплым и дружелюбным отношением к 
сотрудникам, что приводит к гораздо более тесным отношениям между руководст-
вом и членами команды: 

Ключевые слова: предпринимательская деятельность, малые и средние 
предприятия (МСП), индикатор, качественные индикаторы, субъекты МСП. 

SMALL AND MEDIUM ENTERPRISES DEVELOPMENT 
PERSPECTIVES IN ARMENIA 

 

Small and medium-sized enterprises have a fundamental role in stabilizing the 
country's economy and shaping many business cultures. Being more flexible and 
adaptable, they perceive and use new technologies and formats very quickly, as a result 
of which they have more in-depth knowledge of global trends. 

SMEs create a large labor market and offer diverse jobs, often for professionals 
practicing variety of different skills and knowledge, and rapidly fill in gaps in business 
that would be costly or not as profitable for large organizations. 

SMEs are also characterized by a more warm and friendly attitude towards 
employees, which results in much closer relationships between management and team 
members, which, in its turn, contributes to a more caring attitude towards the product 
or service developed by that SME. 

Given the increase in the number of SMEs in Armenia and the payments made 
by them to the state budget, one can give a positive opinion about the stable basis for 
SME development in Armenia. 

Key words: entrepreneurial activity, small and medium enterprises (SMEs), 
indicator, qualitative indicators, actors of SMEs. 

